
ᐃᓗᓕᖏᑦ

  
 ᐃᓱᒪᒥᒍᓐᓇᓃᑦ ᐱᔪᓐᓇᐅᑏᓪᓗ 

ᖁᑉᐱᒉᑦ
 (ᓯᐊᒃᓭᑦ 1-ᒥᑦ 9-ᒧᑦ)
  

 ᑭᑎᑦᔪᑎᖏᑦ) ᓈᒻᒪᖁᐊᕆᔭᐅᔪᓂᒃ 
ᐃᓕᑕᕆᔭᐅᒋᐊᖃᕐᓂᖅ ᐊᒻᒪᓗ 
ᐊᑑᑎᑎᑕᐅᓂᖏᑦ ᐱᔪᓐᓇᐅᑏᑦ 
ᐃᓱᒪᒥᒍᓐᓇᐅᑏᓪᓗ     
(ᓯᐊᒃᓭᑦ 10-ᒥᑦ 20-ᒧᑦ)

 

 ᐱᓂᐊᕐᓂᓕᕆᓂᕐᓄᑦ ᐱᔪᓐᓇᐅᑏᑦ 
(ᓯᐊᒃᓭᑦ 21-ᒥᑦ 22-ᒧᑦ) 

 ᐃᕐᖃᑐᐃᕕᒻᒥ ᐱᔪᓐᓇᐅᑏᑦ  
(ᓯᐊᒃᓭᑦ 23-ᒥᑦ 38-ᒧᑦ)

 ᒪᑭᑕᒐᓱᐊᕈᑎᑦᓴᓄᑦ  ᐃᓅᖃᑎᒌᓐᓂᓄᓪᓗ 
ᐱᔪᓐᓇᐅᑏᑦ 
(ᓯᐊᒃᓭᑦ 39-ᒥᑦ 48-ᒧᑦ)

ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ 
ᐃᓱᒪᒥᒍᓐᓇᓂᖏᓐᓄᑦ ᐅᖑᒪᑦᓯᐅᑎᐅᕗᑦ ᐱᔪᓐᓇᐅᑎᓐᓃᕕᑦ 
ᐊᒻᒪᓗ ᐃᓱᒪᒥᒍᓐᓇᓂᕐᓃᕕᑦ. ᓄᐃᑕᓗᓂ ᑭᓯᐊᓂᐅᔪᖅ 
ᐃᓘᓐᓇᑎᓗ ᐊᓯᖏᑦ ᑯᐯᑉ ᐱᖁᔭᖏᑦ ᑖᒃᑯᓂᖓ 
ᒪᓕᖔᕆᐊᖃᓗᑭᓲᑦ ᐊᑑᑎᔭᐅᔪᓂ ᐅᓄᕐᓂᓴᓂ.

ᐱᖁᔭᖅ ᓄᐃᑕᓗᓂ ᑭᓯᐊᓂᐅᒐᓗᐊᖅ ᐃᓅᖃᑎᒌᑦ 
ᖃᓄᐃᖕᖏᓯᐊᖁᓪᓗᒋᑦ, ᐱᖁᔭᐅᑦᓱᓂ ᑐᑭᓯᒋᐊᒥᒃ 
ᓇᓗᓇᕐᑐᖅ.  Commission des droits de la personne 
et des droits de la jeunesse ᓄᐃᑦᓯᓯᒪᓕᕐᑐᖅ ᑖᒃᑯᓂᖓ 
ᐱᔭᕆᐊᑭᓪᓕᑎᕐᓯᒪᔪᓂᒃ ᐊᑐᐊᕋᑦᓴᓂᒃ ᓯᐊᒃᓴᓃᑦᑐᓂᒃ 1-ᒥᑦ 
48-ᒧᑦ ᐃᓕᓐᓂᒃ ᐃᑲᔫᑎᑦᓴᓂᒃ. 

ᐱᒻᒪᕆᒃ! ᑖᒃᑯᐊ ᐱᔭᕆᐊᑭᓪᓕᑎᕐᓯᒪᔪᑦ ᐱᖁᔭᓄᐊᖓᔪᑦ 
ᐃᓕᑦᓯᒋᐊᕈᑎᑐᐃᓐᓀᑦ ᐊᒻᒪᓗ ᐱᖁᔭᑎᒍᑦ 
ᐊᑭᓕᕐᑕᐅᓚᕿᐅᑎᐅᒍᓐᓇᕋᑎᒃ. ᓯᖏᑦᓯᖏᑦᑐᑦ 
ᐱᖁᔭᖕᖑᑎᑕᐅᓯᒪᔪᒥᒃ. ᑕᑯᒐᓱᐊᕐᓗᒍ ᐱᖁᔭᖅ ᑖᓐᓇᓚᕆᒃ 
ᑲᔪᓯᑎᑦᓯᓚᐅᕐᓇᒃ ᐱᓂᐊᕐᓂᓕᕆᓂᕐᓄᑦ ᐅᕝᕙᓘᓐᓃᑦ 
ᐱᖁᔭᑎᒍᑦ ᖃᓄᐃᓕᒋᐊᓚᖓᓂᕐᓃᕕᑦ.

ᐊᐱᕐᓲᑎᑦᓴᖃᕈᕕᑦ, ᑕᑯᒐᓱᐊᕐᓗᒋᑦ 
ᖃᕆᑕᐅᔭᒃᑰᑎᑦᓯᐅᑎᑦᑎᓃᑦᑐᑦ 
www.cdpdj.qc.ca/en/Pages/default.aspx, ᐅᕝᕙᓘᓐᓃᑦ 
ᐊᑭᖃᖕᖏᑐᒧᑦ ᐅᕗᖓ ᓯᕙᓂᕐᓗᑎᑦ 1 800 361-6477. 

ᓵᑉᑕ 1

ᓄᐃᑕᓗᑎᒃ 
ᑭᓯᐊᓂᐅᔪᖅ  

ᐃᓱᒪᒥᒍᓐᓇᓂᕐᒧᑦ 
ᐊᒻᒪᓗ 

ᐱᔪᓐᓇᐅᑏᑦ



5ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

 ᑖᓐᓇ ᐱᔪᓐᓇᐅᑎᒃ ᐃᓚᒋᔭᐅᔪᖅ ᐃᑲᔪᕆᐊᖃᕐᓂᒧᑦ ᑭᓇᑐᐃᓐᓇᒥᒃ  
 ᐃᓅᓯᖓ ᐊᑦᑕᓇᕐᑐᒦᓕᕐᑐᒥᒃ. ᑕᒉᓐᓇᖅ ᐃᑲᔪᕐᓯᑲᐱᒋᐊᖃᕐᑐᑎᑦ, ᐃᒻᒥᓂᒃ    
 ᐅᕝᕙᓘᓐᓃᑦ ᐊᓯᓐᓃᕕᑦ ᐊᑦᑕᓇᕐᑐᒦᓚᕿᑎᓐᓂᐊᖏᒃᑯᕕᑦ. ᑌᒣᒍᕕᑦ,  
 ᐃᑲᔪᕐᑕᐅᒍᒪᓗᑎᑦ ᑐᓴᕐᑕᐅᑎᒋᐊᖃᕐᑐᑎᑦ. 

 ᐅᑯᓂᖓ ᐱᔪᓐᓇᐅᑎᖃᕐᑐᑎᑦ: 

• ᓇᒻᒥᓂᖅ ᐊᑦᑕᓀᑦᑐᒦᓐᓂᒧᑦ 
ᑖᓐᓇ ᐱᔪᓐᓇᐅᑎᒃ ᐃᓕᓐᓂᒃ ᐅᖑᒪᑦᓯᔪᖅ 
ᑲᑉᐱᐊᓵᕐᑕᐅᒋᐊᖃᖕᖏᓇᕕᑦ ᐅᕝᕙᓘᓐᓃᑦ ᑎᒥᒃᑯᑦ 
ᐋᓐᓂᑎᕐᑕᐅᒋᐊᖃᖕᖏᓇᕕᑦ. ᐅᖑᒪᑦᓯᓱᓂᓗ ᐃᓕᓐᓂᒃ 
ᐃᓱᒪᒃᑯᑦ ᐊᑦᑕᓇᕐᑐᒦᒋᐊᖃᖕᖏᓇᕕᑦ. ᓄᓇᖃᑎᒌᑦᑐᓂᒃ 
ᑲᒪᔨ ᒪᓂᔨᓯᒪᒋᐊᓕᒃ ᐳᓖᓯᓂᒃ, ᐅᐃᒪᓇᕐᑐᓯᐅᑎᓂᓗ 
ᐋᓐᓂᑯᕕᑦ ᑭᒡᒐᑐᕐᑕᐅᒋᐊᖃᕋᕕᑦ ᐊᒻᒪᓗ ᖃᒥᑎᕆᔨᓄᑦ 
ᐃᑲᔪᕐᑕᐅᒋᐊᖃᕐᓱᑎᑦ.

• ᖃᓄᐃᓘᕐᑕᐅᒋᐊᖃᖕᖏᓂᖅ 
ᑖᓐᓇ ᐱᔪᓐᓇᐅᑎᒃ ᐃᓕᓐᓂᒃ ᐅᖑᒪᑦᓯᔪᖅ 
ᖃᓄᐃᓘᕐᑕᐅᒋᐊᖃᕐᑎᓇᒃ ᐊᒻᒪᓗ 
ᐊᑑᑎᑎᑕᐅᕐᕋᑕᕋᓱᐊᕆᐊᖃᕐᑎᓇᒃ 
ᖃᓄᐃᓕᖕᖓᑕᐅᓚᖓᓗᑎᑦ ᑎᒥᒃᑯᑦ, 
ᐃᓱᒪᒃᑯᑦ ᐅᕝᕙᓘᓐᓃᑦ ᐃᑉᐱᓂᐊᕐᓂᑯᑦ 
ᖃᓄᐃᖕᖏᓯᐊᕆᐊᖃᕐᓂᓅᕕᑦ. 
ᐆᑦᑑᑎᒃ, ᐃᓕᓐᓂᒃ ᐊᖏᕈᓐᓇᑎᑦᓯᔪᖅ 
ᐊᐅᑳᕈᓐᓇᑎᑦᓯᓱᓂᓗ ᐋᓐᓂᐊᓯᐅᑎᓂᒃ.

• ᐃᓱᒪᒥᒍᓐᓇᓂᕐᒧᑦ
ᐊᓯᖃᕐᒥᑎᓗᒋᑦ, ᑖᓐᓇ ᐱᔪᓐᓇᐅᑎᒃ 
ᐃᓕᓐᓂᒃ ᖃᓄᐃᓕᒋᐊᕈᓐᓇᑎᑦᓯᔪᖅ ᐊᒻᒪᓗ 
ᓱᓇᑐᐃᓐᓇᓄᑦ ᑐᑭᑖᕈᓐᓇᑎᑦᓯᓱᓂ ᐃᒻᒥᓂᒃ 
ᐃᓕᓐᓄᐊᖓᔪᓂᒃ ᐊᓯᓐᓅᕕᑦ ᓇᕐᓂᑐᕐᑕᐅᒍᓐᓀᓗᑎᑦ 
ᐱᕐᕋᑕᕋᓱᐊᕐᑕᐅᒍᓐᓀᓗᑎᑦ.

• ᐃᓅᓯᕐᒧᑦ

 ᐱᑕᖃᕐᒥᓱᑎᑦ ᐆᒥᖓ ᐊᑦᓯᑕᐅᓯᒪᔪᒥᒃ ᐱᖁᔭᑎᒍᑦ ᑭᓇᐅᓃᑦ. 
ᐅᖃᐅᓯᑦᓴᖅ 
ᐱᖁᔭᑎᒍᑦ ᑭᓇᐅᓂᕐᖃᕆᐊᖃᕐᑐᑎᑦ ᐊᑑᑎᑎᑦᓯᓚᖓᒍᕕᑦ ᐱᖁᔭᑎᒍᑦ ᐱᔪᓐᓇᐅᑎᓐᓃᕕᑦ ᐊᒻᒪᓗ 
ᐃᓱᒪᒥᒍᓐᓇᐅᑎᓐᓃᕕᑦ. ᑭᓇᓕᒫᒃᑯᑦ ᐱᖁᔭᑎᒍᑦ ᑭᓇᐅᓂᕐᑖᓲᑦ ᐃᓅᓕᕐᓱᑎᓗ ᐊᒻᒪᓗ ᓇᔪᕐᑎᒋᓂᐊᕐᓱᒍ 
ᐃᓅᒍᓐᓀᖏᓐᓂᓕᒫᒥᓂ. 

 ᐱᔪᓐᓇᐅᑎᖃᕐᑐᑎᑦ ᐃᑲᔪᕐᑕᐅᒋᐊᖃᕐᓱᑎᑦ ᐃᓅᓰᑦ ᐊᑦᑕᓇᕐᑐᒦᓕᕐᐸᑦ:  

ᓵᑉᑕ 1

ᓄᐃᑕᓗᑎᒃ 
ᑭᓯᐊᓂᐅᔪᖅ  

ᐃᓱᒪᒥᒍᓐᓇᓂᕐᒧᑦ 
ᐊᒻᒪᓗ ᐱᔪᓐᓇᐅᑏᑦ

1

2



6 ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

• ᐃᓱᒪᒥᐅᑎᖃᕆᐊᖃᕐᓂᖅ 
ᐃᑉᐱᒋᔭᕐᓃᕕᑦ

ᐃᓱᒪᒥᑦᑐᑎᑦ ᓇᓪᓕᑳᕈᓐᓇᓱᑎᑦ ᐅᑉᐱᕆᒍᒪᔭᕐᓃᕕᑦ, 
ᐊᓐᓂᓇᕐᑐᖁᑎᓐᓃᕕᑦ ᐱᐅᓯᕆᒍᒪᔭᕐᓃᕕᑦ ᐊᒻᒪᓗ 
ᒪᓕᒐᕆᓲᕐᓃᕕᑦ.

• ᑐᓴᕐᑕᐅᑎᑦᓯᒍᓐᓇᓂᕐᒥᒃ ᐃᓱᒪᒥᐅᑎᖃᕈᓐᓇᓂᖅ
ᐅᖃᐅᓯᕆᔭᐅᒍᓐᓇᑐᑦ ᓇᐅᑐᐃᓐᓇᓄᑦ ᓱᓇᑐᐃᓐᓀᑦ ᓯᕕᑑᒍᕗᑦ. ᐃᓚᐅᔪᑦ ᐱᔪᓐᓇᐅᑎᓐᓅᕕᑦ ᐃᓱᒪᒋᔭᕐᓃᕕᑦ ᐊᒻᒪᓗ 
ᐃᓱᒪᓐᓃᕕᑦ ᐅᖄᒍᓐᓇᓱᑎᑦ ᓂᓪᓕᑌᓕᒍᑎᒋᒍᓐᓀᓗᒋᑦ ᐊᒻᒪᓗ ᖃᓄᑐᐃᓐᓇᖅ ᑐᓴᕐᑕᐅᑎᒍᓐᓇᓱᒋᑦ: ᑕᑯᓐᓇᑎᑦᓯᓂᑎᒍᑦ, 
ᐊᓪᓚᓯᒪᔪᑎᒍᑦ, ᐅᖃᐅᓯᑎᒍᑦ, ᓈᒻᒪᓴᖕᖏᓂᕐᒥᒃ ᑕᑯᔭᐅᑎᑦᓯᓂᕐᒥ ᐊᓪᓚᓯᒪᔪᓂᒃ ᑎᒍᒥᐊᕈᓐᓇᓂᕐᒧᑦ, ᐊᓯᖏᓪᓗ. ᑖᓐᓇ 
ᐱᔪᓐᓇᐅᑎᒃ ᓈᒻᒪᓴᖕᖏᓂᕐᓃᕕᑦ ᑕᑯᔭᐅᑎᑦᓯᒍᓐᓇᐅᑏᑦ ᐅᑉᐱᓂᕐᒥᒃ ᐅᕝᕙᓘᓐᓃᑦ ᐱᓂᐊᕐᓂᓕᕆᓂᕐᓂᒃ ᑕᑯᓐᓇᕈᓯᓐᓃᕕᑦ.
ᐱᔪᓐᓇᐅᑎᖃᕐᒥᔪᑎᑦ ᐃᓕᑦᓯᒋᐊᕈᓐᓇᓱᑎᑦ ᓱᓇᑐᐃᓐᓇᒥᒃ ᐊᒻᒪᓗ ᓈᓚᒍᓐᓇᓱᑎᑦ ᐃᓱᒪᒋᔭᐅᔪᓂᒃ ᐊᒻᒪᓗ ᐊᓯᑉᐱᑦ 
ᐃᓱᒪᒋᔭᖏᓐᓂᒃ.

 ᐅᑯᓂᖓ ᐃᓱᒪᒥᐅᑎᖃᕆᐊᖃᕐᑐᑎᑦ: 

• ᐃᓱᒪᒥᐅᑎᖃᕆᐊᖃᕐᓂᖅ ᐅᑉᐱᓂᕐᒥᒃ
ᐱᔪᓐᓇᐅᑎᖃᕐᑐᑎᑦ ᐅᑉᐱᓂᕆᒍᒪᔭᕐᓃᕕᑦ ᓇᓪᓕᑲᕐᓯᒪᒍᓐᓇᓱᑎᑦ, 
ᑐᑦᓯᐊᕆᐊᕈᓐᓇᓂᕐᓃᕕᑦ ᐊᒻᒪᓗ ᐅᖃᐅᓯᖃᕈᓐᓇᓂᕐᓃᕕᑦ 
ᐅᑉᐱᓂᕐᓃᕕᑦ ᐃᓂᕐᑑᒪᒋᔭᖃᕈᓐᓀᓗᑎᑦ ᓇᕐᕈᒋᔭᐅᓂᐊᕐᓂᒥᒃ. 
ᐱᔪᓐᓇᐅᑎᖃᕐᒥᓱᑎᑦ ᐅᑉᐱᑑᒍᑎᑦᓴᖃᖕᖏᑑᒍᓐᓇᓱᑎᑦ ᐊᒻᒪᓗ 
ᐅᑉᐱᓂᖃᕈᒪᖕᖏᑯᕕᑦ.
ᓄᓇ ᐊᐅᓚᑦᓯᕕᒃ ᐃᓄᓐᓂᒃ ᐅᑉᐱᓂᖃᕐᑎᓯᕐᕋᑕᕋᓱᐊᕐᖃᔭᖕᖏᑐᑦ 
ᐅᕝᕙᓘᓐᓃᑦ ᓈᒻᒪᓴᓐᓂᓴᐅᕙᓪᓛᖃᔭᕋᑎᒃ ᐅᑉᐱᓂᕐᓂᒃ 
ᓇᓪᓕᖏᓐᓂᓘᓐᓃᑦ.

• ᐃᓱᒪᒋᔭᕐᓂᒃ 
ᐃᓱᒣᓐᓇᕿᒍᓐᓇᓂᖅ

ᐃᓱᒪᒋᔭᕐᓃᕕᑦ ᓱᓇᑐᐃᓐᓇᒥᒃ 
ᐃᓱᒪᖃᕈᓐᓇᑐᑎᑦ. ᐃᓱᒪᒥᑦᑐᑎᑦ 
ᐊᓯᓐᓃᕕᑦ ᓈᒻᒪᓴᒍᓐᓇᓱᑎᑦ ᐅᕝᕙᓘᓐᓃᑦ 
ᐊᓯᖏᓐᓂᒃ ᐊᑦᔨᒋᖕᖏᑕᖏᓐᓂᒃ 
ᐊᓯᑉᐱᑦ ᐃᓱᒪᒋᔭᖏᑦᑕ ᐃᓱᒪᒍᓐᓇᓱᑎᑦ.

•  ᐃᓱᒪᒥᐅᑎᖃᕈᓐᓇᓂᖅ 
ᑐᑮᕈᕐᑎᓯᖕᖏᑐᓂᒃ ᐃᓚᐅᒍᓐᓇᓂᕐᒧᑦ 
 
ᐃᓱᒪᒥᐅᑎᖃᕈᓐᓇᑐᑎᑦ ᐃᓚᐅᒍᓐᓇᓱᑎᑦ ᓈᒻᒪᓴᖕᖏᓂᕐᒥᒃ 
ᑕᑯᑦᓴᐅᑎᑦᓯᔪᓄᑦ ᐅᕝᕙᓗᓐᓃᑦ ᑲᑎᒍᑎᓕᓐᓄᑦ 
ᑐᑮᕈᑦᑎᓯᓚᖓᖕᖏᐸᑦ.

• ᐃᓱᒪᒥᐅᑎᖃᕈᓐᓇᓂᖅ 
ᑲᑐᑦᔨᖃᑎᒌᓐᓂᒧᑦ ᐃᓚᐅᒍᓐᓇᓂᕐᒥᒃ 

ᐱᔪᓐᓇᐅᑎᖃᕐᑐᑎᑦ ᐃᓚᐅᒍᓐᓇᓱᑎᑦ ᑲᑐᑦᔨᖃᑎᒌᓐᓂᒧᑦ, 
ᐆᑦᑑᑎᒋᓗᒍ ᑲᑐᑦᔮᖃᕐᕕᒧᑦ ᐅᕝᕙᓘᓐᓃᑦ ᐊᓇᐅᓪᓚᑐᑦ 
ᐸᑦᑖᐱᒥᒃ ᓄᓇᒥ ᐃᓚᒌᕝᕕᖓᓄᑦ.
ᐃᓱᒪᒥᐅᑎᖃᕐᒥᔪᑎᑦ ᓇᐅᑐᐃᓐᓇᒧᑦ ᑲᑐᑦᔨᖃᑎᒌᓐᓂᒧᑦ 
ᐃᓚᐅᒍᓐᓀᕈᓐᓇᓱᑎᑦ.
ᐃᓱᒪᒥᐅᑎᖃᕐᑐᑎᑦ ᑲᑐᑦᔨᖃᑎᒌᓐᓂᐅᑉ ᐅᖑᒪᑦᓯᓗᑎᑦ 
ᐱᔪᓐᓇᐅᑎᖓᓂᒃ ᓈᒻᒪᓴᖕᖏᓂᕐᒥᒃ ᑕᑯᑦᓴᐅᑎᑦᓯᔪᓄᑦ 
ᓄᕐᖃᖓᓗᑎᒃ ᐱᓇᓱᒐᕐᒥᓂᒃ.

ᓵᑉᑕ 1

ᓄᐃᑕᓗᑎᒃ 
ᑭᓯᐊᓂᐅᔪᖅ  

ᐃᓱᒪᒥᒍᓐᓇᓂᕐᒧᑦ 
ᐊᒻᒪᓗ ᐱᔪᓐᓇᐅᑏᑦ

  ᐱᔪᓐᓇᐅᑎᖃᕐᑐᑎᑦ ᓲᓱᒋᔭᐅᒋᐊᖃᕐᓂᓃᕕᑦ ᐊᓐᓂᓇᕐᓂᓅᕕᑦ,  
 ᐱᒻᒪᕆᐅᑎᓂᕐᓅᕕᑦ ᐊᒻᒪᓗ ᖃᐅᔨᒪᔭᐅᑦᓯᐊᕈᑎᓐᓅᕕᑦ. 

ᓵᑉᑕ 1

ᐅᖃᐅᓯᑦᓴᖅ 
ᑖᓐᓇ ᐱᔪᓐᓇᐅᑎᒃ ᐃᓕᓐᓂᒃ ᐅᖑᒪᑦᓯᔪᖅ ᓇᒻᒥᓂᕐᓃᕕᑦ ᐃᓕᓐᓄᐊᖓᔪᒥᒃ ᐃᓅᓯᕐᓃᕕᑦ. ᖃᓄᑐᐃᓐᓇᖅ 
ᒪᖓᑕᐅᒋᐊᖃᖕᖏᑐᑎᑦ ᐃᓄᓐᓄᑦ ᑐᓴᕐᑕᐅᑎᑕᐅᓗᑎᑦ ᐅᕝᕙᓘᓐᓃᑦ ᐊᓯᓐᓅᕕᑦ ᖃᐅᔨᔭᐅᖁᖕᖏᑕᑎᑦ 
ᖃᐅᔨᔭᐅᑎᑕᐅᕙᒋᐊᖃᕋᑎᒃ, ᐆᑦᑑᑎᒋᑦᓱᒋᑦ ᖃᓄᐃᑦᑑᓃᑦ (ᐆᑦᑑᑎᒃ, ᐊᑦᔨᖑᐊᖅ ᐃᕝᕕᖑᐊᖅ), ᑎᒦᑦ 
(ᐆᑦᑑᑎᒃ, ᐊᐅᖏᕐᑕᐅᓱᑎᒃ ᐊᐅᑦ ᓱᓇᑕᖃᕐᓂᒪᖔᑦ), ᐃᑦᓯᒍᓱᓐᓂᑯᑦ ᐊᖑᑎᓐᓂᐊᓃᑦ ᐊᕐᓇᓂᐊᕐᓃᓘᓐᓃᑦ, 
ᖃᓄᐃᖕᖏᓯᐊᕐᓂᒧᐊᖓᔪᑦ ᐃᓕᓐᓄᐊᖓᑦᓱᑎᒃ ᖃᓂᒪᒍᑏᓪᓘᓃᑦ, ᓯᓚᑏᑦ ᑐᕌᕈᑏᑦ ᐅᕝᕙᓘᓐᓃᑦ ᓇᒻᒥᓂᖅ 
ᐃᓚᓐᓃᕕᓪᓘᓃᑦ ᐃᓅᓰᑦ.
ᐱᔪᓐᓇᐅᑎᖃᕐᒥᔪᑎᑦ ᐃᒻᒥᓂᒃ ᑐᑭᑖᕈᓐᓇᓱᑎᑦ ᐃᓕᓐᓄᐊᖓᔪᓂᒃ ᓱᓇᑐᐃᓐᓇᓂᒃ. 

 ᐱᔪᓐᓇᐅᑎᖃᕐᑐᑎᑦ ᓲᓱᒋᔭᐅᒋᐊᖃᕐᑎᓗᒍ ᐃᓕᓐᓄᐊᖓᔪᖅ ᐃᓅᓰᑦ. 5

ᓄᐃᑕᓗᑎᒃ 
ᑭᓯᐊᓂᐅᔪᖅ  

ᐃᓱᒪᒥᒍᓐᓇᓂᕐᒧᑦ 
ᐊᒻᒪᓗ ᐱᔪᓐᓇᐅᑏᑦ

• ᐅᐱᒋᔭᐅᓂᖅ
ᐃᓄᓕᒫᑦ ᓲᓱᒋᔭᐅᒋᐊᖃᕐᐳᑦ ᐅᐱᒋᔭᐅᓂᕐᒥᓄᑦ 
ᐃᓅᓂᕐᒥᓄᑦ ᐊᓂᕐᑎᕆᓂᕐᒥᓄᑦ.

• ᐱᒻᒪᕆᐅᑎᓃᑦ
• ᐃᓅᓯᕐᐱᑦ ᖃᐅᔨᒪᔭᐅᑦᓯᐊᕈᑎᖏᑦ
ᓲᓱᒋᔭᐅᖕᖏᓂᖅ ᐱᒻᒪᕆᖁᑎᒋᔭᐅᒐᓂ ᐊᒻᒪᓗ ᖃᐅᔨᒪᔭᐅᑦᓯᐊᕈᑏᑦ 
ᖃᓄᐃᓕᖕᖓᑕᐅᒐᓱᐊᕐᓂᖏᑦ ᐊᑦᔨᒌᖕᖏᑐᑎᒍᑦ ᓄᐃᑕᐅᒍᓐᓇᐳᑦ. ᐆᑦᑑᑎᒋᑦᓱᒍ, 
ᑭᓇᓘᓐᓃᑦ ᑐᓴᕐᑕᐅᑎᑦᓯᒋᐊᖃᖕᖏᓚᖅ ᐃᓕᓐᓄᐊᖓᔪᓂᒃ ᓱᓕᖕᖏᑐᓂᒃ. 
ᑌᒣᓐᓂᓂᖅ ᐃᓅᖃᑎᒥᓂᒃ ᐊᑦᓯᔭᐅᔪᖅ ᐅᖃᕐᓂᓗᕈᑎᖃᕐᓂᒥᒃ.

6

  ᐱᔪᓐᓇᐅᑎᖃᕐᑐᑎᑦ ᐊᑐᕈᓐᓇᓱᑎᑦ ᐊᒻᒪᓗ ᐊᓕᐊᒋᔭᖃᕐᓗᑎᑦ  
 ᓇᔪᕐᑕᖃᕈᓐᓇᓱᑎᑦ ᐱᖁᑎᓐᓃᕖᓪᓗᑎᑦ ᐸᕝᕕᑎᑕᐅᒍᓐᓀᓗᑎᑦ. ᓱᓇᑐᐃᓐᓇᒥᒃ  
 ᒍᒪᔭᕐᓃᕕᑦ ᐊᑦᑕᑐᕐᑎᓯᒍᓐᓇᑐᑎᑦ, ᐊᑭᓕᕐᑐᐃᑎᑦᓯᒍᓐᓇᓱᑎᑦ, ᓂᐅᕐᕈᓯᒍᓐᓇᓱᑎᑦ,     
 ᐁᑦᑐᐃᒍᓐᓇᓱᑎᑦ ᐅᕝᕙᓘᓐᓃᑦ ᒍᒪᔭᕐᓃᕕᑦ ᒍᓐᓇᓱᑎᑦ ᖃᓄᑐᐃᓐᓇᖅ  
 ᐱᖁᑎᓐᓃᕕᑦ ᐃᓗᐊᓃᑦᓴᓚᐅᕐᐸᑕ ᐱᖁᔭᕐᓂᒃ ᑭᓪᓕᓕᐅᕐᓯᒪᐅᑎᐅᑉ. 

ᐆᑦᑑᑏᑦ 
ᓴᓂᓪᓖᑦ ᓇᐹᕐᑐᓂᒃ ᐱᕈᕐᓰᒋᐊᖃᖕᖏᑐᖅ ᐃᒐᓛᕐᓃᕕᑦ ᐃᑦᓱᐊᖓᕕᓐᓃᕕᑦ ᑖᕐᑕᐅᑎᑦᓯᓗᓂ. 
ᐱᖁᑎᓖᑦ ᐃᓪᓗᒥᑦ ᐊᑦᑕᑐᕐᑕᐅᑎᑕᒥᓂᒃ ᐱᑦᔪᑎᖃᑦᓯᐊᕈᓐᓀᓗᑎᒃ ᐊᓂᑎᑦᓯᒋᐊᖃᖕᖏᑐᑦ. ᒪᓕᒋᐊᓖᑦ ᐊᑦᑕᑐᕐᑎᑕᒥᑕ 

ᐱᔪᓐᓇᐅᑎᖏᓐᓂᒃ. 

 

  ᐃᓄᐃᑦ ᐃᓕᓐᓄᑦ ᐊᖏᕐᑕᐅᖄᕆᐊᓖᑦ ᐃᑎᓚᐅᕋᑎᒃ ᐱᖁᑎᓐᓅᕕᑦ  
 ᐊᓇᕐᕋᓅᕕᓪᓘᓃᑦ. ᐱᖁᑎᓐᓃᕖᑦᑐᒥᒃ ᐊᓂᓗᓂ ᑭᓯᐊᓂᐅᑎᑦᓯᒍᓐᓇᑐᑎᑦ. 

ᐅᖃᐅᓯᑦᓴᖅ 
ᐊᖏᕐᓃᑦ ᐅᖃᐅᓯᑎᒎᕈᓐᓇᑐᖅ ᐅᕝᕙᓘᓐᓃᑦ ᖃᓄᐃᓘᕐᓂᓅᕕᑦ ᑕᑯᑦᓴᐅᑎᒍᓐᓇᓱᒍ (ᐆᑦᑑᑎᒃ, ᐅᒃᑯᐊᖅ ᐅᒃᑯᐃᓗᒍ 
ᐃᓄᒃ ᐃᑎᕐᑎᓗᒍ).
 
ᐆᑦᑑᑎᒃ  
ᐳᓖᓯ ᐃᑎᕈᒪᔪᖅ ᐃᓕᓐᓄᑦ ᐊᖏᕐᑕᐅᖄᕆᐊᓕᒃ ᐅᕝᕙᓘᓐᓃᑦ ᐃᕐᖃᑐᐃᕕᐅᑉ ᑎᓕᐅᕆᐅᑎᖓ ᐃᓕᑦᓯᓅᖁᔨᓗᓂ 
ᐃᓪᓗᓅᕖᑦ ᐅᕝᕙᓘᓐᓃᑦ ᐊᑦᑕᑐᒐᕐᓅᕕᑦ ᐃᓪᓗᒧᑦ ᐃᑎᓚᐅᕋᓂ. ᑌᒣᓕᖓᓕᒫᕐᓗᓂ ᑭᓯᐊᓂᐅᖕᖏᒥᔪᖅ, ᐆᑦᑑᑎᒋᓗᒍ 
ᐅᐃᒪᓇᕐᑐᖃᓕᕐᐸᑦ. 

7

ᓄᐃᑕᓗᑎᒃ 
ᑭᓯᐊᓂᐅᔪᖅ  

ᐃᓱᒪᒥᒍᓐᓇᓂᕐᒧᑦ 
ᐊᒻᒪᓗ ᐱᔪᓐᓇᐅᑏᑦ

  ᑭᓇᓘᓐᓃᑦ ᐊᓯᒥᑕ ᐱᖁᑎᖓᓄᑦ ᐃᑎᕆᐊᖃᖕᖏᓚᖅ  
 ᐊᖏᕐᑕᐅᖄᒍᓐᓀᓗᓂ. ᐃᓄᐃᑦ ᐊᖏᕐᑕᐅᖄᕆᐊᖃᕐᒥᔪᑦ ᑎᒍᓯᓚᖓᒍᑎᒃ  
 ᓱᓇᑐᐃᓐᓇᒥᒃ ᐱᖁᑎᒋᔭᐅᔪᒦᑦᑐᒥᒃ. 

ᐅᖃᐅᓯᑦᓴᖅ 
ᑖᓐᓇ ᓯᐊᒃᓴᓐ 7-ᒦᑦᑐᑦ ᐊᑦᔨᖓ, ᐃᓚᖃᑐᐃᓐᓇᓱᓂ ᐃᓂᐅᓲᓂᒃ ᐆᑦᑑᑎᒋᑦᓱᒋᑦ ᐱᓇᓱᕝᕖᑦ, ᓯᓂᑦᑕᕖᑦ, ᒥᕐᖑᐃᓯᕐᕖᑦ, 
ᓂᕆᕖᑦ, ᐊᐅᓚᔫᕐᕖᑦ ᐊᒻᒪᓗ ᒪᙯᑦᑐᑦ ᓯᓂᑦᑕᕋᕐᕕᖓ.

  ᐃᓄᐃᑦ ᐃᓚᖏᑦ ᐱᓇᓱᑦᑎᒪᕆᐅᓂᕐᒥᓄᑦ ᖃᐅᔨᔭᒥᓂᒃ  
 ᑐᓴᕐᑕᐅᑎᑦᓯᑌᓕᕙᒋᐊᓖᑦ. ᑲᔪᓯᑎᑦᓯᓯᐊᕐᐸᒋᐊᓖᑦ ᒪᓕᒋᐊᓕᒥᓂᒃ  
 ᖃᓄᑐᐃᓐᓇᖅ ᑐᓴᕐᑕᐅᑎᑕᕐᓃᕕᑦ ᑖᒃᑯᓄᖓ ᐱᓇᓱᒐᖏᓐᓄᑦ  
 ᐃᓚᐅᑎᓗᒋᑦ ᑭᓇᓕᒫᒃᑯᓂᒃ ᑐᓴᕐᑎᓯᕙᒋᐊᖃᕋᑎᒃ. 

  ᑖᒃᑯᐊ ᐱᓇᓱᑦᑎᒪᕇᑦ ᑐᓴᕐᑕᐅᑎᑕᕕᓂᕐᓃᕕᑦ ᐅᖃᐅᓯᖃᕐᐸᒋᐊᖃᖕᖏᑐᑦ  
 ᐊᖏᓚᐅᕐᑎᓇᒃ, ᐃᕐᖃᑐᐃᕕᐅᑉ ᐃᓗᐊᓂᒐᓴᒃ. ᑭᓯᐊᓂ ᐱᖁᔭᖅ  
 ᐃᓚᖓᓐᓂ ᑌᒣᒋᐊᖃᕐᑎᓯᔪᖅ. 

  ᐃᕐᖃᑐᐃᕖᑦ ᑌᒪᖕᖓᑦ ᐅᖑᒪᑦᓯᕙᒋᐊᓖᑦ ᐱᓇᓱᑦᑎᒪᕆᐅᓂᕐᒥᓄᑦ  
 ᑐᓴᕐᑕᐅᑎᑕᐅᒋᐊᖃᖕᖏᑐᓂᒃ. 

ᓄᐃᑕᓗᑎᒃ 
ᑭᓯᐊᓂᐅᔪᖅ  

ᐃᓱᒪᒥᒍᓐᓇᓂᕐᒧᑦ 
ᐊᒻᒪᓗ ᐱᔪᓐᓇᐅᑏᑦ

ᖁᑉᐱᒐᕐᒥ ᑐᖓᓕᐊᓂ ᑲᔪᓯᔪᑦ...

ᐅᖃᐅᓯᑦᓴᖅ 
ᐱᖁᔭᖅ ᐃᓄᐃᑦ ᐃᓚᖏᓐᓂᒃ ᐱᓇᓱᑦᑎᒪᕆᐅᓂᕐᒥᓄᑦ ᑐᓴᕐᑕᐅᑎᑦᓯᒋᐊᖃᖕᖏᑑᑎᑦᓯᔪᖅ, ᐃᓚᐅᑎᓗᒋᑦ 
ᐱᓇᓱᑦᑎᒪᕆᐅᕕᓐᓄᑦ ᐃᓕᒃᑰᑎᕐᑐᓄᑦ ᐃᓚᐅᔪᑦ (ᐱᖁᔭᓕᕆᔩᑦ, ᓇᓗᓀᕐᑐᐃᔩᑦ, ᐋᓐᓂᐊᓯᐅᑎᐊᓗᐃᑦ, ᐃᓱᒪᓐᓂᐊᑏᑦ, 
ᐊᓯᖏᓪᓗ) ᐊᒻᒪᓗ ᐊᔪᕿᕐᑐᐃᔩᑦ ᐅᑉᐱᓂᕐᓄᓗ ᑭᒡᒐᑐᕐᑏᑦ.
ᐃᓘᓐᓇᑎᐅᖕᖏᑐᖅ ᑐᓴᕐᑕᐅᑎᑕᑎᑦ ᐃᓚᐅᔪᒧᑦ ᐱᓇᓱᑦᑎᒪᕆᐅᓂᕐᒧᑦ ᐃᓚᒌᕝᕕᒧᑦ ᐅᕝᕙᓘᓐᓃᑦ ᐊᔪᕿᕐᑐᐃᔨᓄᑦ 
ᐅᖑᒪᔭᐅᒍᓐᓇᑐᑦ ᐱᓇᓱᑦᑎᒪᕆᐅᓂᕐᒧᑦ ᑐᓴᕐᑎᓯᑦᑌᓕᒍᑕᐅᒍᓐᓇᑐᓄᑦ. 

ᐆᑦᑑᑎᒃ 
ᓂᕆᖃᑎᖃᕐᓱᑎᑦ ᐃᓚᓐᓈᓃᕕᑦ ᑐᓴᕐᑕᐅᑎᑕᑎᑦ ᐅᖑᒪᔭᐅᓂᖃᖕᖏᑐᑦ ᐱᓇᓱᑦᑎᒪᕆᐅᓂᕐᒧᑦ 
ᑐᓴᕐᑕᐅᑎᑦᓯᑌᓕᒋᐊᖃᕐᓂᒧᑦ ᐋᓐᓂᐊᓯᐅᑎᐊᓘᒐᓗᐊᕐᐸᑕ. ᐅᖑᒪᔭᐅᓚᖓᒍᑎᒃ ᑐᓴᕐᑕᐅᑎᑕᐅᑦᑌᓕᓚᖓᒍᑎᒃ, 
ᑐᓴᕐᑕᐅᑎᑕᑎᑦ ᐅᖄᔭᑎᑦ ᐱᓇᓱᑦᑎᒪᕆᐅᓂᕐᒥᓄᑦ ᐱᓇᓱᐊᕐᑎᓗᒍ, ᑖᑦᓱᒧᖓ ᑐᓴᕐᑕᐅᑎᑕᐅᑦᑌᓕᒋᐊᖃᕋᔭᕐᑐᑦ 
ᐱᓇᓱᑦᑎᒪᕆᐅᓂᕐᒥᓄᑦ ᑐᓴᕐᑕᖏᑦ ᐱᓇᓱᕝᕕᒥᓃᑦᓱᓂ.

ᓇᒻᒥᓂᕐᓅᕖᓕᖓᔪᑦ ᑐᑭᓯᐅᑎᑦᓭᑦ ᑭᓯᐊᓂ ᐅᖑᒪᔭᐅᓂᓖᑦ. ᑖᑦᓱᒧᖓ ᐃᓚᐅᕗᑦ ᑭᓇᐅᓃᑦ, ᓱᓇᓂᒃ ᐅᖃᐅᓯᖃᕐᓃᑦ, 
ᐃᓕᓐᓄᐊᖓᔪᑦ ᐊᓪᓚᓯᒪᔪᐃᑦ, ᓇᓗᓀᒃᑯᑌᑦ ᐊᓪᓚᖁᑎᓐᓃᕖᑦᑐᑦ ᐊᒻᒪᓗᐊᓪᓛᑦ ᐃᑲᔪᕐᓯᒋᐊᕐᑕᐅᒋᐊᕐᓯᒪᓃᑦ 
ᑭᓇᑐᐃᓐᓇᒧᑦ ᐱᓇᓱᑦᑎᒪᕆᐅᓂᕐᒧᑦ ᑐᓴᕐᑕᐅᑎᑦᓯᑌᓕᒋᐊᓕᒻᒧᑦ. 

ᐃᓛᓐᓂ ᐱᖁᔭᖅ ᓇᒻᒥᓂᕐᓅᕖᓕᖓᔪᓂᒃ ᑐᑭᓯᐅᑎᑦᓴᓂᒃ ᑐᓴᕐᑕᐅᑎᑕᐅᓗᑎᒃ ᑭᓯᐅᓂᐅᑎᑦᓯᔪᖅ, ᐆᑦᑑᑎᒋᑦᓱᒍ, 
ᑐᓴᕐᑕᐅᑎᓯᒪᔭᑎᑦ ᐃᓅᑉ ᐃᓅᓯᖓᓂᒃ ᐱᐅᓕᑦᓯᒍᓐᓇᐸᑕ (ᐆᑦᑑᑎᒃ, ᐋᓐᓂᐊᓯᐅᑎᓄᑦ ᑲᒪᒋᔭᐅᔫᑉ 
ᐃᒻᒥᓂᐊᕈᒪᖃᑦᑕᓂᖓ).

 ᐊᑑᑎᑎᑦᓯᓗᑎᑦ ᓄᐃᑕᓗᑎᒃ ᑭᓯᐊᓂᐅᔪᓂᒃ ᐃᓱᒪᒥᒍᓐᓇᓂᕐᓅᕕᑦ ᐊᒻᒪᓗ  
 ᐱᔪᓐᓇᐅᑎᓅᕕᑦ (ᓯᐊᒃᓭᑦ 1-ᒥᑦ 9-ᒧᑦ), ᓲᓱᑦᓴᕆᐊᖃᕐᑐᑎᑦ ᑲᕙᒪᐅᓂᕐᒧᑦ  
 ᐱᐅᓯᕐᓱᓯᐊᕐᑎᓯᐅᑕᐅᔪᓂᒃ, ᑭᓇᓕᒫᒃᑯᓗ ᒪᓕᒋᐊᓕᖏᓐᓂᒃ ᐊᒻᒪᓗ  
 ᐃᓘᓐᓈᒍᑦ ᖃᓄᐃᖕᖏᓯᐊᕐᓂᖏᓐᓄᑦ ᑯᐯᒻᒥᐅᑦ. 

 ᐱᖁᔭᖅ ᐃᒣᒍᓐᓇᑐᖅ ᑭᓪᓕᓕᐅᕆᓯᒪᓗᓂ  ᓄᐃᑕᓗᑎᒃ ᑭᓯᐊᓂᐅᔪᓂᒃ  
 ᐃᓱᒪᒥᒍᓐᓇᐅᑎᓐᓃᕕᑦ ᐊᒻᒪᓗ ᐱᔪᓐᓇᐅᑎᓐᓃᕕᑦ ᐃᓚᖓᑎᒍᑦ. 

ᐅᖃᐅᓯᑦᓴᖅ 
ᐱᔪᓐᓇᐅᑎᑎᑦ ᐃᓱᓕᔪᑦ ᐱᒋᐊᕐᕕᖏᓐᓂ ᐱᔪᓐᓇᐅᑎᖏᑦᑕ ᐊᓯᑉᐱᑉ. ᑌᒣᓕᖓᒻᒪᑦ, ᐊᑑᑎᓕᑐᐃᓐᓇᑐᖅ ᐅᕝᕙᓘᓐᓃᑦ 
ᐱᖁᔭᖅ ᑭᓪᓕᓕᐅᕐᓯᒪᒍᓐᓇᑐᖅ ᐅᖓᑖᓅᕇᒃᑯᑎᑕᖃᕐᓗᓂ ᐱᔪᓐᓇᐅᑎᓐᓃᕕᑦ ᐊᒻᒪᓗ ᐃᓱᒪᒥᒍᓐᓇᓂᕐᓃᕕᑦ 
ᐅᕝᕙᓘᓐᓃᑦ ᑖᒃᑯᐊ ᖃᓄᖅ ᑲᔪᓯᑎᒻᒪᖔᑉᐱᑭᑦ ᐃᑉᐱᒋᓗᒋᑦ. 

ᐆᑦᑑᑎᒃ  
ᐱᓇᓱᑦᑎᖁᑎᓕᒃ ᐱᓇᓱᑦᑏᑦ ᓄᔭᖏᓐᓂᒃ ᓱᒐᓗᓗᐊᕐᑎᓯᑦᑌᓕᒍᒪᓕᕐᑐᖅ ᐱᑦᔪᑎᖃᕐᓱᓂ ᖃᓄᐃᖕᖏᓯᐊᕐᑎᓯᒋᐊᕐᓂᒥᒃ 
ᐊᒻᒪᓗ ᐊᑦᑕᓀᑦᑐᒦᑦᑎᓯᓂᕐᒥᒃ. ᒪᓕᓪᓗᒍ ᐱᓇᓱᒐᐅᑉ ᓱᓇᐅᓂᖓ, ᑌᒣᒍᓐᓇᑐᐃᓐᓇᕆᐊᓕᒃ ᐱᖁᔭᕐᔪᐊᑉ ᐊᑖᓂ 
ᐱᓇᓱᑦᑏᑦ ᐃᓱᒪᒥᒍᓐᓇᓂᖏᑦ ᑕᑯᔭᐅᑎᒍᓐᓇᓗᑎᒃ ᑐᓴᕐᑕᐅᑎᒍᓐᓇᓗᑎᒃ ᑭᓪᓕᓕᐅᕐᑕᐅᒐᓗᐊᕐᐸᑕ.  
  

9.1

ᓄᐃᑕᓗᑎᒃ 
ᑭᓯᐊᓂᐅᔪᖅ  

ᐃᓱᒪᒥᒍᓐᓇᓂᕐᒧᑦ 
ᐊᒻᒪᓗ ᐱᔪᓐᓇᐅᑏᑦ

ᓵᑉᑕ 1



ᓵᑉᑕ 1.1

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

 ᓈᒻᒪᖁᐊᕆᔭᐅᒋᐊᖃᕐᓂᒥᒃ ᐱᔪᓐᓇᐅᑎᖃᕐᑐᑎᑦ. ᐱᖁᔭᖅ ᐅᖑᒪᑦᓯᔪᖅ 
ᐱᔪᓐᓇᐅᑎᓐᓃᕕᑦ ᐊᒻᒪᓗ ᐃᓱᒪᒥᒍᓐᓇᓂᕐᓃᕕᑦ ᑭᓇᐅᒐᓗᐊᕈᕕᑦ. 
ᑭᓇᓘᓐᓃᑦ ᐃᓕᓐᓂᒃ ᓇᒻᒥᓂᕐᓃᕕᑦ ᐱᐅᓯᕐᓃᕕᑦ ᐱᑦᔪᑎᖃᕆᐊᖃᖕᖏᑐᖅ 
ᐃᓕᓐᓂᒃ ᐃᓗᐃᒃᑲᑎᒍᑦ ᐊᑐᕐᖃᔭᖕᖏᑑᑎᑦᓯᓗᓂ ᐱᔪᓐᓇᐅᑎᓐᓃᕕᑦ ᐊᒻᒪᓗ 
ᐃᓱᒪᒥᒍᓐᓇᐅᑎᓐᓃᕕᑦ. 

 ᐱᔪᓐᓇᐅᑎᒃ ᓈᒻᒪᖁᐊᕆᔭᐅᑎᑕᐅᒋᐊᖃᕐᓂᒧᑦ ᐃᓕᓐᓂᒃ ᐅᖑᒪᑦᓯᔪᖅ 
ᓇᕐᕈᒋᔭᐅᒋᐊᖃᕐᑎᓇᒃ ᑐᖕᖓᕕᐅᑎᓗᒋᑦ ᑕᑲᒃᑯᐊ ᓇᒻᒥᓂᖅ ᖃᓄᐃᑦᑑᓂᑎᑦ, 
ᐱᖁᔭᕐᓂᒃ ᓯᖁᒥᑦᓯᒍᑕᐅᒍᓐᓇᑐᑦ ᓇᕐᕈᓂᕐᒧᑦ ᐃᓓᓐᓈᕕᖃᕐᓂᒧᑦ. 

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

• ᓱᓇᑦᓴᔭᐅᓂᖅ, ᑕᐅᑦᑐᖅ, 
ᐃᓗᒡᒍᓯᖃᖃᑎᒌᓄᑦ ᐃᓚᐅᓂᖅ 
ᐅᕝᕙᓘᓐᓃᑦ ᓇᓂᒥᐅᑦᓴᔭᐅᓂᖅ 

ᓱᓇᑦᓴᔭᐅᓂᖅ ᐊᕕᑦᑐᐃᓯᒪᐅᑎᒃ ᐃᓄᓐᓂᒃ ᑕᑯᑦᓱᒋᑦ 
ᑎᒥᖏᑦᑕ ᐅᕝᕙᓘᓐᓃᑦ ᐃᓗᒡᒍᓯᖏᑦᑕ ᖃᓄᐃᑦᑑᓂᖏᑦ, 
ᓱᑯᐃᔦᓃᑦ ᑐᖕᖓᕕᒋᓇᒋᑦ.
ᐃᓗᒡᒍᓯᖃᖃᑎᒌᓄᑦ ᐃᓚᐅᓃᑦ ᐅᕝᕙᓘᓐᓃᑦ 
ᓇᓂᒥᐅᑦᓴᔭᐅᓃᑦ ᐃᓕᖓᔪᑦ ᓇᓂᒥᐅᑦᓴᔭᐅᓂᕐᓅᕕᑦ 
ᐅᕝᕙᓘᓐᓃᑦ ᐃᓗᒡᒍᓯᖃᖃᑎᒌᓄᑦ ᐃᓚᐅᓂᕐᓅᕕᑦ 
ᖃᓄᐃᑦᑑᒍᑎᓐᓅᕕᑦ.

• ᓱᓇᐅᓃᑦ
ᑖᓐᓇ ᐃᓕᖓᔪᖅ, ᐆᑦᑑᑎᒋᑦᓱᒍ, 
ᐊᕐᓇᐅᓃᑦ ᐅᕝᕙᓘᓐᓃᑦ ᐊᖑᑕᐅᓃᑦ.

• ᓱᓇᐅᓂᕐᓃᕕᑦ ᓇᓗᓀᕐᓯᐅᑎᒃ ᐅᕝᕙᓘᓐᓃᑦ 
ᑕᑯᑦᓴᐅᑎᑦᓯᓂᖅ 

ᑖᓐᓇ ᐃᓕᖓᔪᖅ, ᐆᑦᑑᑎᒋᑦᓱᒍ, ᐊᖑᑎᕕᓂᐅᑦᓱᑎᒃ ᐊᕐᓇᖑᕐᓯᒪᓂᕐᒧᑦ 
ᐊᕐᓇᕕᓂᐅᑦᓱᑎᓪᓘᓃᑦ ᐊᖑᑎᖕᖑᓯᒪᓂᕐᒧᑦ. 

ᖁᑉᐱᒐᕐᒥ ᑐᖓᓕᐊᓂ ᑲᔪᓯᔪᑦ...• ᐃᑦᓯᒍᓯᓐᓂᒧᑦ ᖃᓄᐃᓕᖓᐅᑏᑦ

• ᐅᑭᐅᑎᑦ
ᐱᖁᔦᑦ ᐃᓚᖏᑦ ᒪᓂᔨᓯᒪᔪᑦ ᐅᑭᐅᑦ 
ᖃᓄᐃᓪᓗᐊᕆᐊᖃᕈᑎᖏᓐᓂᒃ ᑲᔪᓯᑎᑦᓯᒍᓐᓇᓂᕐᓄᑦ 
ᐱᔪᓐᓇᐅᑎᓂᒃ ᐃᓓᓐᓈᑕᐅᒍᓐᓀᓗᑎᒃ. ᐆᑦᑑᑎᒃ, ᐃᓄᒃ 
18-ᓂᒃ ᐅᑭᐅᖃᕆᐊᓕᒃ ᓂᕈᐊᕈᓐᓇᕈᓂ ᐅᕝᕙᓘᓐᓃᑦ 
ᐃᒥᐊᓗᑦᓯᒍᓐᓇᕈᓂ.   

• ᐱᓂᐊᕐᓂᓕᕆᓂᑎᒍᑦ ᐃᑲᔪᕐᓯᒪᓃᑦ
ᓲᔪᓂᒃ ᐱᓂᐊᕐᓂᓕᕆᓂᕐᓂᒃ ᐃᓱᒪᖃᕐᑐᑎᑦ ᐊᒻᒪᓗ 
ᓇᓪᓕᐊᓄᑦ ᐃᓚᐅᒻᒪᖔᕐᐱᑦ ᖃᐅᔨᑦᓴᐅᒍᑎᖃᕐᓱᑎᑦ.
ᐆᑦᑑᑎᒃ, ᓴᐳᑦᔨᒍᓐᓇᑐᑎᑦ ᒍᒪᔭᕐᓃᕕᑦ 
ᐱᓂᐊᕐᓂᓕᕆᓂᕐᓄᑦ ᐃᓚᒌᑦᑐᓂᒃ, ᑐᓴᕐᑕᐅᑎᒋᐊᕐᑐᓄᓗ 
ᐅᕝᕙᓘᓐᓃᑦ ᐃᓅᖃᑎᒌᑦ ᐊᐅᓚᑦᔦᒋᐊᕐᓂᖏᓐᓄᑦ 
ᐃᓚᒌᕝᕕᖓᓄᑦ.

• ᐅᑉᐱᓂᖃᕐᓂᖅ

ᓵᑉᑕ 1.1

10

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

• ᓄᑕᕋᑦᓴᖃᕐᓂᖅ
ᑖᓐᓇ ᒪᑐᒣᔪᖅ ᓄᑕᕋᑦᓴᖃᕐᓂᐅᑉ ᐅᖓᑖᓄᑦ 
ᐅᕝᕙᓘᓐᓃᑦ ᓄᑕᕋᕐᑖᓂᐅᑉ. ᐃᓚᖃᕐᒥᔪᖅ 
ᓱᓇᓕᒫᓂᒃ ᓄᑕᕋᑦᓴᓖᑦ ᐊᑑᑎᔭᖏᓐᓂᒃ, 
ᐆᑦᑑᑎᒋᑦᓱᒋᑦ ᐋᓐᓂᐊᓯᐅᑎᓄᑦ 
ᖃᐅᔨᓴᕐᑕᐅᓕᐅᒥᔮᕆᐊᖃᕐᓂᖅ ᐊᒻᒪᓗ 
ᐱᓇᓱᒐᕐᒥᓂᒃ ᓄᕐᖃᖓᒍᓐᓇᓂᖅ 
ᓄᑕᕋᑦᓴᖃᕐᓂᒥᓂ.

• ᓄᓇᖃᖃᑕᐅᓂᕐᒧᑦ 
ᖃᓄᐃᓕᖓᐅᑏᑦ

ᑖᓐᓇ ᐃᓕᖓᔪᖅ ᐃᓚᑎᑦ 
ᖃᓄᐃᓕᖓᓂᖏᓐᓂᒃ, ᐆᑦᑑᑎᒋᑦᓱᒋᑦ:

 > ᐁᑉᐸᖃᖕᖏᓂᖅ, ᑲᑎᑎᑕᐅᒪᓂᖅ, 
ᐊᕕᑦᓯᓯᒪᓂᖅ ᐅᕝᕙᓗᓐᓃᑦ 
ᑲᑎᑎᑕᐅᒪᖃᑎᒋᓇᒍ 
ᐃᓪᓗᒥᐅᖃᑎᖃᕐᓂᖅ ᐁᑉᐸᕆᔭᒥᒃ 

 > ᕿᑐᕐᖓᖃᕐᓂᖅ ᕿᑐᕐᖓᖃᖕᖏᓂᖅ
 > ᕿᑐᕐᖓᖃᓪᓚᕆᓐᓂᖅ ᐅᕝᕙᓗᓐᓃᑦ 
ᑎᒍᐊᖃᕐᓂᖅ

 > ᕿᑐᕐᖓᒥᓂᒃ ᐃᓄᑑᑦᔨᓂᖅ
 > ᑭᓇᑐᐃᓐᓇᒥᒃ ᐃᓚᖃᕐᓂᖅ ᐊᐅᑎᒍᑦ 
ᐅᕝᕙᓘᓐᓃᑦ ᑲᑎᑎᑕᐅᒪᓂᑎᒍᑦ

• ᐅᖃᐅᓯᖅ
ᑖᓐᓇ ᐅᖃᐅᓯᓪᓚᕆᒋᒍᓐᓇᑌᑦ ᐅᕝᕙᓘᓐᓃᑦ 
ᐊᓯᒋᓗᒍ ᐅᖃᐅᓯᕐᐱᑦ ᐊᓇᕐᕋᓃᕖᑦᓱᑎᑦ 
ᐊᑐᓲᕐᓅᕕᑦ, ᐱᓇᓱᐊᕐᓱᑎᓘᓐᓃᑦ ᐅᕝᕙᓘᓐᓃᑦ 
ᓇᓂᑐᐃᓐᓇᖅ. ᐅᖄᒍᓯᓐᓅᕖᓕᖓᒍᓐᓇᒥᔪᖅ. 

• ᐱᐅᓯᕐᓱᖏᓐᓂᖅ ᐅᕝᕙᓘᓐᓃᑦ 
ᐱᐅᓯᕐᓱᖏᓐᓂᒧᑦ ᐃᑲᔪᕐᓯᒪᔭᐅᒍᑏᑦ

ᐱᐅᓯᕐᓱᖏᓐᓂᖅ ᐅᑯᓂᖓ ᐃᓚᓕᒃ: 
 > ᑎᒥᑎᒍᑦ ᐱᕐᖃᔭᖕᖏᐅᑏᑦ (ᐆᑦᑑᑏᑦ, ᑎᒥᐅᑉ 
ᓄᑮᕐᓯᒪᓂᖓ, ᖁᐃᓂᓗᐊᕐᑐᖅ, ᐅᕝᕙᓘᓐᓃᑦ 
ᑕᑯᓐᓇᓂᑎᒍᑦ ᑐᓵᓂᑎᒍᓪᓘᓃᑦ ᐱᓀᓗᑕᖃᕐᓂᖅ) 

 > ᐃᓱᒪᒍᓐᓇᓂᑎᒍᑦ ᐅᕝᕙᓘᓐᓃᑦ ᐃᓱᒪᑎᒍᑦ 
ᐱᒐᓱᐊᒪᕆᓐᓂᖅ (ᐆᑦᑑᑎᒃ ᐃᓱᒪᒃᑯᑦ 
ᐱᓀᓗᑕᖃᕐᓂᖅ ᐅᕝᕙᓘᓐᓃᑦ ᐅᐃᕆᓯᒪᓂᖅ 
ᐋᖓᔮᓐᓇᑐᓄᑦ ᐃᒥᐊᓗᒻᒧᓘᓐᓃᑦ)

 > ᐅᓪᓗᑕᒫᑦ ᐃᓅᒐᓱᐊᕐᓱᓂ ᐱᔭᕐᓃᑐᒃᑰᐸᓐᓂᖅ ᐃᓄᒃ 
ᐃᓘᓐᓈᒍᑦ ᑲᔪᓯᑎᑦᓯᖃᔭᕐᑎᓇᒍ ᐱᔪᓐᓇᐅᑎᒥᓂᒃ 

ᐆᑦᑑᑏᑦ ᐱᐅᓯᕐᓱᖏᓐᓂᓄᑦ ᐃᑲᔪᕐᓯᒪᔭᐅᒍᑏᑦ  
ᐊᑐᕐᓂᖅ ᐃᑦᓯᕙᐅᑕᒥᒃ ᑫᓪᓗᐊᕈᑎᒥᒃ ᐅᕝᕙᓘᓐᓃᑦ ᕿᒻᒥᒥᒃ 
ᑕᓯᐅᕐᓯᔨᖃᕐᓂᖅ. ᐃᓄᓐᓂᒃ ᕿᒻᒥᒧᑦ ᐃᑲᔪᕐᓯᒪᔭᐅᔪᒥᒃ 
ᐃᑎᕐᑎᓯᑦᑌᓕᓂᖅ ᐱᓇᓱᕝᕕᒧᑦ ᐃᓓᓐᓈᓂᕐᒧᑦ ᓇᕐᕈᓂᕐᒧᑦ 
ᐃᓚᐅᕗᖅ ᐊᑦᔨᐅᓱᓂ ᐃᓄᒻᒥᒃ ᑕᐅᑐᖕᖏᑐᒥᒃ 
ᐃᑎᕐᑎᓯᑦᑌᓕᓂᕐᒧᑦ.

• ᐃᓅᖃᑎᒌᓂ 
ᖃᓄᐃᓕᖓᕕᖃᕐᓂᖅ

ᑖᓐᓇ ᐃᓚᓕᒃ ᓱᓇᑦᑎᐅᓂᕐᓃᕕᑦ, 
ᑮᓇᐅᑦᔭᓵᕐᓃᕕᑦ (ᐆᑦᑑᑎᒃ, ᓂᕐᓯᑕᐅᑦᑕᑐᖅ), 
ᐃᓕᓴᕐᓯᒪᓂᕐᓃᕕᑦ, ᐅᕝᕙᓘᓐᓃᑦ 
ᐊᓇᕐᕋᖃᖕᖏᓂᕐᓃᕕᑦ.   

ᐅᖃᐅᓯᑦᓴᖅ 
ᓇᕐᕈᓂᖅ ᐃᓓᓐᓈᕕᖃᕐᓂᖅ ᑐᑭᓕᒃ ᐃᓅᑉ 
ᖃᓄᐃᓘᕐᕕᐅᓂᖓᑕ ᐊᑦᔨᒋᔭᐅᑎᑕᐅᖕᖏᓂᖓᓂᒃ ᐊᓯᒥᓄᑦ. 
ᓄᐃᑕᐅᓗᑭᓐᓂᓴᐅᓲᖅ ᑕᑯᓐᓇᑕᐅᓂᑎᒍᑦ ᐃᓕᒃᑰᑎᑕᐅᑎᓗᒍ 
ᐃᓄᒃ ᐊᓯᒥᓄᑦ. 

ᐱᒻᒪᕆᒃ! 
ᐃᓓᓐᓈᓂᖃᕈᓐᓇᓲᑦ ᓇᕐᕈᓂᖃᕐᓱᑎᒃ ᐃᓄᒃ 
ᑌᒫᑦᓭᓇᖅ ᐊᓯᒥᑎᑐᑦ ᐱᐅᓯᖃᕐᕕᐅᒐᓗᐊᕐᐸᑦ. ᐆᑦᑑᑎᒃ, 
ᐱᓇᓱᑦᑎᖁᑎᓕᒃ ᒪᓕᒐᖁᑎᓕᒃ ᐃᓘᓐᓇᑎᒃ ᐱᓇᓱᑦᑏᑦ 
ᐱᓇᓱᐊᕆᐊᕐᓗᑎᒃ ᕿᒻᒥᒥᓄᑦ ᒪᓕᑦᑕᐅᒋᐊᖃᕐᑎᓇᒋᑦ. 
ᐃᓄᐃᑦ ᑕᐅᑐᖕᖏᑐᑦ ᕿᒻᒥᒋᓪᓗᑎᒃ ᑭᓯᐊᓂᐅᔪᑦ ᐱᓇᓱᕝᕕᒥ 
ᐱᓇᓱᐊᕐᑎᑕᐅᕐᖃᔭᕐᑎᓇᒋᑦ.

10.1   ᑭᓇᓘᓐᓃᑦ ᐸᕝᕕᑎᑦᓯᒋᐊᖃᖕᖏᓚᖅ ᐃᓕᓐᓂᒃ ᑐᖕᖓᕕᖃᕐᓂ ᓇᒻᒥᓂᖅ  
 ᐱᐅᓯᕐᓃᕕᑦ ᑕᑯᑦᓴᐅᒍᑎᓐᓃᕕᑦ. 
 

ᐅᖃᐅᓯᑦᓴᖅ 
ᐸᕝᕕᑎᑦᓯᔪᖅ ᖃᓄᑐᐃᓐᓇᖅ ᐱᐅᓯᖃᕐᕕᖃᕐᓱᓂ ᖃᓄᐃᓕᖕᙰᓚᕿᑦᓱᓂ ᐃᓅᑉ ᐊᓐᓂᓇᕐᓂᖓᓂᒃ ᐅᕝᕙᓘᓐᓃᑦ 
ᐃᓱᒪᑎᒍᑦ ᑎᒥᑎᒍᓪᓘᓃᑦ ᐱᐅᓯᖓᓂᒃ.

ᐸᕝᕕᑎᑦᓯᓂᖅ ᐊᒥᓱᐃᑎᒍᑦ ᓄᐃᑕᒍᓐᓇᑐᖅ. ᐃᓚᓕᒃ ᐅᖃᐅᓯᕐᓂᒃ (ᐋᓐᓂᓇᕐᑐᓂᒃ ᓂᓪᓕᕕᖃᕐᓂᖅ, ᐃᓂᕐᑑᒪᓵᕆᓂᖅ, 
ᓂᖕᖓᓇᕐᑐᓂᒃ ᓂᓪᓕᕕᖃᕐᓂᖅ ᓇᕐᕈᒧᑦ, ᐊᓯᖏᓪᓗ) ᐊᒻᒪᓗ ᖃᓄᐃᓘᕆᓂᕐᓂᒃ (ᐱᒋᐊᕐᓂᓂᖅ, ᓇᕐᕈᕙᓪᓛᓂᖅ, 
ᐱᖁᑎᖏᓐᓂᒃ ᐊᓪᓚᓯᒪᔪᕐᑕᓯᕐᑐᐃᓂᖅ, ᐊᓯᖏᓪᓗ).

ᐅᖃᐅᓰᑦ ᐅᕝᕙᓘᓐᓃᑦ ᖃᓄᐃᓘᕆᓃᑦ ᐸᕝᕕᑎᑦᓯᒍᑕᐅᔪᑦ, ᐃᓚᖓᓐᓂ ᑌᒣᓕᕐᕿᒋᐊᓪᓛᓂᐅᕙᓪᓗᓲᑦ. ᑭᓯᐊᓂ 
ᑌᒣᓕᖓᒐᓗᐊᕐᑎᓗᒍ ᐸᕝᕕᑎᑦᓯᓂᐅᓂᕋᕐᑕᐅᒍᓐᓇᒥᔪᖅ ᖃᓄᐃᓕᕕᖃᕐᓂᖅ ᐃᓂᕐᑑᒪᓇᕐᐸᑦ ᓱᒐᓗᓗᐊᕐᐸᑦ.

ᓇᒻᒥᓂᖅ ᐱᐅᓯᑎᑦ ᑕᑯᑦᓴᐅᒍᑎᑎᑦ  
ᑖᒃᑯᐊ ᓇᒻᒥᓂᕐᓅᓕᖓᔪᑦ ᐱᐅᓯᕆᔭᕐᓄᑦ ᑕᑯᑦᓴᐅᒍᑎᓄᑦ ᓇᓗᓀᕐᑕᐅᓯᒪᑦᓱᑎᒃ ᓯᐊᒃᓴᓐ 10-ᒥ.

  ᑐᓴᕐᑕᐅᑎᑦᓯᒋᐊᖃᖕᖏᑐᑎᑦ ᐃᓓᓐᓈᓂᒃᑯᑦ ᓇᕐᕈᓂᒃᑯᑦ ᐊᑐᕐᓗᒋᑦ  
 ᑭᓇᓕᒫᒃᑯᓂᒃ ᑐᓴᕐᑎᓯᐅᑏᑦ, ᑐᑭᓯᓇᕈᑏᑦ ᐅᕝᕙᓘᓐᓃᑦ ᑕᑯᔭᑦᓭᑦ. ᐊᒻᒪᓗ,  
 ᑭᓇᑐᐃᓐᓇᒥᒃ ᑌᒣᒍᑦᔭᐅᒍᒪᓗᑎᑦ ᕿᓄᕕᖃᕆᐊᖃᕐᓇᒃ. 

 ᑭᓇᓘᓐᓃᑦ ᐱᖁᔭᕐᓂᒃ ᓯᖁᒥᑦᓯᒍᑎᖃᕆᐊᖃᖕᖏᑐᖅ ᓇᕐᕈᓂᕐᒧᑦ  
 ᐃᓓᓐᓈᕕᖃᕐᓂᒧᑦ ᐊᖏᖕᖏᑑᓚᕿᐅᑎᒋᓗᒋᑦ ᐃᕐᖃᑐᐃᕕᑎᒍᑦ  
 ᖃᓄᐃᓕᒋᐊᕈᑎᓂᒃ ᐃᓕᓐᓂᒃ ᐃᑲᔪᕈᒪᒍᓐᓀᓗᓂ ᐊᑐᕋᑦᓴᓄᑦ ᐅᕝᕙᓘᓐᓃᑦ     
 ᑭᒡᒐᑐᕐᑕᐅᒍᑎᓄᑦ ᒪᓂᒪᔭᐅᓲᓄᑦ ᑭᓇᓕᒫᒃᑯᓄᑦ ᐃᓄᓐᓄᑦ. 
ᐱᖁᔭᕐᓂᒃ ᓯᖁᒥᑦᓯᒍᑕᐅᔪᖅ ᓇᕐᕈᓂᕐᒧᑦ ᐃᓓᓐᓈᕕᖃᕐᓂᒧᑦ 
ᓇᕐᕈᓂᖅ ᐃᓓᓐᓈᕕᖃᕐᓂᖅ ᑐᖕᖓᕕᓕᒃ ᐃᓅᑉ ᖃᓄᐃᑦᑑᓂᖓ ᑕᑯᓐᓇᓱᒍ ᓇᓗᓀᕐᑕᐅᓯᒪᔪᑦ ᓯᐊᒃᓴᓐ 10-ᒥ. 

ᐅᖃᐅᓯᑦᓴᖅ ᑭᓇᓕᒫᒃᑯᓄᑦ ᒪᓂᒪᔭᐅᓲᑦ 
ᐊᑐᕋᑦᓭᑦ ᐅᕝᕙᓘᓐᓃᑦ ᑭᒡᒐᑐᕈᑏᑦ ᑭᓇᓕᒫᒃᑯᓄᑦ ᒪᓂᔭᐅᒪᓲᑦ ᐃᓚᓖᑦ ᒪᓂᔭᐅᒪᓲᓂᒃ ᐃᓕᒃᑰᑎᕐᑐᓄᑦ ᑲᒪᒋᔭᐅᔪᓄᑦ, 
ᐆᑦᑑᑎᒋᑦᓱᒋᑦ ᐃᓕᓵᓄᑦ. 

ᐆᑦᑑᑏᑦ ᐃᕐᖃᑐᐃᕕᑎᒍᑦ ᖃᓄᐃᓕᒋᐊᕈᑕᐅᒍᓐᓇᓲᑦ  
ᐱᒍᑦᔨᓂᕐᒧᑦ ᐊᖏᖃᑎᖃᕈᑏᑦ (ᐆᑦᑑᑎᒃ, ᐃᓪᓗᒥᒃ ᐊᑦᑕᑐᕐᓂᖅ, ᐃᒻᒪᖃᐅᑎᖃᕐᓂᒧᑦ ᒪᓕᒐᖅ), ᐃᓅᒍᓐᓀᕈᓂ 
ᐱᐅᓕᓂᐊᒐᕐᒥᓂᒃ ᑭᓇᒨᕐᑕᐅᖁᔨᒻᒪᖔᕐᒥ ᓇᓗᓀᕐᓯᐅᑎᒃ, ᐱᓇᓱᐊᖃᑎᒌᑦ ᐊᖏᖃᑎᒌᒍᑎᖏᑦ,  
ᐃᑦᑑᓂᐅᑏᑦ ᐅᕝᕙᓘᓐᓃᑦ ᐱᓇᓱᑦᑎᐅᑉ ᐱᕙᓪᓕᖁᑎᑦᓴᑖᕐᑕᓂᖓᓄᑦ ᐸᕐᓀᒍᑏᑦ.

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

11

12

ᓵᑉᑕ 1.1



15ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

13

14

 ᑭᓇᓘᓐᓃᑦ ᐃᓕᔨᓯᒪᒋᐊᖃᖕᖏᓚᖅ ᓇᕐᕈᓂᕐᒧᑦ ᐃᓓᓐᓈᕕᖃᕐᓂᒧᑦ  
 ᒪᓕᒐᕐᒥᒃ ᐃᕐᖃᑐᐃᕕᑎᒍᑦ ᖃᓄᐃᓕᒋᐊᕈᑎᓄᑦ. 

 ᓇᕐᕈᓂᕐᒧᑦ ᐃᓓᓐᓈᕕᖃᕐᓂᒧᑦ ᒪᓕᒐᖅ ᐱᒍᑦᔨᓂᕐᒧᑦ ᐊᖏᖃᑎᖃᕈᑎᒥ  
 ᐱᖁᔭᑎᒍᑦ ᐱᕙᓪᓕᕈᑎᑦᓴᑕᖃᖕᖏᑐᖅ. ᑕᑯᓐᓇᑕᐅᓲᒍᖕᖏᑐᑦ ᑌᒣᓘᕆᔪᑦ  
 ᐊᓪᓚᓯᒪᔪᓂ ᐱᒍᑦᔨᓂᕐᒧᑦ ᐊᖏᖃᑎᖃᕈᑎᓂ ᓄᐃᑕᖕᖏᑐᕐᑎᑐᑦ. 

ᓇᕐᕈᓂᖅ ᐃᓓᓐᓈᕕᖃᕐᓂᖅ 
ᒪᓕᒐᖅ ᐃᓓᓐᓇᕕᖃᕐᓂᒧᐊᖓᔪᖅ ᓇᕐᕈᓂᐊᕐᒧᐊᖓᔪᖅ ᓲᓱᑦᓴᐅᑎᐅᖕᖏᑐᖅ ᐃᓅᑉ ᐱᔪᓐᓇᐅᑎᖓᓂᒃ 
ᓈᒻᒪᖁᐊᕆᔭᐅᑎᑕᐅᒋᐊᖃᕐᓂᒧᑦ (ᑕᑯᓗᒍ ᓯᐊᒃᓴᓐ 10).

  ᓯᐊᒃᓵᒃ 12 ᐊᒻᒪᓗ 13 ᐃᓕᒪᔫᒃ ᐃᓓᓐᓈᕕᖃᕐᓂᒧᑦ ᓇᕐᕈᓂᕐᒧᑦ ᐱᖁᔭᑎᒍᑦ     
 ᖃᓄᐃᓕᒋᐊᕈᑎᓂ ᐃᓕᖓᖕᖏᑐᑦ ᐃᓄᒻᒧᑦ ᐃᓪᓗᐊᕈᓯᒥᒃ ᐊᑦᑕᑐᕐᑐᒧᑦ  
 ᐊᑭᓕᕐᑐᓱᒍ ᐅᑯᐊ ᒪᓕᑦᑕᐅᒋᐊᓖᑦ ᒪᓕᑦᑕᐅᐸᑕ: 

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

• ᐃᓪᓗᐊᕈᓯᖅ ᐃᓅᑉ ᐊᓇᕐᕋᖓᓃᑉᐸᑦ 
ᐅᕝᕙᓘᓐᓃᑦ ᑖᑦᓱᒪ ᐃᓅᑉ ᐃᓚᖓᑕ 
ᐊᓇᕐᕋᖓᓃᑉᐸᑦ. 

• ᐃᓄᒃ ᐊᑦᑕᑐᕐᐸᑦ 
ᐃᓪᓗᐊᕈᓯᕐᒥᒃ ᐊᑕᐅᓯᕐᒥᒃ. • ᐃᓄᒃ ᐊᑦᑕᑐᕐᑐᖅ 

ᐱᔭᐅᒍᒪᓚᖀᑎᑦᓯᒐᓱᐊᖕᖏᐸᑦ 
ᐃᓪᓗᐊᕈᓯᕐᒥᒃ ᐊᑦᑕᑐᕐᑕᒥᓂᒃ 
ᑕᑯᒐᑦᓴᓕᐅᕐᓱᓂ ᐅᕝᕙᓘᓐᓃᑦ 
ᖃᓄᑐᐃᓐᓇᖅ ᐊᓯᖓᑎᒍᑦ.

ᓵᑉᑕ 1.1



16 ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

 ᑭᓇᓘᓐᓃᑦ ᐊᑐᕆᐊᖃᖕᖏᓚᖅ ᐱᖁᔭᕐᓂᒃ  
 ᓯᖁᒥᑦᓯᒍᑕᐅᔪᒥᒃ ᐃᓓᓐᓈᕕᖃᕐᓂᒧᑦ ᓇᕐᕈᓂᕐᒧᑦ  
 ᐃᓕᓐᓂᒃ ᐊᑦᔨᐅᖏᑦᑑᑎᑦᓯᓗᓂ: 

ᐱᖁᔭᕐᒥᒃ ᓯᖁᒥᑦᓯᒍᑕᐅᔪᖅ ᐃᓓᓐᓈᕕᖃᕐᓂᒧᑦ ᓇᕐᕈᓂᕐᒧᑦ 
ᐃᓓᓐᓈᕕᖃᕐᓂᖅ ᓇᕐᕈᓂᕐᒧᑦ ᑐᖕᖓᕕᓕᒃ ᐃᓅᑉ ᖃᓄᐃᑦᑑᓂᖓᓂᒃ ᓇᓗᓀᕐᑕᐅᔪᑦ ᓯᐊᒃᓴᓐ 10-ᒥ.

• ᐱᓇᓱᑦᑎᑖᕋᓱᐊᕐᓂᖅ ᐊᒻᒪᓗ 
ᐱᓇᓱᑦᑎᑖᕆᐊᓚᖓᓂᖅ 

16

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

• ᓱᓇᑦᑎᐅᓂᐊᕐᒪᖔᑉᐱᑦ ᑐᑭᑖᕈᑦᔨᓂᖅ

• ᐱᓇᓱᐊᕐᓱᑎᑦ 
ᐃᓱᕐᕆᐅᑎᑎᑦ 
(ᐱᔪᓐᓇᓯᐊᓚᖓᒻᒪᖔᕐᐱᑦ 
ᖃᐅᔨᓴᕐᑕᐅᕖᑦ ᐅᓪᓗᐃᑦ, 
ᑮᓇᐅᑦᔭᓵᑦ, ᐊᓯᖏᓪᓗ) • ᐱᓇᓱᑦᑏᑦ ᐃᑭᓪᓕᑎᕐᑕᐅᑎᓗᒋᑦ 

ᓄᕐᖃᑎᑕᐅᓂᖅ, ᐱᓇᓱᒐᕐᒥᒃ 
ᓄᕐᖃᖓᑎᑕᐅᓂᖅ ᐅᕝᕙᓘᓐᓃᑦ ᐃᒋᑕᐅᓂᖅ  

 • ᐃᓕᓐᓂᐊᑎᑦᓯᓂᖅ ᐊᒻᒪᓗ ᐱᒋᐅᕐᓴᑎᑦᓯᓂᖅ

15

 ᑭᓇᓘᓐᓃᑦ ᐊᑐᕆᐊᖃᖕᖏᓚᖅ ᐱᖁᔭᕐᓂᒃ ᓯᖁᒥᑦᓯᒋᐊᖃᖕᖏᓂᕐᒥᒃ  
 ᐃᓓᓐᓈᕕᖃᕐᓂᒧᑦ ᓇᕐᕈᓂᕐᒧᑦ ᐃᓕᓐᓂᒃ ᐃᑎᕐᑎᓯᑦᑌᓕᒍᑎᒋᓗᒍ  
 ᑭᓇᓕᒫᒃᑯᑦ ᓇᔪᓲᖓᓄᑦ ᐅᕝᕙᓘᓐᓃᑦ ᑭᓇᓕᒫᒃᑯᑦ ᐊᐅᓚᒋᐊᓖᑦ  
 ᐅᓯᔭᐅᒍᑎᒋᓲᖓᓄᑦ. 

 ᑭᓇᓘᓐᓃᑦ ᐃᓕᓐᓂᒃ ᓄᕐᖃᖓᑎᑦᓯᒋᐊᖃᖕᖏᓚᖅ ᐱᒐᓱᐊᕐᑎᓗᑎᑦ  
 ᐊᑐᕋᑦᓴᓂᒃ ᐅᕝᕙᓘᓐᓃᑦ ᑭᒡᒐᑐᕐᑕᐅᒍᑎᓂᒃ ᐊᑐᐃᓐᓇᐅᑎᑕᐅᓲᓂᒃ  
 ᑭᓇᓕᒫᒃᑯᓄᑦ ᓇᔪᕐᑕᐅᓲᒥ.  
ᐱᖁᔭᕐᓂᒃ ᓯᖁᒥᑦᓯᒍᑕᐅᔪᑦ ᐃᓓᓐᓈᕕᖃᕐᓂᒧᑦ ᓇᕐᕈᓂᕐᒧᑦ 
ᐃᓓᓐᓈᕕᖃᕐᓂᖅ ᓇᕐᕈᓂᕐᒧᑦ ᑐᖕᖓᕕᓕᒃ ᐃᓅᑉ ᖃᓄᐃᑦᑑᓂᖓᓂᒃ ᓇᓗᓀᕐᑕᐅᔪᑦ ᓯᐊᒃᓴᓐ 10-ᒥ.

ᑭᓇᓕᒫᒃᑯᑦ ᓇᔪᓲᖓ 
ᑭᓇᓕᒫᒃᑯᓄᑦ ᓇᔪᕐᑕᐅᓲᑦ ᐃᓚᓖᑦ ᑮᓇᐅᑦᔭᕆᐊᕐᕕᓂᒃ, ᓯᓂᑦᑕᕕᓐᓂᒃ, ᓂᕆᕕᓐᓂᒃ, ᑕᑯᓐᓇᐅᔮᕐᕕᓂᒃ, 
ᐊᐅᓚᔫᕐᕕᓂᒃ, ᒥᕐᖑᐃᓯᕐᕕᓂᒃ, ᐃᓕᓴᕐᕕᓂᒃ, ᑐᑦᓯᐊᕕᓐᓂᒃ, ᒪᙯᕝᕕᓂᒃ ᐊᒻᒪᓗ ᓄᓇᒃᑯᔫᓄᑦ ᑲᓕᑦᑕᐅᓲᑦ ᓯᓂᕝᕕᓖᑦ 
ᓄᕐᖃᖓᕕᖏᓐᓂᒃ.

• ᐱᓇᓱᒐᐅᑉ ᖃᕝᕙᕆᐊᕐᑕᐅᓂᖓ, 
ᓄᑦᑎᑎᕐᓂᖅ ᐅᕝᕙᓘᓐᓃᑦ ᐱᓇᓱᕝᕕᐅᑉ 
ᐃᓚᖓᓄᑦ ᓅᑕᐅᓂᖅ

ᓵᑉᑕ 1.1

17
  ᑭᓇᓘᓐᓃᑦ ᐊᑐᕆᐊᖃᖕᖏᓚᖅ ᐱᖁᔭᕐᓂᒃ ᓯᖁᒥᑦᓯᒍᑕᐅᔪᒥᒃ  
 ᐃᓓᓐᓈᕕᖃᕐᓂᒧᑦ ᓇᕐᕈᓂᕐᒧᑦ ᐃᓕᓐᓂᒃ ᐃᓚᐅᑎᑦᓯᑌᓕᓗᓂ ᐅᑯᓄᖓ,  
 ᐅᕝᕙᓘᓐᓃᑦ ᐊᓕᐊᒋᔭᖃᕐᑎᓯᑦᑌᓕᓗᓂ ᐱᕙᓪᓕᖁᑎᖏᓐᓂᒃ ᐅᑯᐊ:  

 
 
 

  ᐊᒻᒪᓗ, ᑭᓇᓘᓐᓃᑦ ᐱᖁᔭᕐᓂᒃ ᓯᖁᒥᑦᓯᒍᑎᖃᕐᓗᓂ  
 ᐃᓓᓐᓈᕕᖃᕆᐊᖃᖕᖏᓚᖅ ᓇᕐᕈᓂᕐᒧᑦ ᓄᕐᖃᖓᑎᑦᓯᓚᕿᓗᓂ  
 ᐅᕝᕙᓘᓐᓃᑦ ᐃᓚᐅᒍᓐᓀᑎᑦᓯᓗᓂ ᑖᒃᑯᓄᖓ  
 ᑲᑐᑦᔨᖃᑎᒌᓐᓂᓄᑦ ᐅᕝᕙᓘᓐᓃᑦ ᐱᓇᓱᑦᑎᒪᕆᐅᓂᕐᒧᑦ.   

ᐱᖁᔭᕐᓂᒃ ᓯᖁᒥᑦᓯᒍᑕᐅᔪᑦ ᐃᓓᓐᓈᕕᖃᕐᓂᒧᑦ ᓇᕐᕈᓂᕐᒧᑦ 
ᐃᓓᓐᓈᕕᖃᕐᓂᖅ ᓇᕐᕈᓂᕐᒧᑦ ᑐᖕᖓᕕᓕᒃ ᐃᓅᑉ ᖃᓄᐃᑦᑑᓂᖓᓂᒃ ᓇᓗᓀᕐᑕᐅᔪᑦ ᓯᐊᒃᓴᓐ 10-ᒥ.

  ᐱᓇᓱᑦᑎᓴᕐᓯᐅᓂᕐᓄᑦ ᑭᒡᒐᑐᕐᕖᑦ ᐊᑐᕆᐊᖃᖕᖏᓚᖅ ᐱᖁᔭᕐᓂᒃ  
 ᓯᖁᒥᑦᓯᒍᑕᐅᔪᒥᒃ ᐃᓓᓐᓈᕕᖃᕐᓂᒧᑦ ᓇᕐᕈᓂᕐᒧᑦ ᐁᑦᑐᑕᐅᒍᑎᒃ ᐊᒻᒪᓗ  
 ᑲᒪᒋᔭᖃᓕᕈᑎᒃ ᐱᓇᓱᒐᕐᒧᑦ ᐃᓕᒐᓱᐊᕈᑎᓂᒃ ᐅᕝᕙᓘᓐᓃᑦ  
 ᑐᓂᔨᓕᕈᑎᒃ ᐱᓇᓱᑦᑎᑖᕐᓂᐅᔭᕐᑐᒧᑦ. 
 
ᐱᖁᔭᕐᓂᒃ ᓯᖁᒥᑦᓯᒍᑕᐅᔪᑦ ᐃᓓᓐᓈᕕᖃᕐᓂᒧᑦ ᓇᕐᕈᓂᕐᒧᑦ 
ᐃᓓᓐᓈᕕᖃᕐᓂᖅ ᓇᕐᕈᓂᕐᒧᑦ ᑐᖕᖓᕕᓕᒃ ᐃᓅᑉ ᖃᓄᐃᑦᑑᓂᖓᓂᒃ ᓇᓗᓀᕐᑕᐅᔪᑦ ᓯᐊᒃᓴᓐ 10-ᒥ.

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

18

•  ᐱᓇᓱᑦᑎᖁᑎᓖᑦ 
ᑲᑐᑦᔨᖃᑎᒌᓐᓂᖓ 

• ᐃᓄᐃᑦ ᐊᑦᔨᒌᓂᒃ ᐱᓇᓱᒐᓖᑦ ᑲᑐᑦᔨᖃᑎᒌᓐᓂᖓ 

• ᐱᓇᓱᑦᑏᑦ 
ᑲᑐᑦᔨᖃᑎᒌᓐᓂᖓ

• ᐱᓇᓱᑦᑎᒪᕆᐅᓂᕐᒧᑦ 
ᐃᓚᒌᕝᕕᒃ 

ᓵᑉᑕ 1.1



18 ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

  ᐱᓇᓱᑦᑎᖁᑎᓕᒃ ᐊᐱᕐᓲᑎᖃᕆᐊᖃᖕᖏᑐᖅ ᓇᒻᒥᓂᖅ ᖃᓄᐃᑦᑑᓂᕐᐱᑦ  
 ᐃᓚᖏᓐᓂᒃ ᐱᓇᓱᒐᕐᒧᑦ ᐃᓕᒐᓱᐊᕈᑎᓐᓃᕖᑦᑐᓂᒃ ᐅᕝᕙᓘᓐᓃᑦ  
 ᐊᐱᕐᓲᔭᕐᑕᐅᑎᓗᑎᑦ. 

ᓇᒻᒥᓂᖅ ᖃᓄᐃᑦᑑᒍᑎᑉᐱᑦ ᐃᓚᖏᑦ 
ᑖᒃᑯᐊ ᓇᒻᒥᓂᓖᑦ ᖃᓄᐃᑦᑑᒍᑎᖏᑦ ᓇᓗᓀᕐᑕᐅᔪᑦ ᓯᐊᒃᓴᓐ 10-ᒥ.

 
  ᑖᒃᑯᐊ ᐊᐱᕐᓲᑎᖏᑦ ᑭᐅᖕᖏᑲᓗᐊᕈᕕᒃᑭᑦ ᖃᓄᐃᖕᖏᑐᑦ,  
 ᐅᑯᓄᖓᓕᑦᑖᖏᑉᐸᑕ: 

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

18.1

• ᐱᓇᓱᒐᕐᒧᑦ 
ᐃᓕᒐᓱᐊᕐᕕᓅᕕᑦ 
ᐃᓕᖓᔪᑦ 
ᐃᒣᑦᑑᒋᐊᓖᓚᒍᑎᓄᑦ 
(ᑕᑯᓗᒍ ᓯᐊᒃᓴᓐ 20)

• ᐱᓇᓱᑦᑎᖁᑎᓕᒃ 
ᖄᖏᕐᓂᑯᓕᐅᕐᑎᐅᒐᓂ ᑎᒥᐅᑉᐸᑦ 
ᐅᕝᕙᓘᓐᓃᑦ ᑎᒥᐅᑦᓱᓂ ᐱᒍᑦᔨᓚᕆᑦᓱᓂ 
ᖃᓄᐃᖕᖏᓯᐊᕐᓂᖏᓐᓄᑦ 
ᐃᓗᒡᒍᓯᖃᖃᑎᒌᑦ ᐃᓚᒌᑦᑐᑦ 
ᐃᓅᖃᑎᒌᑦ, ᐊᒻᒪᓗ ᐊᐱᕐᓲᑎᒃ ᑎᒥᐅᑉ 
ᓯᕗᓂᕐᒥ ᐱᒐᓱᐊᕐᑕᖏᓐᓄᐊᖓᑦᓱᓂ 
(ᑕᑯᓗᒍ ᓯᐊᒃᓴᓐ 20)

• ᐊᐱᕐᓲᑎᒃ ᐊᐱᕐᓲᑕᐅᓗᓂ ᑭᓯᐊᓂᐅᑉᐸᑦ 
ᐱᕙᓪᓖᒋᐊᕈᑎᒧᑦ ᐃᑲᔪᕐᓯᐅᑎᒧᑦ 
ᐱᓇᓱᒐᕐᒧᑦ

ᐱᕙᓪᓖᒋᐊᕈᑎᒃ ᐃᑲᔪᕐᓯᐅᑎᒃ ᐱᓇᓱᒐᖅ 
ᐱᓇᓱᒐᕐᑖᑎᑕᐅᑎᑦᓯᒋᐊᕈᑎᒃ ᐊᒻᒪᓗ ᐱᕙᓪᓕᓚᕿᒋᐊᕐᓗᒋᑦ 
ᐃᓄᐃᑦ ᐃᓓᓐᓈᑕᐅᖕᖑᓱᑉᐸᑐᑦ ᓇᕐᕈᒋᔭᐅᖕᖑᓱᑉᐸᑐᑦ 
(ᓄᓇᖃᕐᖄᑐᕕᓃᑦ, ᐊᕐᓀᑦ, ᐃᓄᐃᑦ ᐃᓗᓯᕐᓱᖏᑦᑐᑦ 
ᐱᐅᓯᕐᓘᑎᓖᑦ, ᐃᓗᒡᒍᓯᖃᖃᑎᒌᑦ ᐃᓚᒌᑦᓴᔦᑦ ᐅᕝᕙᓘᓐᓃᑦ 
ᑕᑯᑦᓴᐅᓱᑎᒃ ᓱᓇᑦᓴᔭᐅᓂᖏᑦ ᐊᒥᓲᓗᐊᖕᖏᑐᑦ). ᑭᓯᐊᓂ ᑖᒃᑯᐊ 
ᐃᓄᐃᑦ ᑌᒣᑦᑐᓭᓐᓇᓂᒃ ᐱᒃᑭᓂᐅᒍᑎᖃᕆᐊᓖᑦ ᐊᓯᒥᓂᑦ 
ᐃᓕᒐᓱᐊᖃᑎᒥᓂᑦ.

ᓵᑉᑕ 1.1



19ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

  ᐱᓇᓱᒐᕐᒧᑦ ᐃᓕᖕᖏᓚᕿᑎᑕᐅᕐᖃᔭᖕᖏᑐᑎᑦ,  
 ᐃᒋᑕᐅᓚᕿᐅᑎᖃᕐᖃᔭᖕᖏᑐᑎᑦ ᐅᕝᕙᓘᓐᓃᑦ ᐊᑭᓃᑎᑕᐅᒋᐊᖃᖕᖏᑐᑎᑦ  
 ᖃᐅᔨᔭᐅᓯᒪᓂᑯᓐᓅᕕᑦ ᐸᓯᔭᑦᓴᖑᕐᓯᒪᒋᐊᕐᐱᑦ ᐃᒣᓯᒪᓂᕐᒧᑦ ᐱᖁᔭᓂᒃ  
 ᓯᖁᒥᑦᓯᓱᑎᑦ ᐅᑯᓂᖓ ᐊᑑᑎᒍᕕᑦ: 

ᐱᒻᒪᕆᒃ! 
ᐱᓇᓱᑦᑎᖁᑎᓖᑦ ᐱᓇᓱᑦᑎᒥᒃ ᐃᒋᑦᓯᒍᓐᓇᑐᑦ ᐱᓇᓱᐊᖕᖏᐸᑦ ᑎᒍᔭᐅᒪᒐᒥ. 

ᐱᓇᓱᑦᑎᖁᑎᓖᑦ ᖃᐅᔨᓴᕈᓐᓇᑐᑦ ᐱᓇᓱᑦᑎᖏᑦ ᐱᖁᔭᕐᓂᒃ ᓯᖁᒥᑦᓯᓂᑰᒻᒪᖔᑕ.

18.2

• ᐱᖁᔭᕐᓂᒃ ᓯᖁᒥᑦᓯᓂᑯᕕᓃᑦ 
ᐱᓇᓱᒐᕐᒧᑦ ᐃᓕᖓᖕᖏᐸᑦ. 

ᑐᑭᑖᕋᓱᐊᕐᑐᑦ ᐱᖁᔭᕐᒥᒃ ᓯᖁᒥᑦᓯᓯᒪᓂᖅ 
ᐃᓕᖓᒻᒪᖔᑦ ᐱᓇᓱᒐᕐᒧᑦ, ᐅᑯᐊ 
ᐃᓱᒪᑦᓴᓯᐅᕈᑕᐅᓲᑦ: 

 > ᐱᖁᔭᕐᓂᒃ ᓯᖁᒥᑦᓯᓂᐅᑉ 
ᐱᒻᒪᕆᐅᓂᖓ 

 > ᖃᑦᓯᐅᑎᓗᒍ ᐊᑑᑎᔭᐅᓂᕕᓂᖓ, 
ᓇᓂ ᐊᒻᒪᓗ ᓱᓀᑦ ᐱᖁᔭᒥᒃ 
ᓯᖁᒥᑦᓯᒍᑕᐅᓐᓂᒪᖔᑕ

 > ᐱᓇᓱᐊᕋᑦᓭᑦ ᐃᓚᒋᔭᐅᔪᑦ ᐱᓇᓱᒐᕐᒥ 
ᑲᒪᒋᔭᐅᖃᑦᑕᓂᐊᕐᓱᑎᒃ

 > ᑭᒡᒐᑐᕐᑌᑦ ᓇᓪᓕᐊᒍᓂᖏᑦ
 > ᐱᓇᓱᒐᕐᒥ ᑲᒪᒋᔭᑦᓴᐅᖃᑦᑕᓚᖓᔪᑦ

 
ᐆᑦᑑᑎᒃ 
ᐃᓄᒃ ᖃᐅᔨᔭᐅᔪᖅ ᐸᓯᔭᑦᓴᐅᒋᐊᖓ 
ᐊᑦᑕᓇᕐᓱᓂ ᐊᖁᑦᑐᕕᓂᐅᓂᕐᒥᓄᑦ 
ᐃᒋᑕᐅᓚᕿᒍᓐᓇᑐᖅ ᐱᓇᓱᒐᖃᕈᓂ 
ᐅᖁᒣᑦᑐᓂᐅᑎᓂᒃ ᐊᖁᖃᑦᑕᕆᐊᖃᕐᓱᓂ.

• ᐃᓱᒪᒋᔪᓐᓀᑕᐅᒍᑎᖃᕈᕕᑦ 
ᐱᖁᔭᒥᒃ ᓯᖁᒥᑦᓯᓯᒪᓂᕐᓅᕕᑦ. 

ᐱᖁᔭᓂᒃ ᓯᖁᒥᑦᓯᓂᑯᐃᑦ ᐃᓱᒪᒋᔪᓐᓀᑕᐅᒍᑎᖓ 
ᐊᑎᖃᕐᑎᑕᐅᓗᑭᓲᖅ ᓇᓗᓀᕐᑕᐅᒍᑎᓂᒃ 
ᓄᕐᖃᖓᑎᑦᓯᐅᑎᐅᓂᕋᕐᑕᐅᓱᓂ.

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

  ᐱᓇᓱᑦᑎᓕᒫᑦ ᑌᒣᑦᑐᓭᓐᓇᓂᒃ ᐱᓇᓱᐊᕐᑐᑦ ᑕᕝᕙᓂᑦᓭᓇᖅ  
 ᐃᓂᖃᕐᓱᑎᒃ ᐱᒋᐊᓖᑦ ᓈᒻᒪᖁᐊᕇᓂᒃ ᑮᓇᐅᑦᔭᓴᕈᑎᓂᒃ. ᐱᓇᓱᑦᑏᓗ  
 ᐊᑦᔨᒌᑦᑎᑕᐅᒋᐊᖃᕐᓱᑎᒃ. 
ᐅᖃᐅᓯᑦᓴᖅ  
ᑖᓐᓇ ᐃᓚᓕᒃ ᐱᕙᓪᓕᖁᑎᑖᕐᑕᐅᑎᓂᒃ ᐊᒻᒪᓗ ᐱᓚᕿᐅᑎᑦᓴᓂᒃ ᑐᖕᖓᕕᖃᕐᓱᑎᒃ ᐱᓇᓱᑦᑎᑐᖃᐅᓂᕐᒧᑦ 
ᓱᖏᐅᓐᓂᖃᑦᓯᐊᓂᕐᒧᑦ ᐳᕐᑐᓂᕐᓴᐅᑎᑦᓯᐅᑎᓂᒃ, ᐱᓇᓱᐊᕐᑐᑦ ᐃᓱᕐᕆᐅᑎᖏᑦ ᐊᒻᒪᓗ ᐱᔪᓐᓇᓂᖏᑦᑕ ᓇᓗᓀᕐᑕᐅᒍᑎᖏᑦ 
ᐊᑐᕐᑕᐅᓲᑦ ᖃᑦᓯᑖᕐᑕᓂᐊᕐᒪᖔᑦ ᑐᑭᑖᕈᑕᐅᑦᓱᑎᒃ (ᐆᑦᑑᑎᒃ, ᐱᓇᓱᒉᑦ ᐊᕕᑦᑐᓯᒪᐅᑎᖏᑦ, ᖃᐅᔨᓴᕐᑐᓄᑦ ᐱᓇᓱᑦᑎᒥᒃ 
ᓇᓗᓀᒃᑯᑕᖏᑦ).

 ᐱᓇᓱᑦᑎᖁᑎᓖᑦ ᐃᒣᒋᐊᖃᖕᖏᑐᑦ ᐊᑐᕐᓗᒋᑦ ᓇᒻᒥᓂᕆᑦᓱᒋᑦ  
 ᖃᓄᐃᑦᑑᓂᖏᑦᑕ ᐃᓚᖏᓐᓂᒃ ᐱᓇᓱᑦᑎᓂᒃ ᐊᑦᔨᒋᔭᐅᖕᖏᑑᑎᑦᓯᓗᑎᒃ.  
 ᑭᓯᐊᓂ ᐱᓇᓱᑦᑎᖁᑎᓖᑦ ᐊᑐᕐᑎᓯᒍᓐᓇᑐᑦ ᒪᑯᓂᖓ ᖃᓄᐃᓕᖓᐅᑕᐅᔪᓂᒃ  
 ᐊᑐᕐᑎᑕᐅᒻᒪᑕ ᑖᒃᑯᓭᓐᓇᐅᑎᓗᒋᑦ ᐃᓘᓐᓀᓄᑦ ᐱᓇᓱᑦᑎᓕᒫᓄᑦ: 

ᓇᒻᒥᓂᖅ ᖃᓄᐃᑦᑑᒍᑎᑉᐱᑦ ᐃᓚᖏᑦ 
ᑖᒃᑯᐊ ᓇᒻᒥᓂᓖᑦ ᖃᓄᐃᑦᑑᒍᑎᖏᑦ ᓇᓗᓀᕐᑕᐅᔪᑦ ᓯᐊᒃᓴᓐ 10-ᒥ. 

  ᐊᒻᒪᓗ, ᑮᓇᐅᑦᔭᓵᑦ ᐋᕐᕿᒋᐊᕐᑕᐅᓂᖏᑦ ᐅᕝᕙᓘᓐᓃᑦ ᐊᑭᓕᕐᑐᑕᐅᒍᑎᓄᑦ  
 ᐱᓪᓗᖁᑎᓄᑦ ᐱᓇᓱᒐᖅ ᐃᓓᓐᓈᓂᕋᐅᑎᐅᓂᕋᕐᑕᐅᖃᔭᖕᖏᑐᑦ  
 ᓇᕐᕈᓂᕐᒧᑦ ᑐᖕᖓᕕᒋᑦᓱᒋᑦ ᐊᖑᑕᐅᓂᖏᑦ ᐊᕐᓇᐅᓂᖏᑦ ᒪᓕᒍᑕᐅᑦᓯᐊᐸᑕ  
 ᐊᑭᓕᕐᑐᑕᐅᒍᑎᓄᑦ ᐱᓪᓗᖁᑎᓄᑦ ᐱᖁᔭᕐᒥᒃ. 

• ᐊᑑᑎᓕᓂᖏᑦ • ᐱᓇᓱᑦᑎᑐᖃᐅᓂᕐᒧᑦ 
ᓱᖏᐅᓐᓂᖃᕈᑎᖏᑦ 

• ᑭᒡᒐᑐᕐᓯᒪᓂᖏᑦᑕ 
ᑕᑭᓂᖏᑦ 

• ᐱᓇᓱᐊᕐᐸᑕᖏᑦᑕ 
ᐱᐅᓂᖏᑦ

• ᐃᑲᔪᕐᓯᒪᑦᓯᐊᕈᑎᖏᑦ • ᐱᓇᓱᓐᓇᑐᐃᓐᓀᑦ 
ᐅᖓᑖᓄᑦ 
ᐱᓇᓱᐊᕐᕕᒋᕙᑦᑕᖏᑦ

ᓵᑉᑕ 1.1

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

  ᐃᓓᓐᓈᕕᖃᕐᓂᒧᑦ ᓇᕐᕈᓂᕐᒧᑦ ᐃᓕᖓᖕᖏᑐᑦ ᑕᑲᒃᑯᐊ  
 ᐊᑑᑎᑎᑕᐅᒐᓗᐊᕈᑎᒃ ᑭᓇᑐᐃᓐᓇᒧᑦ ᐊᑦᔨᐅᑎᑕᐅᖕᖏᑲᓗᐊᕈᕕᑦ  
 ᑐᖕᖓᕕᒋᑦᓱᒋᑦ ᓇᒻᒥᓂᕆᑦᓱᒋᑦ ᖃᓄᐃᑦᑑᒍᑎᑎᑦ: 

• ᐱᓇᓱᐊᕐᑕᐅᒋᐊᓕᒃ ᐱᔪᓐᓇᑐᒧᑦ 
ᐅᕝᕙᓘᓐᓃᑦ ᓱᖏᐅᓐᓂᓕᒻᒧᑦ 
ᐱᓇᓱᐊᕐᑕᐅᒋᐊᖃᕐᐸᑦ.

ᐆᑦᑑᑎᒃ 
ᐱᓇᓱᑦᑎᖁᑎᓕᒃ ᐃᓕᓐᓂᒃ ᐱᓇᓱᑦᑎᑖᓚᖓᒍᓂ 
ᖃᓪᓗᓈᕐᑎᑑᕈᓐᓇᕆᐊᖃᕐᑎᓯᔪᖅ 
ᐱᓇᓱᐊᓚᖓᔭᑎᑦ ᖃᓪᓗᓈᕐᑎᑐᑦ ᐅᖃᐅᓯᕐᒥᒃ 
ᐊᑐᖃᑦᑕᕆᐊᖃᓚᖓᒍᕕᑦ.

• ᑐᓂᕐᕈᓯᕕᐅᑎᑦᓯᔨ, ᐊᔪᕐᓴᑐᓂᒃ 
ᐃᑲᔪᕐᓯᒋᐊᕐᑎ, ᐅᑉᐱᓂᓕᕆᓂᕐᒧᑦ, 
ᐱᓂᐊᕐᓂᓕᕆᓂᕐᒧᑦ 
ᐅᕝᕙᓘᓐᓃᑦ ᐃᓕᓴᕐᓂᓕᕆᓂᕐᒧᑦ 
ᓯᕗᒧᐊᑦᑎᓯᕕᒃ ᑕᒪᒃᑯᓂᖓ 
ᐱᓇᓱᕝᕕᒃ ᐊᑦᔨᒌᖕᖏᑐᓂᒃ 
ᐱᐅᓯᖃᕐᕕᖃᕈᓐᓇᑐᖅ 
ᓱᓇᓱᐊᕐᕕᐅᓂᖓ ᐃᑉᐱᒋᓗᒍ.  

ᖄᖏᕐᓂᑯᓕᐅᕐᑎᐅᒍᓐᓀᓗᓂ ᐱᓇᓱᕝᕕᐅᒋᐊᓕᒃ 
ᐅᕝᕙᓘᓐᓃᑦ ᑲᒪᒋᔭᖃᕐᓗᓂ ᑖᒃᑯᓂᖓᑐᐊᖅ 
ᖃᓄᐃᖕᖏᓯᐊᕆᐊᖃᕐᓂᖏᓐᓂᒃ ᐃᓗᒡᒍᓯᖃᖃᑎᒌᑦ 
ᐃᓕᒃᑰᑐᑦ ᐃᓅᖃᑎᒌᑦ.  
 
ᐆᑦᑑᑏᑦ 
ᐊᕐᓀᑦ ᕿᒫᕕᖓ ᐱᓇᓱᑦᑎᑖᕈᓐᓇᕕᓕᒃ ᐊᕐᓇᓂᒃ 
ᑭᓯᐊᓂ ᑐᕃᓐᓇᑐᑎᒍᑦ ᐱᓇᓱᐊᖃᑎᖃᖃᑦᑕᓂᐊᕐᒪᑕ 
ᐊᕐᓇᓂᒃ ᐱᔭᕐᓃᑐᒃᑰᑐᓂᒃ. 
ᖄᖏᕐᓂᑯᓕᐅᕐᑎᐅᖏᑦᑐᖅ ᑎᒥ ᐃᑲᔪᓲᖅ 
ᑳᓇᑕᒧᑦ ᑎᑭᒋᐅᕐᑐᓂᒃ ᐃᑲᔪᕈᒪᖕᖏᑑᓗᓂ 
ᐊᐅᑳᕈᓐᓇᑐᖅ ᑭᓇᑐᐃᓐᓇᒥᒃ ᑳᓇᑕᒧᑦ ᓄᑦᑎᑎᕐᓱᓂ 
ᑎᑭᒋᐅᖕᖏᑐᒥᒃ.

ᓇᒻᒥᓂᖅ ᖃᓄᐃᑦᑑᒍᑎᑉᐱᑦ ᐃᓚᖏᑦ 
ᑖᒃᑯᐊ ᓇᒻᒥᓂᓖᑦ ᖃᓄᐃᑦᑑᒍᑎᖏᑦ ᓇᓗᓀᕐᑕᐅᔪᑦ 
ᓯᐊᒃᓴᓐ 10-ᒥ.

ᓵᑉᑕ 1.1



22 ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

ᐱᔪᓐᓇᐅᑎᒃ 
ᓈᒻᒪᖁᐊᕆᔭᐅᔪᓂᒃ 

ᐃᓕᑕᕐᓯᒪᔭᐅᒋᐊᖃᕐᓂᒧᑦ 
ᐊᒻᒪᓗ ᑲᔪᓯᑎᑕᐅᓂᖏᑦ 
ᐱᔪᓐᓇᐅᑏᑦ ᐊᒻᒪᓗ 
ᐃᓱᒪᒥᒍᓐᓇᓃᑦ

  ᐊᑦᔨᒋᔭᐅᖕᖏᑑᑎᑕᐅᒍᓐᓇᑐᑎᑦ ᑐᖕᖓᕕᒋᓗᒋᑦ ᐅᑭᐅᑎᑦ, ᐊᕐᓇᐅᓃᑦ  
 ᐊᖑᑕᐅᓃᑦ, ᓄᓇᖃᖃᑕᐅᓂᕐᒥ ᓇᓪᓕᐊᓃᓐᓃᑦ ᐊᒻᒪᓗ ᖃᓄᐃᖕᖏᓯᐊᕐᓃᑦ  
 ᖃᓄᐃᒍᑎᖃᕐᓃᓘᓐᓃᑦ ᒪᑯᓇᓂ ᐱᒍᑦᔨᓂᕐᓄᑦ ᐊᖏᖃᑎᖃᕈᑎᓂ ᐊᒻᒪᓗ  
 ᐸᕐᓀᒍᑎᓂ: 

  ᐊᑦᔨᒋᔭᐅᖕᖏᑐᓂᒃ ᐱᓇᓱᑦᑎᐅᖃᑎᓐᓅᕕᑦ  
 ᐋᕐᕿᓯᒪᓂᕐᑖᑕᐅᑐᐃᓐᓇᕆᐊᖃᕐᑐᑎᑦ ᓈᒻᒪᓈᑐᐃᓐᓇᑐᓄᑦ  
 ᑌᒣᑦᑐᓅᓕᖓᔪᓂ ᓈᒻᒪᓈᕈᑕᐅᑦᓯᐊᐸᑕ ᐊᒻᒪᓗ ᑌᒣᓕᖓᒋᐊᖃᕐᐸᑕ  
 ᓱᕐᖁᐃᑕᐅᒐᓱᐊᕐᑎᓗᒋᑦ ᐱᖏᓐᓇᓂᕐᒦᒍᑎᑎᑦ ᒪᓂᔨᓯᒪᔨᓄᑦ ᑖᒃᑯᓂᖓ  
 ᐸᕐᓀᓯᒪᐅᑎᓂᒃ. 

  20.1

• ᐃᒻᒪᖃᐅᑎᖃᕐᓂᒧᑦ ᐊᖏᖃᑎᖃᕈᑏᑦ 
ᐊᒻᒪᓗ ᐃᑦᑑᓂᐅᑎᑦᓴᓂᒃ ᓴᓇᕐᕙᐅᙯᕖᑦ

• ᐱᓇᓱᑦᑏᑦ ᐱᕙᓪᓕᖁᑎᑖᕐᑕᐅᑎᖏᑦ, 
ᐃᓄᑐᖃᐅᓂᕐᒧᑦ ᓄᕐᖃᓂᖏᑦ, ᐃᑦᑑᓂᐅᑎᑦᓴᓄᑦ 
ᐅᕝᕙᓘᓐᓃᑦ ᐃᒻᒪᖃᐅᑎᖃᕐᓂᒧᑦ ᐸᕐᓀᒍᑏᑦ 

• ᐊᑦᔨᒌᑦᑎᑕᐅᔪᑦ ᐃᑦᑑᓂᐅᑎᑦᓭᑦ ᐅᕝᕙᓘᓐᓃᑦ 
ᐃᒻᒪᖃᐅᑎᖃᕐᓂᒧᑦ ᐸᕐᓀᓯᒪᐅᑏᑦ 

ᓵᑉᑕ 1.1



ᓵᑉᑕ 2

ᐱᓂᐊᕐᓂᓕᕆᓂᕐᓂ 
ᐱᔪᓐᓇᐅᑏᑦ



24 ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

  ᐱᔪᓐᓇᐅᑎᖃᕐᑐᑎᑦ ᓄᐃᑦᓯᒍᓐᓇᓱᑎᑦ ᐋᕐᕿᒋᐊᕐᑕᐅᖁᔨᐅᑎᖏᓐᓂᒃ  
 ᑲᑐᑦᔨᔪᑦ ᑐᓂᓗᒋᑦ ᑯᐯᑉ ᐅᖃᕐᕕᒪᕆᖓᓄᑦ.  

ᐅᖃᐅᓯᑦᓴᖅ 
ᐋᕐᕿᒋᐊᕐᑕᐅᖁᔨᐅᑏᑦ ᑲᑐᑦᔨᔪᓄᑦ ᐊᑎᓕᐅᖃᑎᒌᑦᓱᑎᒃ ᐊᑐᕐᑕᐅᓲᑦ ᑲᕙᒪᒃᑯᓂᒃ ᐊᐅᓚᑦᔦᖃᑎᒌᒋᐊᕐᑐᓄᑦ ᓱᓇᑐᐃᓐᓇᓂᒃ 
ᐃᓱᐃᒋᔭᒥᓂᒃ. ᐊᑎᓕᐅᕐᑎᓯᒍᓐᓇᕕᖃᕐᑐᑎᑦ ᓯᑯᑦᓴᔭᓃᑦᑎᓗᒋᑦ ᑐᓂᓗᒋᑦ ᑯᐯᒻᒥ ᐅᖃᕐᕕᒪᕆᒻᒧᑦ. ᑐᔪᐃᒍᓐᓇᓱᑎᓗ 
ᖃᕆᑕᐅᔭᒃᑯᑦ ᐅᖃᕐᕕᒪᕆᐅᑉ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᖓᓄᑦ. ᐊᑎᓕᐅᕐᑎᓯᐅᑏᑦ ᖃᓪᓗᓈᕐᑎᑑᕈᓐᓇᑐᑦ ᐅᕝᕙᓘᓐᓃᑦ 
ᐅᐃᒍᐃᑎᑐᑦ. 

 ᐱᔪᓐᓇᐅᑎᖃᕐᑐᑎᑦ ᓂᕈᐊᕈᓐᓇᓂᕐᓃᕕᑦ ᐊᒻᒪᓗ ᐃᓕᒐᓱᐊᕈᓐᓇᓱᑎᑦ  
 ᓂᕈᐊᕐᓂᖃᕐᑎᓗᒍ. ᑭᓯᐊᓂ ᐱᖁᔭᑎᒍᑦ  
 ᖃᓄᐃᑦᑑᒋᐊᖃᕐᓂᕃᒍᑎᑕᖏᓐᓄᑦ ᓈᒻᒪᒋᐊᖃᕐᓱᑎᑦ. 

ᐅᖃᐅᓯᑦᓴᖅ 
ᓂᕈᐊᕐᓂᖃᓲᓄᑦ ᐃᓚᐅᔪᑦ ᐳᔮᕓᓐᓯᒥ, ᓄᓇᓕᓐᓂ ᐊᒻᒪᓗ ᐃᓕᓴᕐᕕᓂ ᓂᕈᐊᕐᓃᑦ.

ᐆᑦᑑᑏᑦ ᐱᖁᔭᑎᒍᑦ ᖃᓄᐃᑦᑑᒋᐊᖃᕈᑎᓄᑦ 
ᓂᕈᐊᕈᓐᓇᓂᐊᕈᕕᑦ ᐳᔮᕓᓐᓯᒥ ᓂᕈᐊᕐᓂᖃᕐᑎᓗᒍ, 18-ᓂᒃ ᐅᖓᑖᓄᓘᓐᓃᑦ ᐅᑭᐅᖃᕆᐊᖃᕐᑐᑎᑦ, 
ᑳᓇᑕᒥᐅᒍᒋᐊᖃᕐᑐᑎᑦ ᐊᒻᒪᓗ ᑯᐯᒻᒥᐅᒍᓯᒪᒋᐊᖃᕐᓱᑎᑦ ᑕᕐᕿᓂ ᐱᖓᓲᔪᕐᑐᓂ ᐃᑭᓐᓂᐸᐅᑎᓗᒋᑦ.

ᐱᓂᐊᕐᓂᓕᕆᓂᕐᓂ 
ᐱᔪᓐᓇᐅᑏᑦ

ᐃᕐᖃᑐᐃᕕᓕᕆᓂᕐᓂ 
ᐱᔪᓐᓇᐅᑏᑦ

26 ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

ᐃᕐᖃᑐᐃᕕᓕᕆᓂᕐᓂ 
ᐱᔪᓐᓇᐅᑏᑦ

23

  ᐅᑯᓂᖓ ᐱᔪᓐᓇᐅᑎᖃᕐᑐᑎᑦ ᐃᕐᖃᑐᐃᕕᒃ ᑐᑭᑖᕆᐊᖃᓕᕐᐸᑦ  
 ᐸᓯᔭᑦᓴᐅᒪᖔᕐᐱᑦ ᐱᖁᔭᕐᓂᒃ ᓯᖁᒥᑦᓯᔪᕕᓂᐅᓂᕋᕐᑕᐅᓗᑎᑦ ᐅᕝᕙᓘᓐᓃᑦ  
 ᐱᖁᔭᕐᓂᒃ ᒪᓕᖕᖏᓂᕋᕐᑕᐅᓗᑎᑦ, ᐅᕝᕙᓘᓐᓃᑦ ᐱᖁᔭᑎᒍᑦ ᓱᓇᓂᒃ  
 ᐱᔪᓐᓇᐅᑎᖃᕐᒪᖔᕐᐱᑦ ᐅᕝᕙᓘᓐᓃᑦ ᑲᒪᒋᒋᐊᓕᑎᑦ ᓱᓇᐅᒻᒪᖔᑕ: 

• ᐱᔪᓐᓇᐅᑎᒃ ᐃᓗᐃᒃᑲᑎᒍᑦ 
ᐊᒻᒪᓗ ᓈᒻᒪᖁᐊᕆᔭᐅᔪᑎᒍᑦ 
ᖃᓄᐃᓘᕐᑕᐅᒍᓐᓇᓗᑎᑦ, 
ᑕᑯᓐᓇᑕᑐᐊᒍᒍᓐᓀᑎᓗᒍ 
ᐃᓕᒃᑰᑎᑕᐅᒍᓐᓀᓗᓂ 
ᐃᕐᖃᑐᐃᕕᒻᒦᒍᑏᑦ

• ᐱᔪᓐᓇᐅᑎᒃ ᐱᓗᑲᑦᑕᐅᒍᓐᓀᓗᓂ 
ᓈᒻᒪᓈᕐᕕᐅᓗᓂ 
ᑭᓪᓕᓯᓂᐊᕐᑕᐅᒋᐊᖃᕐᓂᒧᑦ 
ᐃᒻᒥᓂᕐᓱᑐᒧᑦ ᐊᒻᒪᓗ 
ᐃᓓᓐᓈᕕᖃᖕᖏᑐᒧᑦ ᐃᕐᖃᑐᐃᕕᒻᒧᑦ 

 
ᐱᔪᓐᓇᐅᑎᒃ ᑐᓴᕆᐊᕐᑕᐅᒋᐊᖃᕐᓂᒧᑦ 
ᑖᓐᓇ ᐃᒻᒥᓂᒃ ᐅᖑᒪᒍᓐᓇᐅᑏᑦ, ᑐᓂᔨᓗᑎᑦ 
ᓱᕐᖁᐃᓯᑎᑦᓯᐅᑎᑦᓴᓃᕕᑦ ᐊᒻᒪᓗ ᑭᐅᒪᐅᑎᒍᑕᐅᑎᑦᓯᓗᑎᑦ 
ᐃᑲᔪᕐᓯᓚᖓᔪᓂᒃ ᐃᕐᖃᑐᐃᕕᒻᒦᒍᑎᓐᓃᕕᑦ.

ᐃᑲᔪᕈᒪᓂᕐᓴᑕᖃᕆᐊᖃᖕᖏᓂᖅ 
ᐃᕐᖃᑐᐃᕕᒃ ᓇᓪᓕᖏᓐᓂᓘᓐᓃᑦ 
ᓵᓚᖃᕐᑎᓯᒐᓱᐊᕆᐊᖃᖕᖏᑐᖅ ᐊᒻᒪᓗ ᓇᓪᓕᖓᓂᓗᓐᓃᑦ 
ᑭᐅᒪᐅᑕᐅᔫᒃ ᐃᑲᔪᕐᓯᒪᓂᕐᓴᐅᒐᓱᐊᕆᐊᖃᕋᓂ.

ᐃᒻᒥᒎᕐᑐᖅ 
ᐃᕐᖃᑐᐃᔨ ᐊᒻᒪᓗ ᐃᓄᒃ ᑐᑭᑖᕆᔪᖅ ᐃᓕᓐᓂᒃ 
ᓇᒻᒥᓂᖅ ᐅᕝᕙᓘᓐᓃᑦ ᐱᓇᓱᑦᑎᖃᑎᖃᕐᓗᓂ ᐃᓕᓐᓄᑦ 
ᐱᑐᑦᓯᒪᓂᖃᕆᐊᖃᖕᖏᑐᖅ ᐅᕝᕙᓘᓐᓃᑦ ᓇᐅᑐᐃᓐᓇᒥᒃ 
ᑲᒪᒋᔭᐅᖃᑕᐅᔪᒥᒃ ᐃᕐᖃᑐᐃᕕᒻᒦᓚᕿᐅᑎᒥᓂᒃ.

ᐆᑦᑑᑏᑦ ᐃᕐᖃᑐᐃᕖᑦ ᓇᓪᓕᐊᒍᓲᒍᓂᖏᓐᓂᒃ   
 > ᐱᖁᔭᕐᓄᑦ ᐃᕐᖃᑐᐃᕕᒃ (ᐆᑦᑑᑏᑦ, ᐃᕐᖃᑐᐃᕕᕐᔪᐊᖅ 
ᐅᕝᕙᓘᓐᓃᑦ ᑯᐯᑉ ᐃᕐᖃᑐᐃᕕᖓ) 

 > ᐊᐅᓚᑦᓯᓂᓕᕆᓂᕐᒧᑦ ᐃᕐᖃᑐᐃᕕᒃ, ᑲᒪᒋᔭᖃᓲᖅ 
ᑖᒃᑯᓚᕆᓐᓄᐊᖓᔪᓂᒃ (ᐆᑦᑑᑎᒃ Tribunal 
administratif du travail ᑲᒪᒋᔭᖃᓲᖅ 
ᐱᓇᓱᕝᕕᓂ ᐃᕐᖃᑐᐃᕕᒻᒦᒍᑕᐅᔪᓂᒃ) 

 > ᓈᒻᒪᓴᖕᖏᐅᑎᓂᒃ ᑐᑭᑖᕐᑎᓯᒋᐊᕐᑎ, 
ᐃᓄᒃ ᑲᔪᓯᒍᓐᓇᐅᑎᓕᒃ ᑐᑭᑖᕆᒍᓐᓇᓱᓂ 
ᐃᕐᖃᑐᐃᕕᒻᒦᒍᑕᐅᔪᓂᒃ ᑲᑐᑦᔨᖃᑎᒌᓐᓂᑕᓕᓐᓂ 
ᐱᓇᓱᕝᕕᓄᑦ

• ᐱᔪᓐᓇᐅᑎᒃ ᐃᓄᐃᑦ 
ᑭᓪᓕᓯᓂᐊᕐᑕᐅᓂᖓᓃᒍᓐᓇᓱᑎᑦ 

ᐃᕐᖃᑐᐃᕕᒻᒥ ᐊᑑᑎᔪᑦ ᑭᓇᓕᒫᒃᑯᓄᑦ 
ᑐᓵᔭᐅᒍᓐᓇᓲᑦ. ᑭᓇᑐᐃᓐᓇᖅ 
ᐃᕐᖃᑐᐃᕕᒻᒦᒍᓐᓇᑐᖅ, ᐃᕝᕕᒐᓴᒃ.

24.1

  ᐃᕐᖃᑐᐃᕕᒃ ᑐᑭᑖᕈᓐᓇᑐᖅ ᑭᓇᓕᒫᒃᑯᓂᒃ ᑭᓪᓕᓯᓂᐊᕐᓂᒦᑦᑎᓯᓂᐊᕋᓂ  
 ᐱᑦᔪᑎᐅᑎᓗᒋᑦ ᐱᓗᑲᓐᓂᓂᒃ ᓴᕐᕿᑎᑦᓯᓚᕿᑦᑌᓕᓂᖅ ᐅᕝᕙᓘᓐᓃᑦ  
 ᐃᓄᓐᓂᒃ ᑐᑮᕈᓚᕿᑎᑦᓯᑌᓕᓂᖅ. 

ᐅᖃᐅᓯᑦᓴᖅ 
ᑭᓪᓕᓯᓂᐊᕐᓃᑦ ᑐᓴᕐᑕᐅᑎᑦᓯᓃᑦ ᑭᓇᓕᒫᒃᑯᓄᑦ ᐁᓯᒪᕕᐅᕐᖃᔭᖕᖏᑐᑦ ᐊᑦᓯᑕᐅᓯᒪᔪᑦ ᑲᒪᒋᔭᓖᑦ ᑭᓯᐊᓂ 
ᑭᓪᓕᓯᓂᕐᓂᒦᓐᓂᑦ. ᑐᓴᕐᑕᐅᑎᑌᑦ ᐃᓄᐃᑦ ᑭᓇᒃᑰᒪᖔᖓ ᑖᒃᑯᓇᓃᑦᑐᑦ ᐃᕐᖃᑐᐃᕕᒻᒦᓂᕐᒥ ᑐᓴᕐᑕᐅᑎᑕᐅᕐᖃᔭᖕᖏᑐᑦ. 

ᐆᑦᑑᑎᒃ ᐱᓗᑲᓐᓂᓂᒃ ᓴᕐᕿᑎᑦᓯᓚᕿᑦᑌᓕᓂᕐᒥᒃ ᐊᒻᒪᓗ ᐃᓄᓐᓂᒃ ᑐᑮᕈᓚᕿᑎᑦᓯᑌᓕᓂᕐᒥᒃ 
ᑲᑎᑎᑕᐅᒪᖃᑎᒥᓂᒃ ᐊᕕᑦᓯᔪᓂᒃ ᐊᒻᒪᓗ ᕿᑐᕐᖓᒥᓂᒃ ᓇᔪᕐᑎᖃᓚᖓᔪᓂᒃ ᑭᓪᓕᓯᓂᐊᕐᓃᑦ ᑭᓇᓕᒫᒃᑯᓄᑦ 
ᐁᓯᒪᕕᐅᕐᖃᔭᓲᒍᖕᖏᑐᑦ ᐃᓚᖓᓐᓂ ᐃᓚᒌᑦ ᖃᐅᔨᔭᐅᒍᒪᖕᖏᓂᖏᑦ ᐅᖑᒪᔭᐅᑎᓗᒋᑦ. 

  ᑭᓇᒧᓪᓘᓃᑦ ᐊᕐᓵᑕᐅᕐᖃᔭᖕᖏᑐᑎᑦ ᐃᓱᒪᒥᒍᓐᓇᓂᕐᓃᕕᑦ ᐅᕝᕙᓘᓐᓃᑦ  
 ᑲᔪᓯᑎᑦᓯᒍᓐᓇᓂᕐᓃᕕᑦ ᐱᔪᓐᓇᐅᑎᓐᓃᕕᑦ, ᑭᓯᐊᓂ ᐃᓚᖓᓐᓂ  
 ᑌᒣᒍᓐᓇᑎᑕᐅᔪᓄᑦ ᐱᖁᔭᕐᒧᑦ ᑌᒣᑕᐅᒍᓐᓇᓱᑎᑦ. 

 ᑭᓇᓘᓐᓃᑦ ᐃᓕᓐᓂᒃ ᓵᓚᕐᖄᖃᕆᐊᖃᖕᖏᑐᖅ ᐱᑦᔪᑎᖃᕈᓐᓀᓗᓂ  
 ᕿᓂᕐᕕᖃᕈᓐᓇᓗᓂ. ᐊᒻᒪᓗ, ᑭᓇᓘᓐᓃᑦ ᐃᓕᓐᓂᒃ ᐱᑦᔪᑎᖃᕈᓐᓀᓗᓂ  
 ᑎᒍᔨᓐᓂᒍᓐᓇᖏᑦᑐᖅ ᐊᕐᓵᓂᓗᓂ ᐱᖁᑎᓐᓃᕕᑦ. 
 
ᑎᒍᔨᓐᓂᓂᖅ 
ᑎᒍᔨᓐᓂᓂᖅ ᐊᖓᔪᕐᖄᑦ ᐊᐅᓚᑦᓯᓯᑎᓪᓗᒋᑦ ᐃᓂᒋᔭᒥᒃ ᐲᕐᓯᒋᐊᖃᓚᖓᓯᑦᓱᑎᒃ ᐱᖁᑎᒋᔭᐅᔪᒥᒃ (ᐆᑦᑑᑎᒃ, ᑎᒍᓯᓗᑎᒃ 
ᓯᑯᑦᓴᔭᖁᑎᖏᓐᓂᒃ ᑮᓇᐅᑦᔭᕋᓱᐊᕐᕕᐅᔫᑉ ᐱᓇᓱᕝᕕᐅᑉ). 

ᐆᑦᑑᑎᒃ ᐱᑦᔪᑎᖃᑦᓯᐊᖏᓐᓂᒥᒃ 
ᐳᓖᓯ ᐃᓕᓐᓂᒃ ᓄᕐᖃᑎᑦᓯᔪᑦ ᐊᕐᖁᑎᑐᐃᓐᓇᒥ ᐊᒻᒪᓗ ᑐᑭᑖᕐᓱᓂ ᕿᓈᔭᓚᖓᒋᐊᒥᒃ ᐊᓐᓄᕌᕐᓃᕖᔨᐊᖃᕐᒪᖔᑉᐱᑦ 
ᐅᕝᕙᓘᓐᓃᑦ ᐴᖃᑦᑕᒦᔨᐊᖃᕐᒪᖔᕐᐱᑦ ᐱᑦᔪᑎᖃᕈᓐᓀᓗᓂ.

 ᐃᒣᒍᕕᑦ ᑎᒍᔭᐅᒍᕕᑦ ᐅᕝᕙᓘᓐᓃᑦ ᐊᓂᑎᑕᐅᑦᑌᓕᓯᑦᓱᑎᑦ, 
ᐱᐅᓯᖃᕐᕕᐅᒋᐊᖃᕐᑐᑎᑦ ᐊᓐᓂᓇᕐᓃᑦ ᐊᒻᒪᓗ ᓲᓱᒋᔭᐅᒋᐊᖃᕐᓃᑦ 
ᐃᑉᐱᒋᓗᒋᒃ. 

25

27

ᐊᓂᑦᑌᓕᑎᑕᖅ 
ᑖᓐᓇ ᐃᑎᕐᓯᒪᑎᑕᐅᓃᑦ ᐊᓂᕕᑦᓴᖃᖕᖏᑐᒦᑦᑎᑕᐅᓗᑎᑦ (ᐆᑦᑑᑎᒃ, ᑎᒍᔭᐅᒪᕕᒃ). ᐊᓂᑎᑕᐅᑦᑌᓕᓂᖅ 
ᓱᒃᑯᐃᓚᖀᑎᑦᓯᑌᓕᓂᕐᒧᑦ ᐊᑑᑎᑎᑕᐅᓲᒍᒻᒥᔪᖅ. ᑖᓐᓇ ᐃᓄᒃ ᓄᕐᖃᑎᑕᐅᔪᖅ ᐊᖓᔪᕐᖄᓄᑦ ᐊᒻᒪᓗ 
ᐊᓂᑎᑕᐅᑦᑌᓕᓯᑦᓱᓂ ᑎᒍᔭᐅᒪᕕᒻᒧᑦ ᑐᕐᖁᑕᐅᒍᓐᓀᓗᓂ ᑎᒍᔭᐅᒪᑐᐃᓐᓇᓚᖓᓕᕐᓗᓂ. ᓱᒃᑯᐃᑎᑦᓯᑌᓕᓂᕐᒧᑦ 
ᐊᓂᑎᑦᓯᑌᓕᑦᓱᑎᒃ ᐊᖓᔪᕐᖄᑦ ᖃᐅᔨᒐᓱᐊᕈᓐᓇᓯᓲᑦ ᐊᒻᒪᓗ ᑐᑭᑖᕋᓱᐊᕈᓐᓇᓯᑦᓱᑎᒃ ᐃᓄᒃ ᑎᒍᔭᐅᒋᐊᖃᕐᒪᖔᑦ. 

ᐊᓐᓂᓇᕐᓂᖅ ᐊᒻᒪᓗ ᓲᓱᒋᔭᐅᓂᖅ 
ᐊᖓᔪᕐᖄᑦ ᐱᓗᐊᓕᕋᑕᕐᓗᑎᒃ ᐱᒻᒪᕆᐊᓗᒋᐊᖃᖕᖏᑐᑦ ᐅᕝᕙᓘᓐᓃᑦ ᒋᐊᖃᖕᖏᑯᕕᑦ ᐊᕐᓱᕈᕐᕕᖃᕆᐊᖃᕋᑎᒃ ᐃᓕᓐᓂᒃ 
ᑎᒍᓯᓯᒍᑎᒃ ᐅᕝᕙᓘᓐᓃᑦ ᐊᓂᑦᑌᓕᑎᑦᓯᓯᒍᑎᒃ.

  ᐃᓄᐃᑦ ᐃᓕᔭᐅᔪᑦ ᑎᒍᔭᐅᒪᕕᒻᒧᑦ ᐱᔪᓐᓇᐅᑎᓖᑦ ᐊᑑᑎᑎᑕᐅᒋᐊᖃᕐᓱᑎᒃ  
 ᓈᒻᒪᑐᓂᒃ ᐃᒣᑦᑑᓂᖏᑦ ᒪᓕᓪᓗᒋᑦ: 

 ᐃᓄᐃᑦ ᐅᑕᕐᕿᑎᑕᐅᔪᑦ ᐃᕐᖃᑐᕐᑕᐅᕕᑦᓴᒥᓂᒃ ᐊᓂᑎᑕᐅᑦᑌᓕᒍᓐᓇᑐᑦ  
 ᑎᒍᔭᐅᒪᕕᒻᒥ ᐅᕝᕙᓘᓐᓃᑦ ᐊᓯᖏᓐᓂᒃ ᐊᓂᑎᑦᓯᑌᓕᕕᓐᓂ. ᑭᓯᐊᓂ  
 ᐱᔪᓐᓇᐅᑎᓖᑦ ᐊᕕᑦᓯᓯᒪᑎᑕᐅᒍᓐᓇᓂᕐᒥᒃ ᐃᓄᓐᓂᒃ ᐸᓯᔭᑦᓴᐅᒋᐊᖏᑦ  
 ᖃᐅᔨᔭᐅᒌᕐᑐᓂᒃ ᐊᒻᒪᓗ ᐃᕐᖃᑐᐃᕕᑎᒍᑦ ᖃᓄᐃᓕᔭᐅᒍᑎᖃᕐᓂᒥᓂᒃ  
 ᐊᓂᒍᐃᒋᐊᕐᕕᒥᓃᓕᕐᑐᑦ ᑎᒍᔭᐅᒪᓚᖓᓂᕐᒥᓂᒃ. 

 ᐃᓄᓕᒫᑦ ᐱᔪᓐᓇᐅᑎᓖᑦ ᖃᐅᔨᑎᑕᐅᑦᓯᐊᕆᐊᖃᕐᓱᑎᒃ ᓱᒧᑦ  
 ᐊᓂᑎᑕᐅᑦᑌᓕᒻᒪᖔᕐᒥᒃ ᐅᕝᕙᓘᓐᓃᑦ ᑎᒍᔭᐅᒻᒪᖔᕐᒥᒃ. ᐊᖓᔪᕐᖄᑦ  
 ᐱᑦᔪᑎᓂᒃ ᑐᓴᕐᑎᓯᑲᐱᒍᓐᓇᕕᓕᒫᒥᓄᑦ ᑐᓴᕐᑎᓯᒋᐊᓖᑦ ᐊᒻᒪᓗ ᐊᑐᕐᓗᑎᒃ  
 ᐅᖃᐅᓯᕐᒥᒃ ᑐᑭᓯᒪᔭᖓᓂᒃ. 

• ᐅᑭᐅᖏᑦ • ᐊᖑᑕᐅᓂᖏᑦ 
ᐊᕐᓇᐅᓂᖏᑦ

• ᑎᒥᒥᒍᑦ ᖃᓄᐃᓐᓂᖏᑦ
• ᐃᓱᒪᒥᒍᑦ ᖃᓄᐃᓐᓂᖏᑦ 

30

29

 ᑭᓇᑐᐃᓐᓇᖅ ᐸᑦᓯᑎᒋᔭᐅᔪᖅ ᐱᖁᔭᕐᓂᒃ ᓯᖁᒥᑦᓯᓂᕋᕐᑕᐅᓱᓂ  
 ᐱᔪᓐᓇᐅᑎᓕᒃ ᓇᓗᓀᕐᓯᕕᐅᒋᐊᖃᕐᓱᓂ ᖃᓄᐃᓘᕐᓱᓂ  
 ᐱᖁᔭᕐᓂᒃ ᓯᖁᒥᑦᓯᓂᕐᒪᖔᕐᒥ. ᐊᖓᔪᕐᖄᑦ ᑖᑦᓱᒥᖓ ᐃᓄᒻᒥᒃ  
 ᑐᓴᕐᑎᓯᑲᐱᒍᓐᓇᕕᓕᒫᒥᓄᑦ ᑐᑭᓯᑎᑦᓯᓯᐊᕐᓗᑎᒃ ᑐᓴᕐᑎᓯᒋᐊᓖᑦ. 

 ᐃᓄᐃᑦ ᑎᒍᔭᐅᔪᑦ ᐅᕝᕙᓘᓐᓃᑦ ᐊᓂᑎᑕᐅᑦᑌᓕᔪᑦ ᐅᑯᓂᖓ ᐱᔪᓐᓇᐅᑎᓖᑦ:   

 ᐊᖓᔪᕐᖄᑦ ᑖᒃᑯᓂᖓ ᐱᔪᓐᓇᐅᑎᖏᓐᓂᒃ ᑐᓴᕐᑕᐅᑎᑦᓯᑲᐱᒍᓐᓇᕕᓕᒫᒥᓄᑦ  
 ᑐᓴᕐᑕᐅᑎᑦᓯᒋᐊᓖᑦ ᑎᒍᔭᐅᔪᖅ ᐅᖃᐅᑎᑦᓯᐊᓗᒍ. 

 ᑭᓇᑐᐃᓐᓇᖅ ᑎᒍᔭᐅᔪᖅ ᐅᕝᕙᓘᓐᓃᑦ ᐊᓂᑎᑕᐅᑦᑌᓕᓯᔪᖅ ᑲᒪᒋᐊᓕᒻᒧᑦ  
 ᓈᒻᒪᑐᒧᑦ  ᐃᕐᖃᑐᐃᕕᒻᒨᑎᑦᓯᑲᐱᒋᐊᓖᑦ ᐅᕝᕙᓘᓐᓃᑦ ᐊᓂᑎᓗᒍ. 

• ᑕᒉᓐᓇᖅ ᐃᑲᔪᕐᓯᔭᐅᓗᑎᒃ 
ᐱᖁᔭᑎᒍᑦ ᓴᐳᒻᒥᔨᒧᑦ 
ᐱᖁᔭᓕᕆᔨᒧᑦ

• ᑕᒉᓐᓇᖅ ᑐᓴᕐᑎᓯᓗᑎᒃ 
ᐃᓚᓪᓚᕆᒻᒥᓂᒃ ᓱᓕᕐᒪᖔᒻᒥᒃ 

31

32

  ᐃᓄᒃ ᑎᒍᔭᐅᒪᔪᖅ ᐅᕝᕙᓘᓐᓃᑦ ᐊᓂᑎᑕᐅᑦᑌᓕᔪᖅ ᐱᔪᓐᓇᐅᑎᓕᒃ  
 ᐊᓂᑎᑕᐅᒋᐊᖃᕐᓱᓂ ᐅᑯᐊ ᐊᑑᑎᔭᐅᑉᐸᑕ:  
 
 
 
 
 

 
 
 
 
 

  ᐃᓄᐃᑦ ᐊᕐᓵᑕᐅᒪᔪᑦ ᐃᓱᒪᒥᒍᓐᓇᕕᒻᒥᓂᒃ ᐱᔪᓐᓇᐅᑎᓖᑦ ᐃᒣᒍᓐᓇᓱᑎᒃ  
 ᐊᐱᕐᓱᓗᑎᒃ ᐃᕐᖃᑐᐃᕕᒻᒥᒃ ᐊᓂᑎᑕᐅᑦᑌᓕᓂᖏᑦ ᐱᖁᔭᕐᓂᒃ  
 ᒪᓕᒍᑕᐅᒻᒪᖔᑕ. ᐊᖓᔪᕐᖄᑦ ᑖᒃᑯᓂᖓ ᐃᓄᓐᓂᒃ ᐊᓂᑎᑦᓯᒍᓐᓇᑐᑦ  
 ᐃᕐᖃᑐᐃᕕᒃ ᐃᓱᒪᖃᕐᐸᑦ ᐊᓂᑎᑦᓯᑌᓕᓂᖅ ᐱᖁᔭᕐᓂᒃ ᒪᓕᒍᑕᐅᖕᖏᒋᐊᖓ. 
 
ᐊᕐᓵᑕᐅᒪᓂᖅ ᐃᓱᒪᒥᒍᓐᓇᓂᕐᒥᒃ 
ᑖᓐᓇ ᐃᓚᓕᒃ ᐃᓄᓐᓂᒃ ᐊᓂᑎᑕᐅᑦᑌᓕᔪᓂᒃ ᑎᒍᔭᐅᒪᕕᒻᒥ ᐊᒻᒪᓗ ᐃᓄᓐᓂᒃ ᐊᓂᑎᑕᐅᑦᑌᓕᔪᓂᒃ ᐋᓐᓂᐊᕕᒻᒥ 
ᐋᓐᓂᐊᕕᒻᒦᒍᒪᒍᓐᓀᑎᓗᒋᑦ.

ᐃᕐᖃᑐᐃᕕᒻᒥᒃ ᐊᐱᕐᓱᓂᖅ  
ᐱᒻᒪᕆᑎᒍᑦ ᐊᑎᖃᕐᑎᑕᐅᔪᖅ ᑌᒫᒃ ᕿᓄᒍᑎᖃᕐᓂᖅ ᖁᓄᑦᓱᓂ ᐃᒣᑦᑑᓂᕋᕐᑕᐅᓱᓂ habeas corpus.

• ᐃᓄᒃ ᐱᒻᒪᕆᐅᑎᑎᒍᑦ 
ᐃᕐᖃᑐᐃᕕᒻᒦᒋᐊᖃᓕᕈᓂ 
ᐃᕐᖃᑐᐃᕕᒻᒦᓛᕐᓂᒥᓂᒃ 
ᓇᓗᓀᕐᓯᐸᑦ

• ᐃᓄᒃ ᐊᑭᓕᕆᐊᖃᕐᓂᕋᕐᑕᐅᔪᓂᒃ 
ᐊᑭᓖᑉᐸᑦ ᐅᕝᕙᓘᓐᓃᑦ ᐃᕐᖃᑐᐃᕕᒻᒥ 
ᓄᐃᓗᓂ ᑭᓯᐊᓂᐅᓛᕈᑎᑦᓴᒥᓂᒃ ᑐᓂᔨᑉᐸᑦ 
(ᐊᖓᔪᕐᖄᑦ ᑌᒣᒋᐊᖃᕐᓂᕃᑉᐸᑕ)

  ᐊᖓᔪᕐᖄᑦ ᑖᑦᓱᒥᖓ ᐱᔪᓐᓇᐅᑎᒥᒃ ᑭᓪᓕᓕᐅᕆᓯᒪᒍᓐᓇᑐᑦ, ᑭᓯᐊᓂ  
 ᓈᒻᒪᑐᓂᒃ ᐱᑦᔪᑎᖃᑦᓯᐊᒥᓗᑎᒃ.   

ᐅᖃᐅᓯᑦᓴᖅ
ᐊᑭᓖᒍᑏᑦ ᑮᓇᐅᔭᐅᕗᑦ ᐃᓄᐃᑦ ᐃᓕᒋᐊᖃᓲᖏᑦ ᐃᕐᖃᑐᐃᕕᓕᐊᕆᐊᖃᓕᕈᓂ ᐃᕐᖃᑐᐃᕕᒻᒨᓛᕐᓂᒥᓂᒃ 
ᓱᕐᖁᐃᓯᑎᑦᓯᐅᑎᒥᓂᒃ. ᐃᕐᖃᑐᐃᕕᒻᒦᒋᐊᖃᓕᕈᑎᒃ ᓄᐃᖕᖏᑯᑎᒃ, ᑮᓇᐅᔦᑦ ᐃᓕᔭᕕᓂᖏᑦ ᐅᑎᕐᑎᑕᐅᒐᔭᖕᖏᑐᑦ.

ᓄᐃᓗᓂ ᐃᕐᖃᑐᐃᕕᒻᒥ ᑭᓯᐊᓂᐅᓛᕈᑏᑦ ᑮᓇᐅᔭᐅᕗᑦ ᐊᓯᖓᑕ ᐃᓅᑉ ᐃᓕᔭᖏᓐᓂ (ᐆᑦᑑᑎᒃ, ᐃᓚᖓ ᐅᕝᕙᓘᓐᓃᑦ 
ᐃᓚᓐᓈᖓ). 

ᓈᒻᒪᑐᒥᒃ ᐱᑦᔪᑎᖃᕐᓂᒥᒃ ᐆᑦᑑᑎᒃ
ᐃᓄᐃᑦ ᐃᓅᖃᑎᒥᓂᒃ ᐊᑦᑕᓇᕐᑐᒦᒃᑫᓚᖓᔪᑦ ᐊᓂᑎᑕᐅᓲᒍᖕᖏᓂᕐᓭᑦ. ᐊᓂᑎᑕᐅᑦᑌᓕᓲᑦ ᐃᕐᖃᑐᐃᕕᒻᒦᓂᖏᑦ 
ᐃᓱᓕᖕᖏᓂᖏᓐᓂ.

ᐃᕐᖃᑐᐃᕕᓕᕆᓂᕐᓂ 
ᐱᔪᓐᓇᐅᑏᑦ

32.1

34

33

33.1

  ᐃᓄᒃ ᐸᓯᔭᐅᔪᖅ ᐱᖁᔭᕐᒥᒃ ᓯᖁᒥᑦᓯᓯᒪᓂᕋᕐᑕᐅᓱᓂ ᐱᔪᓐᓇᐅᑎᖃᕐᐳᖅ  
 ᐊᑯᓂᓕᑦᓯᔭᐅᒍᓐᓀᓗᓂ ᐃᕐᖃᑐᕐᑕᐅᑲᐱᒋᐊᖃᕐᓱᓂ. 

 ᐃᓄᒃ ᐸᓯᔭᐅᔪᖅ ᐱᖁᔭᕐᒥᒃ ᓯᖁᒥᑦᓯᓯᒪᓂᕋᕐᑕᐅᓱᓂ  
 ᐸᑦᓯᑎᑦᓴᐅᖏᓐᓂᕋᕐᑕᐅᔪᖅ ᐸᑦᓯᑎᑦᓴᐅᒋᐊᖓ  
 ᓱᕐᖁᐃᑕᐅᖕᖏᓂᓕᒫᒥᓂ. 

ᐅᖃᐅᓯᑦᓴᖅ 
ᓄᓇᒥᒃ ᐊᐅᓚᑦᓯᔪᖅ ᓱᕐᖁᐃᑎᑦᓯᒋᐊᓕᒃ ᐃᓅᑉ ᐸᓯᔭᑦᓴᐅᓂᖓᓂᒃ, ᖏᑉᐸᑦ, ᐃᓄᒃ ᖁᔭᓈᕐᑕᐅᒋᐊᓕᒃ 
(ᐸᓯᔭᑦᓴᐅᖏᒋᐊᖓ ᓱᕐᖁᐃᑕᐅᓗᓂ).

  ᐃᓄᒃ ᐸᓯᔭᐅᔪᖅ ᐱᖁᔭᒥᒃ ᓯᖁᒥᑦᓯᓂᕋᕐᑕᐅᓱᓂ  
 ᐱᔪᓐᓇᐅᑎᖃᕐᐳᑦ ᐃᕐᖃᑐᕐᑕᐅᓂᕐᒥᓂ ᓂᓪᓕᑌᓕᒍᓐᓇᓱᓂ. ᐃᓄᒃ  
 ᐅᖄᑎᑕᐅᕐᕋᑕᕋᓱᐊᕐᖃᔭᖕᖏᑐᖅ ᐃᕐᖃᑐᐃᕕᒻᒥ. 

 ᐱᔪᓐᓇᐅᑎᖃᕐᑐᑎᑦ ᑭᒡᒐᑐᕐᑕᐅᒍᓐᓇᓱᑎᑦ ᐱᖁᔭᓕᕆᔨᒧᑦ ᓴᐳᑦᔨᔨᒧᑦ  
 ᐃᕐᖃᑐᐃᕕᒻᒥ. 

ᐅᖃᐅᓯᑦᓴᖅ 
ᐊᑕᐅᓯᖅ ᑌᒣᒍᑕᐅᕐᖃᔭᖕᖏᓂᓕᒃ. ᐃᑭᓈᕐᑎᑐᓂᒃ ᐱᒋᐊᖃᕐᓂᕋᕐᓂᓄᑦ ᐃᕐᖃᑐᐃᕕᒻᒥ ($15,000-ᓄᑦ 
ᐃᑭᓐᓂᓴᓄᓘᓐᓃᑦ), ᐃᓄᒃ ᑭᒡᒐᑐᕐᑕᐅᖏᒃᑲᓗᐊᕈᓂ ᐱᖁᔭᓕᕆᔨᒧᑦ ᓴᐳᑦᔨᔨᒧᑦ ᖃᓄᐃᖕᖏᑐᖅ. 

ᐆᑦᑑᑏᑦ ᐃᕐᖃᑐᐃᕖᑦ ᓇᓪᓕᐊᒍᓲᒍᓂᖏᓐᓂᒃ
 > ᐱᖁᔭᕐᓄᑦ ᐃᕐᖃᑐᐃᕕᒃ (ᐆᑦᑑᑏᑦ, ᐃᕐᖃᑐᐃᕕᕐᔪᐊᖅ ᐅᕝᕙᓘᓐᓃᑦ ᑯᐯᑉ ᐃᕐᖃᑐᐃᕕᖓ) 
 > ᐊᐅᓚᑦᓯᓂᓕᕆᓂᕐᒧᑦ ᐃᕐᖃᑐᐃᕕᒃ, ᑲᒪᒋᔭᖃᓲᖅ ᑖᒃᑯᓚᕆᓐᓄᐊᖓᔪᓂᒃ (ᐆᑦᑑᑎᒃ  
Tribunal administratif du travail ᑲᒪᒋᔭᖃᓲᖅ ᐱᓇᓱᕝᕕᓂ ᐃᕐᖃᑐᐃᕕᒻᒦᒍᑕᐅᔪᓂᒃ) 

 > ᓈᒻᒪᓴᖕᖏᐅᑎᓂᒃ ᑐᑭᑖᕐᑎᓯᒋᐊᕐᑎ, ᐃᓄᒃ ᑲᔪᓯᒍᓐᓇᐅᑎᓕᒃ ᑐᑭᑖᕆᒍᓐᓇᓱᓂ ᐃᕐᖃᑐᐃᕕᒻᒦᒍᑕᐅᔪᓂᒃ 
ᑲᑐᑦᔨᖃᑎᒌᓐᓂᑕᖃᕐᓱᑎᒃ ᐱᓇᓱᕝᕕᓄᑦ

35

37

36

  ᑭᓇᑐᐃᓐᓇᖅ ᐸᓯᔭᐅᔪᖅ ᐱᖁᔭᕐᒥᒃ ᓯᖁᒥᑦᓯᓂᕋᕐᑕᐅᓱᓂ  
 ᐱᔪᓐᓇᐅᑎᖃᕐᐳᑦ ᐃᒣᒍᓐᓇᓱᓂ ᐃᓗᐃᒃᑲᓂᒃ ᐊᒻᒪᓗ ᐱᔭᕇᑦᓯᐊᑐᓂᒃ  
 ᐅᖑᒪᔭᐅᓂᖃᕐᓗᓂ. ᓇᐅᓕᒫᑦ ᐱᔪᓐᓇᐅᑎᖃᕐᐳᑦ ᕿᒥᕐᕈᕈᓐᓇᓱᑎᒃ  
 (ᐊᐱᕐᓱᕈᓐᓇᓱᑎᒃ) ᐊᒻᒪᓗ ᐊᐱᕐᓱᕆᐊᓪᓛᕕᖃᕈᓐᓇᓱᑎᒃ ᓇᐅᑐᐃᓐᓇᒥᒃ  
 ᑕᑯᓐᓇᑎᐅᓯᒪᔪᒥᒃ ᐃᕐᖃᑐᐃᓂᖃᕐᑎᓗᒍ.  
 
ᐅᖃᐅᓯᑦᓴᖅ 
ᐃᓄᐃᑦ ᐱᔪᓐᓇᐅᑎᖃᕐᐳᑦ ᐃᓘᓐᓀᓂᒃ ᓱᕐᖁᐃᓯᑎᑦᓯᐅᑕᐅᔪᓂᒃ (ᓇᓗᓇᖕᖏᐅᑎᒃ) ᓱᓯᒪᓂᕋᕐᑕᐅᒍᑎᒥᓂᒃ 
ᖃᐅᔨᔭᐅᓚᕿᐅᑎᒋᑦᓱᒋᑦ ᐃᕐᖃᑐᐃᓂᖅ ᐱᒋᐊᓚᐅᕐᑎᓇᒍ ᐃᒻᒥᓂᒃ ᐅᖑᒪᒍᓐᓇᓯᓚᖓᓗᑎᒃ.

  ᐃᓄᐃᑦ ᐸᓯᔭᐅᔪᑦ ᐱᖁᔭᒥᒃ ᓯᖁᒥᑦᓯᓂᕋᕐᑕᐅᓱᑎᒃ ᐱᔪᓐᓇᐅᑎᖃᕐᐳᑦ  
 ᐃᕐᖃᑐᐃᕕᒻᒥ ᖃᓄᐃᓘᕐᑐᖃᕐᒪᖔᑦ ᑐᑭᓯᒪᑎᑕᐅᒋᐊᖃᕐᓱᑎᒃ.  
 ᐱᔪᓐᓇᐅᑎᖃᕐᐳᑦ ᑐᓵᔨᖃᕈᓐᓇᓱᑎᒃ ᐊᑭᓖᒍᓐᓀᓗᑎᒃ ᑐᑭᓯᒪᖕᖏᑯᑎᒃ  
 ᐅᖃᐅᓯᕐᒥᒃ ᐊᑐᕐᑕᐅᔪᒥᒃ ᐃᕐᖃᑐᐃᕕᐅᑉ ᐃᓗᐊᓂ ᐅᕝᕙᓘᓐᓃᑦ  
 ᑐᓵᓂᕐᒥᒍᑦ ᐱᓀᓗᑕᖃᕈᑎᒃ. 
 
ᐅᖃᐅᓯᑦᓴᖅ 
ᐱᔪᓐᓇᐅᑎᖃᕐᓂᖅ ᑐᓵᔨᖃᕈᓐᓇᓂᕐᒥᒃ ᐊᑭᓕᕈᓐᓀᓗᒍ ᐃᓕᖓᖕᖏᑐᖅ ᓄᓇᓕᓐᓄᑦ ᐃᓚᐅᓂᕐᓄᑦ 
ᐃᕐᖃᑐᕐᑕᐅᓂᖏᓐᓂ (ᑲᑎᑎᑕᐅᒪᖃᑎᒥᓂᒃ ᐊᕕᑦᓯᔪᖅ, ᐱᓀᓗᑕᖃᕐᓂᒧᑦ ᐃᓪᓗᒥᒃ ᓂᐅᕕᐊᕕᓂᕐᓃᕕᑦ 
ᐅᕝᕙᓘᓐᓃᑦ ᓂᐅᕐᕈᑎᕕᓂᕐᓃᕕᑦ, ᐱᒍᑦᔭᐅᓂᕐᒧᑦ ᐊᖏᖃᑎᖃᕈᑎᓄᑦ, ᐱᖁᔭᑎᒍᑦ ᑲᒪᒋᔭᐅᒋᐊᓕᒻᒧᑦ, ᐊᓯᖏᓪᓗ). 
ᑖᒃᑯᓇᓂᓕ, ᐃᓄᐃᑦ ᐃᑲᔪᕐᑕᐅᒍᓐᓇᑐᑦ ᑐᓵᔨᒧᑦ ᑭᓯᐊᓂ ᐃᒻᒥᓂᒃ ᐊᑭᓖᒋᐊᖃᕋᔭᕐᑐᖅ ᑐᓵᔨᒥᓂᒃ.

  ᐃᓄᒃ ᐱᖁᔭᕐᒥᒃ ᓯᖁᒥᑦᓯᔪᕕᓂᐅᒋᐊᖓ ᐸᓯᔭᑦᓴᐅᓕᕐᓱᓂ  
 ᓱᕐᖁᐃᑕᐅᒍᓐᓇᕕᖃᕐᐳᖅ ᓄᐃᑕᓕᕇᕐᑎᓗᒍ ᐱᖁᔭᕐᒥᒃ  
 ᓯᖁᒥᑦᓯᒍᑕᐅᓂᖓ ᑭᓯᐊᓂ ᐱᖁᔭᖅ ᓄᐃᑕᐅᓚᐅᕐᑎᓇᒎᖕᖏᑐᖅ. 

ᐅᖃᐅᓯᑦᓴᖅ 
ᐱᖁᔭᖅ ᓄᐃᑦᓯᒍᑕᐅᔪᖅ ᐱᖁᔭᕐᒥᒃ ᓯᖁᒥᑦᓯᒍᑎᒥᒃ ᓄᑖᒥᒃ ᐅᕝᕙᓘᓐᓃᑦ ᐱᖁᔭᕐᒥᒃ 
ᒪᓕᖕᖏᑑᒍᑕᐅᓂᕋᕐᑕᐅᓚᖓᓕᕐᑐᒥᒃ ᓯᕗᓂᕐᒧᑦ ᑭᓯᐊᓂ ᐃᓕᖓᔪᑦ. ᐃᓄᐃᑦ ᐸᓯᔭᑦᓴᐅᒋᐊᖏᑦ 
ᓱᕐᖁᐃᑕᐅᕐᖃᔭᖕᖏᑐᑦ ᓱᓂᕕᓂᖏᓐᓄᑦ ᐱᖁᔭᖅ ᓄᐃᑕᐅᓕᑌᓐᓇᑐᖅ ᐊᑑᑎᓚᐅᕐᑎᓇᒍ ᑌᒣᑦᓯᒪᔪᐃᑦ.

ᐃᕐᖃᑐᐃᕕᓕᕆᓂᕐᓂ 
ᐱᔪᓐᓇᐅᑏᑦ

37.2

 ᐃᓄᒃ ᐃᕐᖃᑐᕐᑕᐅᒍᑎᖃᕆᐊᖃᖕᖏᑐᖅ ᑖᑦᓱᒧᖓᑦᓭᓇᖅ ᐱᖁᔭᕐᒥᒃ  
 ᓯᖁᒥᑦᓯᔪᕕᓂᐅᓂᖓᓄᑦ ᐊᑕᐅᓯᕕᑦᑑᑉ ᐅᖓᑖᓅᓪᑕᐅᓗᓂ. ᑕᒪᓐᓇ  
 ᑐᑭᓕᒃ ᐃᓄᒃ ᐸᓯᔭᐅᒋᐊᖃᖕᖏᑐᖅ ᑖᑦᓱᒧᖓᑦᓭᓇᖅ ᐱᖁᔭᕐᒥᒃ  
 ᓯᖁᒥᑦᓯᔪᕕᓂᐅᓂᕐᒥᓄᑦ  ᑐᖓᓕᐊᓂ ᐃᕐᖃᑐᕐᑕᐅᒍᑎᒋᓗᒍ  
 ᐸᓯᔭᑦᓴᐅᓂᖓᑕ ᓱᕐᖁᐃᑕᐅᓂᕕᓂᖓᑕ ᑭᖑᓂᖓᒍᑦ ᐅᕝᕙᓘᓐᓃᑦ  
 ᐸᓯᔭᑦᓴᐅᖏᒋᐊᖓ ᓱᕐᖁᐃᑕᐅᓂᕕᓂᕐᒥᑕ ᐱᖁᔭᕐᒥᒃ ᓯᖁᒥᑦᓯᓂᕋᕐᑕᐅᓗᓂ  
 ᑭᖑᓂᖓᒍᑦ. 

 ᐃᓚᖓᓐᓂ ᐃᕐᖃᑐᐃᕕᒻᒥ ᑐᑭᑖᕐᑕᐅᒍᑏᑦ ᐱᖁᔭᕐᓂᒃ ᓯᖁᒥᑦᓯᓯᒪᓂᕐᒧᑦ  
 ᐊᓯᑦᔨᓲᑦ. ᐊᓯᑦᔨᑐᐃᓐᓇᕆᐊᖃᕋᔭᕐᑐᑦ ᐃᓄᒃ ᐱᖁᔭᒥᒃ ᓯᖁᒥᑦᓯᐸᑦ  
 ᐃᕐᖃᑐᐃᕕᒃ ᑐᑭᑖᕈᑎᖃᓚᐅᕐᑎᓇᒍ ᖃᓄᐃᓕᔭᐅᒍᑎᒋᒋᐊᓕᖓᓂᒃ ᐱᖁᔭᒥᒃ  
 ᓯᖁᒥᑦᓯᔪᕕᓂᐅᑉ. ᑌᒣᓕᖓᒍᓂ, ᐃᓄᒃ ᐱᔪᓐᓇᐅᑎᓕᒃ ᐅᕿᓐᓂᓴᓂᒃ  
 ᖃᓄᐃᓕᔭᐅᒍᑎᑖᕆᐊᖃᕐᓱᓂ ᐃᕐᖃᑐᐃᕕᒻᒥ ᑐᑭᑖᕈᑕᐅᓗᓂ. 

ᑐᖓᓕᐊ
ᐳᕐᑐᓂᕐᓴᓄᑦ ᓱᕐᖁᐃᑕᐅᑎᑦᓯᒋᐊᕐᓂᖅ ᑐᑭᑖᕈᑕᐅᔪᒧᑦ (ᐸᓯᔭᑦᓴᖅ ᐅᕝᕙᓘᓐᓃᑦ ᐸᓯᔭᑦᓴᐅᖏᑦᑐᖅ) ᑌᒣᑦᑐᓭᓐᓇᐅᖏᑦᑐᖅ 
ᐸᓯᔭᐅᓂᕐᒧᑦ ᑐᖓᓕᐊᓂ. ᐊᒻᒪᓗ, ᐃᕐᖃᑐᐃᔨ ᑎᓕᐅᕆᒍᓐᓇᑐᖅ ᐃᕐᖃᑐᐃᓂᕐᒥᒃ ᐱᒋᐊᓕᕐᕿᖁᔨᓗᓂ ᐱᒋᐊᕐᕕᐅᑎᓗᒍ 
ᐱᒋᐊᕐᓂᕕᓂᖓ. 

ᑖᓐᓇᓭᓐᓇ ᐱᖁᔭᒥᒃ ᓯᖁᒥᑦᓯᓂᖅ 
ᐃᓄᐃᑦ ᐸᓯᔭᐅᒍᓐᓇᑐᑦ ᑐᖓᓕᐊᓂ ᓱᓂᕕᓂᕐᒥᓄᑦ ᐸᓯᔭᐅᒍᑎᖃᕈᓂ ᐊᓯᐊᓂᒃ ᐊᑦᔨᒋᖕᖏᑕᖓᓂᒃ ᐱᖁᔭᒥᒃ 
ᓯᖁᒥᑦᓯᓯᒪᑉᐸᑦ. ᐃᓄᐃᑦ ᓵᖏᓐᓅᑕᐅᒍᓐᓇᒥᔪᑦ ᐃᓂᕐᑎᕆᓂᕐᓄᑦ ᑲᑎᒪᔩᑦ ᐅᕝᕙᓘᓐᓃᑦ ᐊᑭᓖᑎᑕᐅᓚᕿᓗᑎᒃ 
ᓄᓇᓕᐅᖃᑎᒌᑦ ᓈᒻᒪᒋᐅᑎᖕᖏᓂᖏᓐᓄᑦ ᐃᕐᖃᑐᐃᕕᒻᒦᓂᑎᒍᑦ (ᐆᑦᑑᑎᒃ, ᐱᖁᔦᑦ ᓯᖁᒥᑦᓱᒋᑦ ᐱᓂᕐᓗᕕᐅᓯᒪᔪᖅ 
ᑮᓇᐅᔭᓄᑦ ᐅᑎᕐᑕᐅᓚᕿᒍᒪᑉᐸᑦ). 

 ᐃᓛᓐᓂ ᐃᓄᐃᑦ ᐅᖄᓗᑎᒃ ᑭᓯᐊᓂᐅᑎᑕᐅᓲᑦ ᐃᕐᖃᑐᐃᕕᒻᒥ.  
 ᖃᓄᐃᓘᕐᓂᖏᑦ ᐃᕐᖃᑐᐃᕕᒻᒦᒍᑕᔪᒧᑦ ᐊᑐᕐᑕᐅᖃᔭᖕᖏᑐᑦ ᐱᖁᔭᕐᓂᒃ  
 ᓯᖁᒥᑦᓯᓂᑰᒋᐊᖏᑦ ᐱᐅᖕᖏᓕᑎᑦᓯᒋᐊᓪᓚᐅᑕᐅᓗᑎᒃ ᐊᓯᐊᓂ ᐊᓯᖓᓄᑦ  
 ᐃᕐᖃᑐᕐᑕᐅᓂᖃᓕᕐᒥᐸᑦ. 

ᐳᐃᒍᕐᑕᐅᑌᓕᒋᐊᓕᒃ 
ᓯᐊᒃᓴᓐ 33.1-ᓃᑦᑐᖅ ᐱᖁᔦᑦ ᐊᑕᐅᓯᕐᒥᒃ ᐃᓚᐅᑎᑦᓯᖏᑦᑐᑦ. ᐃᓄᐃᑦ ᐅᖄᑎᑕᐅᕐᕋᑕᕋᓱᐊᕆᐊᖃᖕᖏᑐᑦ ᐃᕐᖃᑐᐃᕕᒻᒥ 
ᓇᒻᒥᓂᖅ ᐃᕐᖃᑐᕐᑕᐅᓂᖃᕐᓗᑎᒃ. 

ᐅᖃᐅᓯᑦᓴᖅ 
ᐃᓄᐃᑦ ᐃᕐᖃᑐᐃᕕᒻᒥ ᐅᖄᔭᖏᑦ ᐊᑐᕐᑕᐅᒋᐊᖃᖕᖏᑐᑦ ᐊᑭᕋᕐᑐᑕᐅᒍᑎᒋᓗᒋᑦ ᐱᖁᔭᕐᓂᒃ ᓯᖁᒥᑦᓯᓂᕐᒧᑦ 
ᐃᕐᖃᑐᕐᑕᐅᓂᕐᒥ. ᑭᓯᐊᓂ ᐊᑐᕐᑕᐅᒍᓐᓇᒥᔪᑦ ᐊᑭᕋᕐᑐᑕᐅᒍᑎᒋᔭᖏᓐᓂ ᓄᓇᓕᐅᖃᑎᒌᓐᓂᓄᑦ ᐃᕐᖃᑐᕐᑕᐅᓂᕐᒥ 
(ᐆᑦᑑᑎᒃ, ᐱᖁᔦᑦ ᓯᖁᒥᑦᓱᒋᑦ ᐱᓂᕐᓗᕕᐅᓯᒪᔪᖅ ᑮᓇᐅᔭᓄᑦ ᐅᑎᕐᑕᐅᒍᒪᑉᐸᑦ).

 ᐃᓄᒃ ᓴᓪᓗᑐᖅ ᐃᕐᖃᑐᐃᕕᒻᒥ ᐅᖄᑦᓱᓂ ᐸᓯᔭᐅᒍᓐᓇᑐᖅ  
 ᐃᕐᖃᑐᐃᕕᒻᒥ ᓱᓕᖕᖏᑐᓂᒃ ᐅᖄᓂᕋᕐᑕᐅᓗᓂ. ᐃᓄᐃᑦ ᐅᖄᔭᒥᓂᒃ  
 ᐃᕐᖃᑐᐃᕕᒻᒥ ᐊᓯᑦᔩᖃᑦᑕᑐᑦ ᐸᓯᔭᐅᒍᓐᓇᑐᑦ ᒧᒥᑦᑎᓯᐅᑎᓂᒃ  
 ᓱᕐᖁᐃᑎᑦᓯᐅᑎᖃᕋᓱᐊᕐᓂᕋᕐᑕᐅᓗᑎᒃ. 

ᐅᖃᐅᓯᑦᓴᖅ 
ᐃᕐᖃᑐᐃᕕᒻᒥ ᓱᓕᖕᖏᑐᓂᒃ ᐅᖄᓂᖅ ᐊᒻᒪᓗ ᒧᒥᑦᑎᓯᐅᑎᓂᒃ ᓱᕐᖁᐃᑎᑦᓯᐅᑎᖃᕋᓱᐊᕐᓂᖅ ᐱᖁᔭᕐᒥᒃ ᓯᖁᒥᑦᓯᒍᑕᐅᔫᒃ. 



ᒪᑭᑕᒐᓱᐊᕈᑎᑦᓴᓄᑦ 
ᐊᒻᒪᓗ 

ᐃᓅᖃᑎᒌᓐᓂᒧᑦ 
ᐱᔪᓐᓇᐅᑏᑦ

  ᐃᓘᓐᓇᑎᒃ ᑲᒃᑲᓛᑦ ᐱᔪᓐᓇᐅᑎᖃᕐᐳᑦ ᐊᖓᔪᕐᖄᒥᓄᑦ  
 ᐱᕈᕐᓭᔨᒥᓄᑦ ᐅᖑᒪᔭᐅᒋᐊᖃᕐᓱᑎᒃ, ᐊᑦᑕᓀᑦᑐᒦᒋᐊᖃᕐᓱᑎᒃ ᐊᒻᒪᓗ   
 ᑲᒪᒋᔭᐅᑦᓯᐊᕆᐊᖃᕐᓱᑎᒃ.  
ᐅᖃᐅᓯᑦᓴᖅ  
ᑲᒃᑲᓛᑦ ᐊᖓᔪᕐᖄᖏᑦ ᕿᑐᕐᖓᖃᓪᓚᕆᒍᓐᓇᑐᑦ, ᑎᒍᐊᖃᕈᓐᓇᑐᑦ ᐅᕝᕙᓘᓐᓃᑦ ᓇᔪᕐᑎᖃᕈᓐᓇᑐ. ᐃᓚᖓᓂᓗ ᐃᓅᒍᓐᓇᓱᓂ 
ᑎᒍᒥᐊᕐᓗᓂ ᐱᕈᕐᓭᒍᓯᒋᓲᖏᓐᓂᒃ ᑲᒃᑲᓛᑦ ᐊᖓᔪᕐᖄᖏᑦᑕ ᐱᖁᔭᑎᒍᑦ ᖃᓄᐃᓕᖓᓂᖃᕈᓐᓀᓗᓂᐅᓐᓃᑦ ᑲᒃᑲᓛᒥᒃ 
(ᐆᑦᑑᑎᒃ, ᐊᖑᑎᒋᔭᐅᓗᓂ ᐊᕐᓇᕆᔭᐅᓗᓂᓘᓐᓃᑦ ᐅᕝᕙᓘᓐᓃᑦ ᐁᑉᐸᕆᔭᐅᓗᓂ ᑲᒃᑲᓛᑉ ᐊᖓᔪᕐᖄᖏᑦᑕ ᐁᑉᐸᖓᓄᑦ).

  ᑭᓇᓕᒫᒃᑯᑦ ᐱᔪᓐᓇᐅᑎᖃᕐᐳᑦ ᐊᑭᖃᖕᖏᑐᓂᒃ ᑭᓇᓕᒫᒃᑯᑦ  
 ᐃᓕᓴᕐᕕᖓᓃᓪᓗᑎᒃ ᐃᓕᓴᕐᑕᐅᒍᓐᓇᓱᑎᒃ. ᐱᖁᔭᖅ ᐃᒣᒍᓐᓇᑐᖅ  
 ᓇᓗᓀᕐᓯᓗᓂ ᐊᒻᒪᓗ ᑭᓪᓕᓕᐅᕆᓗᓂ ᑖᓱᒥᖓ ᐱᔪᓐᓇᐅᑎᒥᒃ. 
ᑭᓇᓕᒫᒃᑯᑦ ᐃᓕᓴᕐᑕᐅᕕᖓ 
ᑭᓇᓕᒫᒃᑯᑦ ᐃᓕᓴᕐᑕᐅᕕᖏᑦ ᐃᓚᓖᑦ ᐃᓕᓴᕆᐊᓕᕐᓵᑐᑦ ᐃᓕᓴᕐᕕᖓᓂᒃ ᐊᒻᒪᓗ ᓯᕗᓪᓕᐹᑦᓴᔭᓃᑦᑐᑦ ᐃᓕᓴᕐᕕᖓᓂᒃ 
ᐊᒻᒪᓗ ᐳᕐᑐᓂᕐᓴᓃᑦᑐᑦ ᐃᓕᓴᕐᕕᖓᓂᒃ. ᐃᓚᖏᓐᓂ, ᐃᓚᖃᕈᓐᓇᓲᒍᒻᒥᔪᖅ ᐱᓇᓱᒐᑦᓴᑖᕐᑐᓭᑦ ᐃᓕᓐᓂᐊᑎᑕᐅᕕᖏᓐᓂᒃ 
(CEGEPs) ᐊᒻᒪᓗ ᐱᓇᓱᐊᕆᐅᕐᓴᑐᑦ ᐃᓄᒻᒪᕇᓪᓗ ᐃᓕᓴᕐᑕᐅᕕᖏᓐᓂᒃ. 

ᓇᓗᓀᕐᓯᐅᑎᒃ ᐊᒻᒪᓗ ᑖᑦᓱᒪ ᐱᔪᓐᓇᐅᑎᐅᑉ ᑭᓪᓕᓕᐅᕐᑕᐅᓯᒪᓂᖓ 
ᑭᓇᓕᒫᒃᑯᑦ ᐃᓕᓴᕐᑕᐅᕕᖓ ᐊᑭᖃᖕᖏᑐᖅ ᑎᑭᓪᓗᒋᑦ ᐃᓄᐃᑦ 18-ᓂᒃ ᐅᑭᐅᓖᑦ ᐅᕝᕙᓘᓐᓃᑦ ᑎᑭᓪᓗᒋᑦ 21-ᓂᒃ 
ᐅᑭᐅᓖ ᐃᓄᐃᑦ ᐱᐅᓯᕐᓱᖏᑦᑐᑦ ᐱᐅᓯᕐᓗᕈᑎᓖᑦ.
ᐃᓕᓴᕐᕕᒧᑦ ᐊᑭᓕᕐᑐᐃᒋᐊᖃᑐᐃᓐᓇᕆᐊᖃᓲᑦ ᐃᓄᐃᑦ 18-ᓂᒃ ᐅᖓᑖᓄᓗ ᐅᑭᐅᓖᑦ, ᐅᕝᕙᓘᓐᓃᑦ 21-ᓂᒃ ᐅᖓᑖᓄᓗ 
ᐅᑭᐅᓖᑦ ᐃᓄᓐᓄᑦ ᐱᐅᓯᕐᓱᖏᑦᑐᓄᑦ. ᐊᑭᓖᒋᐊᖃᕈᓐᓇᓲᑦ ᐃᓕᓴᕐᕕᒧᑦ ᐃᑎᕈᑎᓂᒃ ᐊᒻᒪᓗ ᐃᓕᓴᐅᑎᓂᒃ ᐊᑐᐊᒐᕐᓂᒃ 
ᓂᐅᕕᕈᑎᓂᒃ, ᐊᑦᔨᓕᐅᕐᑕᐅᔨᐊᖃᕐᓂᓄᑦ, ᐊᓯᖏᓐᓄᓗ.  

  ᑲᒃᑲᓛᑦ ᐊᖓᔪᕐᖄᖏᑦ ᐱᔪᓐᓇᐅᑎᓖᑦ ᕿᑐᕐᖓᒥᓂᒃ ᐅᑉᐱᓂᕐᒧᑦ  
 ᐅᕝᕙᓘᓐᓃᑦ ᐱᑦᓯᐊᓂᕐᓄᑦ ᐃᓅᑦᓯᐊᓂᕐᓄᑦ ᐃᓕᓐᓂᐊᑎᑦᓯᒍᓐᓇᓱᑎᒃ  
 ᒪᓕᓪᓗᒋᑦ ᐅᑉᐱᕆᔭᖏᑦ. ᑭᓯᐊᓂ ᓲᓱᑦᓴᕆᐊᖃᕐᒥᔪᑦ ᕿᑐᕐᖓᒥᑕ  
 ᐱᔪᓐᓇᐅᑎᖏᓐᓂᒃ ᐊᒻᒪᓗ ᑲᒪᒋᒍᒪᔭᖏᓐᓂᒃ. 
ᐅᖃᐅᓯᑦᓴᖅ 
ᑲᒃᑲᓛᑉ ᐊᖓᔪᕐᖄᖏᒃ ᕿᑐᕐᖓᖃᓪᓚᕆᒍᓐᓇᑑᒃ ᐅᕝᕙᓘᓐᓃᑦ ᑎᒍᐊᖃᕐᓗᑎᒃ. ᐃᓚᖓᓐᓂᓗ, ᑲᒃᑲᓛᑉ ᐊᖓᔪᕐᖄᖓ 
ᐃᓅᒍᓐᓇᑐᖅ ᑎᒍᒥᐊᕐᓗᓂ ᐱᕈᕐᓭᒍᓯᕆᓲᖏᓐᓂᒃ ᑲᒃᑲᓛᑦ ᐊᖓᔪᕐᖄᖏᑦᑕ ᐱᖁᔭᑎᒍᑦ ᖃᓄᐃᓕᖓᓂᖃᕈᓐᓀᓗᓂᐅᓐᓃᑦ 
ᑲᒃᑲᓛᒥᒃ (ᐆᑦᑑᑎᒃ, ᐊᖑᑎᒋᔭᐅᓗᓂ ᐊᕐᓇᕆᔭᐅᓗᓂᓘᓐᓃᑦ ᐅᕝᕙᓘᓐᓃᑦ ᐁᑉᐸᕆᔭᐅᓗᓂ ᑲᒃᑲᓛᑉ ᐊᖓᔪᕐᖄᖏᑦᑕ 
ᐁᑉᐸᖓᓄᑦ). 

ᒪᑭᑕᒐᓱᐊᕈᑎᑦᓴᓄᑦ 
ᐊᒻᒪᓗ 

ᐃᓅᖃᑎᒌᓐᓂᒧᑦ 
ᐱᔪᓐᓇᐅᑏᑦ

37ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

 ᑲᒃᑲᓛᑉ ᐊᖓᔪᕐᖄᖏᒃ ᐱᔪᓐᓇᐅᑎᓖᒃ ᕿᑐᕐᖓᒥᓂᒃ ᐃᓕᔨᒍᓐᓇᓱᑎᒃ  
 ᐃᓕᓴᕐᕕᒧᑦ ᓇᒻᒥᓂᕆᔭᐅᔪᒧᑦ. ᐃᓕᓴᕐᕕᒃ ᕿᑐᕐᖓᒥᓂᒃ ᐃᓕᔨᕕᖓ  
 ᒪᓕᒋᐊᓕᒃ ᒪᓕᒐᕐᓂᒃ ᓄᐃᑕᑎᑕᐅᔪᓂᒃ ᐱᖁᔭᒥ. 

 ᐃᓄᐃᑦ ᐃᓚᐅᔪᑦ ᐃᓗᒡᒍᓯᖃᖃᑎᒌᑦᓱᑎᒃ ᐃᑭᓐᓂᓴᐅᓂᕋᕐᑕᐅᔪᑦ  
 ᐱᔪᓐᓇᐅᑎᖃᕐᐳᑦ ᓄᐃᑕᑎᑦᓯᖏᓐᓇᕈᓐᓇᓱᑎᒃ, ᐱᕙᓪᓕᐊᑎᑦᓯᒍᓐᓇᓱᑎᒃ  
 ᐊᒻᒪᓗ ᐃᓚᐅᕕᖃᕐᐸᒍᓐᓇᓱᑎᒃ ᐃᓗᒡᒍᓯᒥᑎᒍᑦ ᐃᓅᖃᑎᒌᓐᓂᖏᓐᓄᑦ  
 ᐃᓚᒌᕝᕕᒥᑕ.  
ᐆᑦᑑᑎᒃ 
ᐃᓄᐃᑦ ᐃᓚᐅᔪᑦ ᐃᓗᒡᒍᓯᖃᖃᑎᒌᓄᑦ ᐃᑭᓐᓂᓴᐅᓂᕋᕐᑕᐅᓱᑎᒃ ᐱᔪᓐᓇᐅᑎᖃᕐᐳᑦ ᑲᑎᒪᒍᓐᓇᓱᑎᒃ ᐅᕝᕙᓘᓐᓃᑦ 
ᖁᕕᐊᓲᑎᖃᕈᓐᓇᓱᑎᒃ ᐱᐅᓯᑐᖃᕐᒥᑎᒍᑦ ᕿᑲᕐᓇᓯᐅᕐᕕᒥᓂᒃ.

  ᐱᒍᓐᓇᐅᑎᖃᕐᑐᑎᑦ ᐁᑦᑐᑕᐅᒍᓐᓇᓱᑎᑦ ᑐᑭᓯᐅᑎᑦᓴᓂᒃ ᐃᓗᐊᓃᑦᑎᓗᒍ  
 ᑭᓪᓕᓕᐅᕐᓯᒪᐅᑎᖓᑕ ᐱᖁᔭᐅᑉ. 

ᐅᖃᐅᓯᑦᓴᖅ 
ᐱᔪᓐᓇᐅᑎᖃᕐᑐᑎᑦ ᖃᐅᔨᒍᓐᓇᓱᑎᑦ ᐊᒻᒪᓗ ᐁᑦᑐᑕᐅᒍᓐᓇᓱᑎᑦ ᑐᑭᓯᐅᑎᑦᓴᓂᒃ ᐃᒣᑦᑐᓂᒃ:

 > ᓯᑯᑦᓴᔭᖁᑎᖏᑦ ᑭᓇᓕᒫᒃᑯᑦ ᐊᒻᒪᓗ ᑲᕙᒣᑦ ᑎᒥᖁᑎᖏᑦᑕ 
 > ᓇᒻᒥᓂᕐᓅᕖᓕᖓᔪᓂᒃ ᑐᑭᓯᐅᑎᑦᓴᓂᒃ ᑭᓇᓕᒫᒃᑯᑦ ᐅᕝᕙᓘᓐᓃᑦ ᓇᒻᒥᓂᕆᔭᐅᔪᑦ ᑎᒦᑦ ᓇᔪᕐᑎᖏᓐᓂᒃ ᐃᓕᓐᓂᒃ 
ᐱᒍᑦᔨᓱᑎᒃ (ᐆᑦᑑᑎᒃ, ᐋᓐᓂᐊᓯᐅᕐᑕᐅᓂᕐᓄᑦ ᐊᓪᓚᖁᑏᑦ) 

 > ᑭᓇᓕᒫᒃᑯᑦ ᑐᑭᓯᐅᑎᑦᓴᖏᑦ 

ᐆᑦᑑᑎᒃ ᐱᖁᔭᐅᑉ ᑭᓪᓕᓕᐅᕐᓯᒪᐅᑎᖓᓄᑦ 
ᑐᑭᓯᐅᑎᑦᓭᑦ ᐃᓚᖏᑦ ᐃᓅᑉ ᐊᓪᓚᖁᑎᖏᓐᓂ ᑖᓪᓕᑐᕐᑕᐅᓯᒪᑐᐃᓐᓇᕆᐊᖃᓲᑦ, ᐆᑦᑑᑎᒋᓗᒋᑦ ᑐᑭᓯᐅᑎᑦᓭᑦ ᐃᓕᖓᔪᑦ 
ᐊᓯᓐᓅᕕᑦ ᐃᓄᒻᒧᑦ.

ᒪᑭᑕᒐᓱᐊᕈᑎᑦᓴᓄᑦ 
ᐊᒻᒪᓗ 

ᐃᓅᖃᑎᒌᓐᓂᒧᑦ 
ᐱᔪᓐᓇᐅᑏᑦ

38 ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

  ᐱᔪᓐᓇᐅᑎᖃᕐᑐᑎᑦ ᐃᒣᒍᓐᓇᓱᑎᑦ ᐃᓅᓯᓕᕆᓂᑎᒍᑦ ᐊᒻᒪᓗ ᑮᓇᐅᔭᑎᒍᑦ  
 ᐃᑲᔪᕐᑕᐅᒍᓐᓇᓱᑎᑦ ᒪᓂᔭᐅᓯᒪᔪᖅ ᐱᖁᔭᒧᑦ ᐊᑑᑎᔭᐅᒋᐊᖃᓕᕐᐸᑕ. ᑖᓐᓇ  
 ᐃᑲᔪᕐᑕᐅᓂᖅ ᓱᕐᖁᐃᓇᕐᑎᓯᐅᑕᐅᔪᖅ ᓈᒻᒪᑐᓂᒃ  
 ᐃᓅᕕᖃᑦᓯᐊᕆᐊᖃᕐᓂᓃᕕᑦ ᐃᓲᐃᓪᓘᕈᓐᓀᓗᑎᑦ. 
ᐅᖃᐅᓯᑦᓴᖅ 
ᑖᓐᓇ ᐱᔪᓐᓇᐅᑎᒃ ᐅᖑᒪᑦᓯᐅᑎᐅᒻᒥᔪᖅ ᐃᓚᓐᓃᕕᑦ. ᑌᒣᒻᒪᑦ, ᐱᔪᓐᓇᐅᑎᖃᕐᑐᑎᑦ ᐃᓅᓯᓕᕆᓂᑎᒍᑦ ᐊᒻᒪᓗ 
ᑮᓇᐅᔭᑎᒍᑦ ᐃᑲᔪᕐᑕᐅᒍᓐᓇᓂᕐᒥᒃ ᕿᑐᕐᖓᑎᑦ ᓈᒻᒪᑐᓂᒃ ᐃᓂᖃᑦᓯᐊᕆᐊᖃᕐᓂᖏᓐᓄᑦ ᐃᓅᑦᓯᐊᕕᒋᒍᓐᓇᑕᒥᓃᓪᓗᑎᒃ. 
  
ᐆᑦᑑᑎᒃ ᑮᓇᐅᔭᑎᒍᑦ ᐃᑲᔪᕐᑕᐅᒍᑎᓂᒃ 
ᐊᑦᔨᒌᑦᑎᓯᓂᕐᓄᑦ ᑖᒃᓰᕈᑎᕕᓂᕐᓂᑦ ᐱᓪᓗᖁᑏᑦ.

 ᐱᔪᓐᓇᐅᑎᖃᕐᑐᑎᑦ ᓈᒻᒪᑐᓂᒃ ᐊᒻᒪᓗ ᐃᓱᐊᕐᑐᓂᒃ ᐱᓇᓱᐊᕐᓗᑎᑦ  
 ᐃᓂᖃᕐᑎᑕᐅᒋᐊᖃᕐᓱᑎᑦ ᐃᓱᕐᕆᐅᑎᖃᕐᑎᑕᐅᓄᑎᑦ. ᐱᓇᓱᐊᕐᑐᑦ  
 ᐃᓱᕐᕆᐅᑎᖏᑦ ᒪᓕᒋᐊᓖᑦ ᐱᖁᔭᕐᒥᒃ ᐊᒻᒪᓗ ᓈᒻᒪᓗᑎᒃ  
 ᐃᓗᓯᕐᓱᓯᐊᕆᐊᖃᕐᓂᓅᕕᑦ, ᐊᑦᑕᓀᑦᑐᒦᒋᐊᖃᕐᓂᓅᕕᑦ ᐊᒻᒪᓗ ᑎᒥᒃᑯᑦ  
 ᖃᓄᐃᖕᖏᓯᐊᕆᐊᖃᕐᓂᓅᕕᑦ. 
ᐅᖃᐅᓯᑦᓴᖅ 
ᐱᖁᔭᖅ ᐃᓚᓕᒃ ᐱᖁᔭᕐᒥᒃ ᐱᓇᓱᐊᕐᑐᓄᑦ ᒪᓕᒐᖏᓐᓅᓕᖓᔪᒥᒃ, ᐱᖁᔭᖅ ᐃᓕᖓᔪᖅ ᐱᓇᓱᕝᕕᓂ 
ᖃᓄᐃᖕᖏᓯᐊᕆᐊᖃᕐᓂᓄᑦ ᐊᒻᒪᓗ ᐊᑦᑕᓀᑦᑐᒦᒋᐊᖃᕐᓂᓄᑦ ᐊᒻᒪᓗ ᐱᓇᓱᐊᕐᑐᑦ ᐱᖁᔭᖓᓄᑦ ᐃᓚᐅᒍᕕᑦ 
ᑲᑐᑦᔨᖃᑎᒌᓐᓂᒧᑦ.

  ᐱᔪᓐᓇᐅᑎᖃᕐᑐᑎᑦ ᐃᓅᕕᖃᕈᓐᓇᓱᑎᑦ ᖃᓄᐃᖕᖏᓯᐊᕐᓇᑐᒥ  
 ᐊᕙᑎᒦᓪᓗᑎᑦ ᓄᖑᖏᓐᓇᑎᑦᓯᑌᓕᕕᐅᔪᒥ ᐆᒪᔪᓂᒃ ᐊᓂᕐᓂᓕᓐᓂᒃ  
 ᐊᑦᔨᒌᖕᖏᑐᓂᒃ. ᐱᖁᔭᖅ ᓇᓗᓀᕐᓯᒍᓐᓇᑐᖅ ᐊᒻᒪᓗ ᑭᓪᓕᓕᐅᕆᒍᓐᓇᓱᓂ  
 ᑖᑦᓱᒥᖓ ᐱᔪᓐᓇᐅᑎᒥᒃ. 

ᐅᖃᐅᓯᑦᓴᖅ 
ᐃᓗᓯᕐᓱᓯᐊᕐᓇᑐᖅ ᑕᒐ ᑖᓐᓇᐅᕗᖅ ᖃᓄᐃᖕᖏᓯᐊᕐᓂᓃᕕᑦ ᓱᒃᑯᓚᖀᑎᑦᓯᖃᔭᖕᖏᑐᖅ.

ᒪᑭᑕᒐᓱᐊᕈᑎᑦᓴᓄᑦ 
ᐊᒻᒪᓗ 

ᐃᓅᖃᑎᒌᓐᓂᒧᑦ 
ᐱᔪᓐᓇᐅᑏᑦ

39ᐱᖁᔦᑦ ᑭᓇᓕᒫᒃᑯᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ ᑐᑭᓯᓇᕐᑎᑕᐅᒋᐊᕐᑐᑦ

 ᑲᑎᑎᑕᐅᒪᔪᑦ ᐅᕝᕙᓘᓐᓃᑦ ᐁᑉᐸᕇᑦ ᑲᑎᒪᓪᓚᕆᑦᑐᑦ ᓈᒻᒪᖁᐊᕇᑉᐳᑦ.  
 ᐊᑐᓂᑦ ᐊᑦᔨᒌᓂᒃ ᐱᔪᓐᓇᐅᑎᓖᑦ ᐊᒻᒪᓗ ᑲᒪᒋᔭᖃᕆᐊᖃᕐᓱᑎᒃ  
 ᐃᑲᔪᕐᑎᒌᒍᑎᒥᓂᒃ. 

 ᑲᑐᑦᔨᓱᑎᒃ ᑐᑭᑖᓲᑦ ᐱᑦᔪᑎᒥᓂᒃ ᑐᑭᑖᖃᑎᒌᑦᓱᑎᒃ:

 ᐃᓄᑐᙯᑦ ᐊᒻᒪᓗ ᐱᐅᓯᕐᓗᑐᑦ ᐃᓄᐃᑦ ᐱᔪᓐᓇᐅᑎᓖᑦ ᐅᖑᒪᔭᐅᒋᐊᖃᕐᓱᑎᒃ  
 ᓱᓇᓕᒫᓄᑦ ᖃᓄᐃᑦᑐᑐᐃᓐᓇᓄᑦ ᓱᓇᐅᒋᔭᐅᖕᖏᑑᑎᑦᓯᔪᓄᑦ. 

 ᑖᒃᑯᐊ ᐃᓚᖏᑦ ᓱᕐᖁᐃᓯᒪᑦᓯᐊᕆᐊᖃᕆᕗᑦ ᐅᖑᒪᔭᐅᑦᓯᐊᓂᖏᓐᓂᒃ ᐊᒻᒪᓗ  
 ᐊᑦᑕᓀᑦᑐᒦᓐᓂᖏᓐᓂᒃ. 

ᐅᖃᐅᓯᑦᓴᖅ 
ᓱᓇᐅᑦᓴᖕᖏᓂᖅ ᑐᑭᖃᕐᐳᖅ ᐃᓅᑉ ᐱᕐᖃᔭᑦᓯᐊᖏᓐᓂᖓ ᐅᕝᕙᓘᓐᓃᑦ ᑲᒪᔨᖃᑐᐃᓐᓇᒨᕆᐊᖃᕐᓂᖓ ᐱᑦᔪᑎᒋᑦᓱᒍ 
ᐃᓱᒪᒥᐅᑎᖃᕋᓱᐊᕐᓂᒥᒃ ᐱᔪᓐᓇᐅᑎᖏᑦ ᑲᔪᓯᑎᑦᑌᓕᑦᓱᒋᑦ. ᐃᓚᓕᒃ ᑮᓇᐅᔭᑎᒍᑦ, ᑎᒥᑎᒍᑦ, ᐃᓱᒪᑎᒍᑦ, 
ᐃᓅᑦᓯᐊᕋᓱᐊᕐᓂᑎᒍᑦ ᐊᒻᒪᓗ ᐃᓅᖃᑎᒌᓐᓂᑎᒍᑦ ᓱᓇᐅᑦᓴᖏᒍᑎᖃᕐᓂᓂᒃ.
ᑭᓇᓕᒫᒃᑯᑦ ᐱᓇᓱᕝᕕᖁᑎᖏᑦ ᓱᕐᖁᐃᓯᒪᕙᒋᐊᖃᕐᐳᑦ ᐅᖑᒪᔭᐅᒋᐊᖃᕐᓂᖏᓐᓂᒃ ᐊᒻᒪᓗ ᐊᑦᑕᓀᑦᑐᒦᒋᐊᖃᕐᓂᖏᓐᓂᒃ 
ᐃᓄᑐᙯᑦ ᐊᒻᒪᓗ ᐱᐅᓯᕐᓗᑐᑦ ᐃᓄᐃᑦ ᐃᑉᐱᒋᑦᓯᐊᓗᒋᑦ ᑲᒪᒋᔭᐅᑦᓯᐊᒪᖔᑕ ᐃᓚᖃᖕᖏᑐᑦ ᐅᕝᕙᓘᓐᓃᑦ ᐃᓚᒥᓄᑦ 
ᑲᒪᒋᔭᐅᕐᖃᔭᖕᖏᑐᑦ. 

ᒪᑭᑕᒐᓱᐊᕈᑎᑦᓴᓄᑦ 
ᐊᒻᒪᓗ 

ᐃᓅᖃᑎᒌᓐᓂᒧᑦ 
ᐱᔪᓐᓇᐅᑏᑦ

• ᐃᓚᒌᑦ ᐱᐅᓕᓂᐊᒐᑎᒍᑦ ᐊᒻᒪᓗ 
ᑮᓇᐅᔭᑎᒍᑦ ᐃᑲᔪᕐᓯᒪᔭᐅᒍᑎᖏᑦ 

ᐆᑦᑑᑏᑦ 
ᓄᓇᒃᑰᔫᖅ, ᐃᓪᓗᖅ, ᐃᓪᓘᑉ ᐱᐅᓕᓂᐊᒐᖏᑦ, 
ᓂᖀᑦ, ᐊᓐᓄᕌᑦ, ᐅᓪᓗᑕᒫᕐᓯᐅᑏᑦ ᑮᓇᐅᔭᕐᑑᑏᑦ, 
ᐃᓚᒌᑦ ᓱᖃᑦᓯᒍᑎᖏᑦ, ᐊᑦᑕᑐᐊᑦ, ᑮᓇᐅᔭᓂᒃ 
ᕿᑐᕐᖏᐊᖃᕐᑎᓯᒍᑏᑦ, ᐊᓯᖏᓪᓗ.

• ᐃᓚᒌᑦ ᐃᓄᑦᓯᐊᒍᓂᕐᒧᑦ 
ᐱᑦᓯᐊᓂᕐᒧᑦ ᑕᓯᐅᕐᓯᓯᒪᔭᐅᓂᖏᑦ 

ᑖᓐᓇ ᐃᓚᓕᒃ ᑐᑭᑖᕆᓂᕐᓂᒃ ᑖᑦᓱᒧᖓᐅᓕᖓᔪᓂᒃ:
 > ᐱᒻᒪᕆᐅᓂᖏᑦ ᐊᓐᓂᓇᕐᑐᖁᑎᖏᑦᑕ ᐃᓚᒌᑦ 
(ᐆᑦᑑᑎᒃ, ᐅᑉᐱᓂᖅ ᐅᑉᐱᕆᔭᖃᕐᓂᖅ)

 > ᐃᓚᒌᓂ ᖃᓄᐃᓘᕆᐊᖃᖕᖏᑎᑦᓯᐅᑏᑦ
 > ᕿᑐᕐᖓᖏᑦᑕ ᐊᑎᖏᑦ
 > ᐊᖏᐅᑎᒍᑎᖃᕐᓂᖅᖅ ᐋᓐᓂᐊᓯᐅᑎᓄᑦ 
ᑲᒪᒋᔭᐅᒋᐊᖃᕐᓂᖏᓐᓂᒃ ᕿᑐᕐᖓᒥᑕ 

 > ᐃᓚᒌᑦ ᐃᓅᕕᒋᑦᓱᒍ ᓇᔪᕐᑕᖓ• ᕿᑐᕐᖓᒥᑕ ᐃᓕᓴᕐᓂᖏᑦ 



ᐊᓪᓚᕕᒻᒪᕆᖓ 
360 Saint-Jacques, 2nd Floor
Montreal, Quebec H2Y 1P5

ᖃᕆᑕᐅᔭᒃᑯᑦ: accueil@cdpdj.qc.ca
ᖃᕆᑕᐅᔭᒃᑯᑦ ᓄᐃᑕᑎᑦᓯᕕᖓ: cdpdj.qc.ca

ᐅᖄᒍᑎᖓ: 514 873-5146
ᐅᖄᒍᑎᒃ ᐊᑭᖃᖕᖏᑐᖅ: 1 800 361-6477

Commission des droits de la personne et des droits de la jeunesse ᐊᑑᑎᑎᑕᐅᑎᑦᓯᔨᐅᕗᖅ 
ᐊᒻᒪᓗ ᐱᕙᓪᓖᒋᐊᕐᑎᐅᓱᓂ ᒪᓕᒐᕐᑕᖏᓐᓂᒃ ᑐᑭᓯᓇᕐᑎᑕᐅᔪᓂᒃ ᑯᐯᒻᒥ ᐱᖁᔭᕐᓂᒃ ᑭᓇᓕᒫᒃᑯᑦ 
ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒪᒥᒍᓐᓇᓂᖏᓐᓄᑦ.
ᓱᕐᖁᐃᓯᓯᒪᔨᐅᒻᒥᔪᖅ ᑲᒃᑲᓛᑦ ᐱᔪᓐᓇᐅᑎᖏᑦᑕ ᐅᖑᒪᔭᐅᑦᓯᐊᐸᓐᓂᖏᓐᓂᒃ ᐊᒻᒪᓗ ᐊᑑᑎᑎᑕᐅᑎᑦᓯᔨᐅᑦᓱᓂ 
ᐊᒻᒪᓗ ᐱᕙᓪᓖᒋᐊᕐᑎᐅᓱᓂ ᐱᔪᓐᓇᐅᑎᖏᓐᓂᒃ ᑐᑭᓯᓇᕐᑎᑕᐅᔪᓂᒃ ᐅᕕᒃᑫᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᒥ. 
ᑭᒡᒐᑐᕐᕕᒃ ᑐᑭᑖᕐᑐᐃᕕᒃ ᐃᑉᐱᒍᓱᑦᑎᐅᒥᔪᖅ ᐊᑑᑎᑎᑕᐅᓂᖓᓂᒃ ᐱᖁᔭᐅᑉ ᐱᑦᔪᑎᓕᐅᑉ ᓈᒻᒪᖁᐊᕇᓂᒃ 
ᐱᓇᓱᒐᑦᓴᓂᒃ ᐊᑐᐃᓐᓇᐅᑎᑦᓯᓂᖏᓐᓂᒃ ᑭᓇᓕᒫᒃᑯᑦ ᑎᒥᖁᑎᖏᓐᓂ

ᑕᑯᒐᓱᐊᕐᐸᒋᑦᓯ

CDPDJ

CDPDJ1 

LaCDPDJ

http://bit.ly/CDPDJ_LInkedin

